Улсын Их Хурлын 2007 оны намрын ээлжит чуулганы 10 дугаар сарын 18-ны өдөр /Пүрэв гариг/-ийн нэгдсэн хуралдаан 10 цаг 25 минутад УИХ-ын чуулганы хуралдааны танхимд эхлэв.


Улсын Их Хурлын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 58  гишүүн ирж, 76.3 хувийн ирцтэй байв. Үүнд:


Чөлөөтэй: Э.Бат-Үүл, Д.Дондог, Г.Занданшатар, Ц.Мөнх-Оргил, Ж.Наранцацралт, Л.Одончимэд, Я.Санжмятав, М.Сономпил, Д.Туяа, Ц.Цэнгэл, М.Энхболд, Ө.Энхтүвшин, Б.Эрдэнэбат

Өвчтэй: Д.Бат-Эрдэнэ


Тасалсан: Б.Батбаатар, Б.Батбаяр, Б.Жаргалсайхан, Ч.Улаан


Нэг.Монгол Улсын баатар, Хөдөлмөрийн баатар, ардын болон гавьяат цолтон ахмад настанд нэмэгдэл тэтгэвэр тогтоох тухай хуулийн төсөл, нэмэгдэл тэтгэврийн хэмжээг тогтоох тухай УИХ-ын тогтоолын төсөл /хэлэлцэх эсэх/


Хэлэлцэж буй асуудалтай холбогдуулан Монгол Улсын Ерөнхийлөгчийн зөвлөх Л.Лхагва, УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны референт С.Цолмон нарын бүрэлдэхүүнтэй ажлын хэсэг байлцав.

 
Хуулийн төслийн талаархи төсөл санаачлагчийн илтгэлийг Монгол Улсын Ерөнхийлөгчийн зөвлөх Л.Лхагва танилцуулав.


Төсөл санаачлагчийн илтгэлтэй холбогдуулан УИХ-ын гишүүн Ч.Раднаа, Р.Эрдэнэбүрэн, А.Бакей, З.Энхболд, Ц.Сүхбаатар, Л.Гүндалай, Г.Адъяа, С.Ламбаа, Л.Гантөмөр нарын асуусан асуултад ажлын хэсгээс Л.Лхагва, Ш.Нацагдолгор нар хариулт өгөв.


Хуулийн төслийн талаарх Нийгмийн бодлого, боловсрол, соёл шинжлэх ухааны байнгын хорооны дүгнэлтийг Улсын Их Хурлын гишүүн Ч.Авдай танилцуулав.


Байнгын хорооны дүгнэлттэй холбогдуулан УИХ-ын гишүүн Л.Гантөмөрийн асуусан асуултад, Байнгын хорооны дарга Т.Ганди хариулт өгөв.

Байнгын хорооноос гаргасан санал, дүгнэлтийг дэмжиж УИХ-ын гишүүн Ц.Сүхбаатар, Т.Ганди, Г.Батхүү, эсрэг байр суурьтай УИХ-ын гишүүн З.Энхболд, Р.Эрдэнэбүрэн, С.Баярцогт нар үг хэлэв.


Д.Лүндээжанцан: УИХ-ын тогтоолын төслийг хэлэлцье гэсэн саналыг дэмжье. 


Зөвшөөрсөн: 
20


Татгалзсан:

35


Бүгд:


55


36.4 хувийн саналаар дэмжигдсэнгүй. 


Уг асуудлыг 11 цаг 55 минутад хэлэлцэж дуусав. 


Хоёр. Нийгмийн халамжийн тэтгэвэрийн хэмжээг өөрчлөн тогтоох тухай УИХ-ын тогтоолын төсөл (хэлэлцэх эсэх)


Хэлэлцэх асуудалтай холбогдуулан Нийгмийн хамгаалал, хөдөлмөрийн сайд Д.Дэмбэрэл, мөн яамны Хөдөлмөрийн бодлого, зохицуулалтын газрын дарга Т.Энхтуяа, мэргэжилтэн Х.Мөнхзул, Төрийн албаны зөвлөлийн Ажлын албаны шинжээч Д.Энхцэцэг, УИХ-ын Тамгын газрын зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны референт С.Цолмон нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Нийгмийн хамгаалал, хөдөлмөрийн сайд Д.Дэмбэрэл танилцуулав. 


Танилцуулгатай холбогдуулан УИХ-ын гишүүн Р.Раш, Л.Гантөмөр, Ц.Баярсайхан, Ч.Раднаа нарын асуусан асуултад Нийгмийн хамгаалал, хөдөлмөрийн сайд Д.Дэмбэрэл хариулж, тайлбар хийв. 


Тогтоолын төслийг хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Т.Ганди танилцуулав.


Байнгын хорооны санал, дүгнэлттэй холбогдуулан УИХ-ын гишүүн Ц.Дамиран, Г.Адъяа, С.Ламбаа, Г.Батхүү нарын асуусан асуултад Нийгмийн бодлого, боловсрол, соёл, шинжлэх ухааны байнгын хорооны дарга, УИХ-ын гишүүн Т.Ганди хариулж, тайлбар хийв.

Улсын Их Хурлын гишүүн Р.Гончигдорж  санал хэлэв. 

Д.Лүндээжанцан: Байнгын хорооны саналаар Улсын Их Хурлын тогтоолын төслийг хэлэлцье гэсэн саналыг дэмжье.

Зөвшөөрсөн 
37

Татгалзсан

4

Бүгд 


41

90.2 хувийн саналаар дэмжигдлээ.  

Тогтоолын төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 12.40 цагт хэлэлцэж дуусав.

Гурав. Төрийн албаны тухай хуульд нэмэлт өөрчлөлт оруулах тухай хуулийн төсөл, Тогтоолын хавсралтад өөрчлөлт оруулах тухай, Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Шүүгчийн болон Прокурорын албан тушаалын цалингийн хэмжээг шинэчлэн тогтоох тухай, Авлигатай тэмцэх газрын албан тушаалын цалингийн хэмжээг шинэчлэн тогтоох тухай, Улс төрийн албан тушаалын ажлын онцгой нөхцөлийн нэмэгдлийн хэмжээг шинэчлэн тогтоох тухай, Нөхөн олговрын доод хэмжээг шинэчлэн тогтоох тухай Улсын Их Хурлын тогтоолын төсөл /Хэлэлцэх эсэх/

Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд  Д.Дэмбэрэл, Төрийн албаны зөвлөлийн ажлын албаны шинжээч Д.Энхцэцэг,   Нийгмийн хамгаалал, хөдөлмөрийн яамны Хөдөлмөрийн бодлого, зохицуулалтын газрын мэргэжилтэн Х.Мөнхзул, УИХ-ын Тамгын газрын зөвлөх Д.Насанжаргал нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Нийгмийн хамгаалал, хөдөлмөрийн сайд Д.Дэмбэрэл танилцуулав.

Уг асуудалтай  холбогдуулан Улсын Их Хурлын гишүүн Р.Амаржаргалын асуусан асуултад,  Улсын Их Хурлын гишүүн Д.Дэмбэрэл хариулав. 

Төрийн байгуулалтын  болон Нийгмийн бодлого, боловсрол, соёл, шинжлэх ухааны байнгын хороодын санал дүгнэлтийг Улсын Их Хурлын гишүүн С.Ламбаа  тус тусад нь танилцуулав.

Хууль зүйн байнгын хорооны санал дүгнэлтийг Улсын Их Хурлын гишүүн Ц.Сүхбаатар танилцуулав.

Байнгын хороодын дүгнэлттэй холбогдуулан Улсын Их Хурлын гишүүн  Ц.Баярсайханы асуусан асуултад  Улсын Их Хурлын гишүүн Д.Дэмбэрэл хариулав. 

Д.Лүндээжанцан: Байнгын хороодын саналаар УИХ-ын тогтоолын төслийг хэлэлцье гэсэн саналыг дэмжье.

Зөвшөөрсөн 
39

Татгалзсан 

3

Бүгд 


42

92.9 хувийн саналаар дэмжигдлээ.

Тогтоолын төслүүдийг анхны хэлэлцүүлэгт бэлтгүүлэхээр Төрийн байгуулалтын, Хууль зүйн, Нийгмийн бодлого, боловсрол, соёл, шинжлэх ухааны байнгын хороодод шилжүүлэв.

Хуралдаан 13.05-15.10 цагт завсарлав. 


Оройн нэгдсэн хуралдаанд ирвэл зохих  76 гишүүнээс 51 гишүүн ирж,  67.1 хувийн ирцтэй байв. 


Чөлөөтэй: Э.Бат-Үүл, Б.Бат-Эрдэнэ, Д.Дондог, Ц.Мөнх-Оргил, Ж.Наранцацралт,  Л.Одончимэд, Я.Санжмятав,  М.Сономпил, Д.Туяа,  Д.Тэрбишдагва, Ц.Цэнгэл, М.Энхболд, Ө.Энхтүвшин,  Б.Эрдэнэбат

Өвчтэй: Д.Бат-Эрдэнэ


Тасалсан: Г.Адъяа,  Ц.Батаа, Б.Батбаатар,  Б.Батбаяр,  Ц.Баярсайхан, Ц.Жаргал, Б.Жаргалсайхан, А.Мурат, Р.Нямсүрэн,  Б.Цэрэнбалжир
Дөрөв. Монгол Улсын Мянганы хөгжлийн зорилтын шалгуур үзүүлэлтийг шинэчлэн батлах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Сангийн дэд сайд Ч.Ганзориг,  мөн яамны Газрын дарга Ж.Жаргалсайхан,  мэргэжилтэн н.Идшинринжин, Х.Мөнхцэрэн, Үндэсний  статистикийн газрын дарга  П.Бямбацэрэн, мөн газрын мэргэжилтэн  С.Оюун-Эрдэнэ нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Монгол Улсын Сангийн сайд Н.Баяртсайхан  танилцуулав.

Илтгэлтэй холбогдуулан Улсын Их Хурлын гишүүн Л.Гүндалай,  А.Бакей  нарын асуусан асуултад, Улсын Их Хурлын гишүүн, Сангийн сайд Н.Баяртсайхан  хариулав. 

Тогтоолын төслийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн С.Оюун танилцуулав.


Байнгын хорооны санал дүгнэлттэй  холбогдуулан Улсын Их Хурлын гишүүн Т.Очирхүүгийн асуусан асуултад, Улсын Их Хурлын гишүүн С.Оюун, ажлын хэсгээс П.Бямбацэрэн нар хариулав. 


Улсын Их Хурлын гишүүн Л.Гүндалай,  С.Ламбаа нар санал хэлэв. 

Д.Лүндээжанцан: Байнгын хорооны саналаар УИХ-ын тогтоолын төслийг хэлэлцэхийг дэмжье.

Зөвшөөрсөн

40

Татгалзсан 

10

Бүгд 


50

80.0 хувийн саналаар хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэхээр шийдвэрлэв.

Уг асуудлыг 15 цаг 50 минутад хэлэлцэж дуусав. 

Тав.Транс-Азийн төмөр замын сүлжээний тухай Засгийн газар хоорондын хэлэлцээрийг соёрхон батлах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын гишүүн, Засгийн газрын Хэрэг эрхлэх газрын дарга Су.Батболд, Зам, тээвэр, аялал жуулчлалын яамны газрын дарга Д.Наранпүрэв, УИХ-ын Тамгын газрын зөвлөх О.Баяраа нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг УИХ-ын гишүүн, Засгийн газрын Хэрэг эрхлэх газрын дарга Су.Батболд танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ч.Содномцэрэн, Р.Раш, М.Зоригт нарын асуусан асуултанд УИХ-ын гишүүн Су.Батболд, ажлын хэсгээс Д.Наранпүрэв нар хариулж тайлбар хийв.

Хэлэлцэх эсэх асуудлаар Байнгын хорооноос гаргасан санал, дүгнэлтийг УИХ-ын гишүүн Б.Мөнхтуяа уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.

Д.Лүндээжанцан: Хуулийн төслийг хэлэлцэхийг дэмжье.

Зөвшөөрсөн

42

Татгалзсан

  4

Бүгд


46

91.3 хувийн саналаар дэмжигдлээ.

Транс Азийн төмөр замын сүлжээний тухай Засгийн газар хоорондын хэлэлцээрийг соёрхон батлах тухай хуулийг баталъя.

Зөвшөөрсөн

39

Татгалзсан

  8

Бүгд


47

83.0 хувийн саналаар батлагдлаа.

Уг асуудыг 16 цаг 12 минутанд хэлэлцэж дуусав.

Зургаа. Барааг түр хугацаагаар оруулах тухай Стамбулын конвенцийн В3, С хавсралтад нэгдэн орсныг соёрхон батлах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын гишүүн, Засгийн газрын Хэрэг эрхлэх газрын дарга Су.Батболд, Зам, тээвэр, аялал жуулчлалын яамны газрын дарга Д.Наранпүрэв, Улсын гаалийн ерөнхий газрын Гаалийн бодлого, хамтын ажиллагааны газрын дарга н.Энхтуяа, УИХ-ын Тамгын газрын зөвлөх О.Баяраа нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг УИХ-ын гишүүн, Засгийн газрын Хэрэг эрхлэх газрын дарга Су.Батболд танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ч.Содномцэрэн, Р.Раш нарын асуусан асуултанд УИХ-ын гишүүн Су.Батболд, ажлын хэсгээс Д.Наранпүрэв, н.Энхтуяа нар хариулж тайлбар хийв.

Хэлэлцэх эсэх асуудлаар Байнгын хорооноос гаргасан санал, дүгнэлтийг УИХ-ын гишүүн Ц.Шаравдорж уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Р.Раш санал хэлэв.

Д.Лүндээжанцан: “Транс-Азийн төмөр замын сүлжээний тухай Засгийн газар хоорондын хэлэлцээр” болон 1990 оны 6 дугаар сарын 26-ны өдөр Стамбул хотноо байгуулсан “Барааг түр хугацаагаар оруулах тухай Конвенци”-ийн В-3, С хавсралтад нэгдэн орох тухай хуулийн төслийг хэлэлцье.

Зөвшөөрсөн

40

Татгалзсан

  2

Бүгд


42

95.2 хувийн  саналаар хэлэлцэх нь зүйтэй гэж үзлээ.

Байнгын хорооноос хуулийн төслийг батлах санал гаргасан тул 1990 оны 6 дугаар сарын 26-ны өдөр Стамбул хотноо байгуулсан Барааг түр хугацаагаар оруулах тухай конвенцийн В-3, С хавсралтад нэгдэн орсныг соёрхон батлах тухай хуулийг баталъя.

Зөвшөөрсөн

36

Татгалзсан

  6

Бүгд


42

85.7 хувийн саналаар 1990 оны 6 дугаар сарын 26-ны өдөр Стамбул хотноо байгуулсан Барааг түр хугацаагаар оруулах тухай конвенцийн В-3, С хавсралтад нэгдэн орсныг соёрхон батлах тухай хууль батлагдлаа.

Уг асуудлыг 16 цаг 25 минутанд хэлэлцэж дуусав.

Долоо.Озоны үе давхаргыг задалдаг бодисын тухай Монреалын Протоколд Бээжин хотноо 1999 онд болсон 11 дүгээр хуралдаанаас оруулсан нэмэлт, өөрчлөлтөд нэгдэн орсныг соёрхон батлах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын гишүүн, Засгийн газрын Хэрэг эрхлэх газрын дарга Су.Батболд, Байгаль орчны яамны дэд сайд Б.Энхмандах, төслийн ажилтан Г.Адъяасүрэн, УИХ-ын Тамгын газрын зөвлөх О.Баяраа нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг УИХ-ын гишүүн, Засгийн газрын Хэрэг эрхлэх газрын дарга Су.Батболд танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ч.Содномцэрэн, Д.Лүндээжанцан, Л.Гантөмөр, З.Энхболд нарын асуусан асуултанд ажлын хэсгээс Б.Энхмандах, Г.Адъяасүрэн нар хариулж тайлбар хийв.

Хэлэлцэх эсэх асуудлаар Байнгын хорооноос гаргасан санал, дүгнэлтийг УИХ-ын гишүүн Сү.Батболд уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно.

Төсөл санаачлагчийн илтгэлтэй холбогдуулан УИХ-ын гишүүн Ч.Содномцэрэн, Л.Гантөмөр, З.Энхболд нарын асуусан асуултад Байгаль орчны дэд сайд Б.Энхмандах, ажлын хэсгээс н.Адъяасүрэн нар хариулж тайлбар хийв.

Байнгын хорооны санал, дүгнэлттэй холбогдуулан УИХ-ын гишүүдээс асуулт болон санал гараагүй болно. 

Д.Лүндээжанцан: Озоны үе давхаргыг задалдаг бодисын тухай Монреалын протоколд Бээжин хотноо 1999 онд болсон 11 дүгээр хуралдаанаас оруулсан нэмэлт, өөрчлөлтөд нэгдэн орсныг соёрхон батлах тухай хуулийн төслийг хэлэлцэх нь зүйтэй гэсэн Аюулгүй байдал, гадаад бодлогын байнгын хорооноос гаргасан саналыг дэмжье.

Зөвшөөрсөн

42

Татгалзсан

6

Бүгд


48

87.5 хувийн саналаар дэмжигдлээ.

Озоны үе давхаргыг задалдаг бодисын тухай Монреалын протоколд Бээжин хотноо 1999 онд болсон 11 дүгээр хуралдаанаас оруулсан нэмэлт, өөрчлөлтөд нэгдэн орсныг соёрхон батлах тухай хуулийг баталъя.

Зөвшөөрсөн

43

Татгалзсан

5

Бүгд


48

89.6 хувийн саналаар Озоны үе давхаргыг задалдаг бодисын тухай Монреалын протоколд Бээжин хотноо 1999 онд болсон 11 дүгээр хуралдаанаас оруулсан нэмэлт, өөрчлөлтөд нэгдэн орсныг соёрхон батлах тухай хууль батлагдлаа.

Уг асуудлыг 16 цаг 47 минутад хэлэлцэж дуусав.

Найм. Төрөөс мөнгөний бодлогын талаар 2008 онд баримтлах үндсэн чиглэл батлах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Монголбанкны тэргүүн дэд ерөнхийлөгч Б.Энххуяг, Валютын газрын дарга Ц.Одонгуа, Бодлого төлөвлөлт, мэдээллийн технологийн газрын дарга М.Амгалан, Хуулийн хэлтсийн дарга Г.Эрдэнэбаяр, Хяналт шалгалтын хэлтсийн дарга Ж.Ганбаатар,  УИХ-ын Тамгын газрын зөвлөх Д.Наранцэцэг, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Монголбанкны тэргүүн дэд ерөнхийлөгч Б.Энххуяг танилцуулав.

УИХ-ын дэд дарга Д.Идэвхтэн 16.57-17.15 цаг хүртэл УИХ-ын чуулганы нэгдсэн хуралдааныг даргалав.

Илтгэлтэй холбогдуулан  УИХ-ын гишүүн Л.Гантөмөр, З.Энхболд, Л.Пүрэвдорж, Ц.Сүхбаатар, Б.Эрдэнэсүрэн, Р.Гончигдорж, С.Баярцогт нарын асуусан асуултад ажлын хэсгээс Б.Энххуяг, Ж.Ганбаатар, Ц.Одонгуа нар хариулж тайлбар хийв.   


Тогтоолын төсөлтэй холбогдуулан Эдийн засгийн байнгын хорооноос гаргасан санал дүгнэлтийг УИХ-ын гишүүн Д.Одхүү танилцуулав.

11.25-11.30 цагт Зуунмод хотын өндөр настнууд УИХ-ын чуулганы ажиллагаатай танилцав.


Хуралдаан 18.00 цагт өндөрлөв.


ТАНИЛЦСАН:


УИХ-ЫН ТАМГЫН ГАЗРЫН


ЕРӨНХИЙ НАРИЙН

БИЧГИЙН ДАРГА






Н.ЛУВСАНЖАВ


ТОВЧ ТЭМДЭГЛЭЛ ХӨТӨЛСӨН:


Хуралдааны нарийн


бичгийн дарга






Д.ЦЭНДСҮРЭН
УЛСЫН ИХ ХУРЛЫН  2007 ОНЫ НАМРЫН ЭЭЛЖИТ ЧУУЛГАНЫ

10 ДУГААР САРЫН 18-НЫ ӨДӨР /ПҮРЭВ ГАРАГ/-ИЙН
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан:
-39 гишүүн ирж, 51.3 хувь байна. Дондог, Сономпил, Туяа, Энхтүвшин, Санжмятав гишүүд гадаадад явж байна. Одончимэд  гишүүн чөлөөтэй. Д.Бат-Эрдэнэ гишүүн өвчтэй байна. Ингээд өнөөдрийн УИХ-ын 2007 оны намрын чуулганы 10-р сарын 18-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. 


Монгол Улсын баатар, хөдөлмөрийн баатар, ардын болон гавьяат цолтон, ахмад настанд нэмэгдэл тэтгэвэр тогтоох тухай хуулийн төсөл, нэмэгдэл тэтгэврийн хэмжээг тогтоох тухай УИХ-ын тогтоолын төсөл, хэлэлцэх эсэх асуудал байна.

Нийгмийн халамжийн тэтгэврийн хэмжээг өөрчлөн тогтоох тухай УИХ-ын тогтоолын төслийн хэлэлцэх эсэх
Төрийн албаны тухай хуульд нэмэлт, өөрчлөлт оруулах тухай хуулийн төсөл, Тогтоолын хавсралтанд өөрчлөлт оруулах тухай, Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай, Авилгатай тэнцэх газрын албан тушаалын цалингийн хэмжээг шинэчлэн тогтоох тухай, Улс төрийн албан тушаалын албан ажлын онцгой нөхцлийн нэмэгдлийн хэмжээг шинэчлэн тогтоох тухай, Нөхөн олговрын доод хэмжээг шинэчлэн тогтоох тухай УИХ-ын тогтоолын төсөл хэлэлцэх эсэх,

Монгол Улсын мянганы хөгжлийн зорилтын шалгуур үзүүлэлтийг шинэчлэн батлах тухай УИХ-ын тогтоолын төсөл, хэлэлцэх эсэх
Транс Азийн төмөр замын сүлжээний тухай Засгийн газар хоорондын хэлэлцээрийг соёрхон батлах  тухай хуулийн төсөл,  хэлэлцэх эсэх
1990 оны 6-р сарын 26-ны өдөр Стамбул хотноо байгуулсан “Барааг түр хугацаагаар оруулах тухай Конвенци”-ийн В-З, С хавсралтанд нэгдэн орсныг соёрхон батлах тухай хуулийн төсөл, хэлэлцэх эсэх
Озоны үе давхаргыг задалдаг бодисын тухай Монреалын Протоколд Бээжин хотноо 1999 онд болсоон 11-р хуралдаанаас оруулсан нэмэлт, өөрчлөлтөд нэгдэн орсныг соёрхон батлах тухай хуулийн төсөл, хэлэлцэх эсэх

Бусад асуудал байгаа. Бусад асуудлын хүрээнд төрөөс мөнгөний талаар баримтлах бодлогын үндсэн чиглэлийг манай Эдийн засгийн байнгын хороо хэлэлцсэн байгаа. Ийм учраас өнөөдрийн бусад асуудлын хүрээнд энэ асуудлыг ярья гэж төлөвлөж байна. 

Ингээд хэлэлцэх асуудалдаа оръё. Монгол Улсын баатар, хөдөлмөрийн баатар, ардын болон гавьяат цолтон ахмад настанд нэмэгдэл тэтгэвэр тогтоох тухай хуулийн төсөл, Нэмэгдэл тэтгэврийн хэмжээг тогтоох тухай УИХ-ын тогтоолын төслийг хэлэлцье.

Хууль санаачлагчийн илтгэлийг Монгол Улсын Ерөнхийлөгчийн нийгмийн бодлогын зөвлөх Лхагва танилцуулна. Лхагва зөвлөхийг индэрт урьж байна.

Л.Лхагва:
-УИХ-ын дарга, эрхэм гишүүд ээ,

Монгол Улсын Ерөнхийлөгч 2007 оны 2-р сарын 7-ны өдөр Монгол Улсын 70 шахам хөдөлмөрийн баатарыг тэд нарын хүсэлтээр хүлээн авч уулзах үед хөдөлмөрийн баатарууд 2005 онд батлагдсан ахмад настны нийгмийн хамгааллын тухай хуульд заасны дагуу тэдэнд тусгай тэтгэвэр тогтоож өгөх талаар хүсэлт тавьсан бөгөөд үүнийхээ дараа МОнгол Улсын Ерөнхий сайдтай уулзахдаа энэ саналаа мөн нэгэн адил тавьсан байна.

Хөдөлмөрийн баатарууд дээрх хуулийн тодорхой заалтыг хэрэгжүүлэх асуудлыг тавихдаа хэд хэдэн үндэслэлийг гаргаж байсан. Үүнд: тэд нийгмийн даатгалын шимтгэл төлж байсны хэрээр Нийгмийн даатгалын сангаас тэтгэвэр авч байгаа боловч тэр нь нийтийн жишгийн дагуу олгогддог учраас 37 жил ажиллахдаа 110 жил, 5 жил ажиллахдаа 21 жил 6 сарын ажил хийх, эсвэл өдөрт 3-4 дамжлага дээр 3-4 хүний ажлыг зэрэг хийж, өдрийн нормоо 300-400 хувь гүйцэтгэх мэтээр үнэнхүү хөлс хүчээ гаргаж, нойр хоолоо умартан ажилласан атлаа авч буй тэтгэвэр нь амьдралд хүрэлцэхгүй байгаа тухай, Хөдөлмөрийн баатарын цалин сард 200 төгрөг, жилд 2400 төгрөг байдаг бөгөөд жилийн тэр цалин заримдаа 1 кг махны үнэнд хүрдэггүй, 5 ш талх, 100 орчим ширхэг даралтны эм авах хэмжээний байдаг, Засгийн газрын хүндэт өргөмжлөлийг хагас сая төгрөг дагадаг нь тэдний 208 жилийн цалинтай тэнцэж байгаа тухай, хөдөлмөрийн баатаруудын дотор өөрийн гэсэн орон сууцгүй хэд хэдэн баатар, тэр ч байтугай ТҮЦ-д амьдарч амьдралаа залгуулж байгаа хүн байгаа тухай тус тус танилцуулсан юм.

Ийм учраас 2005 оны 12-р сарын 8-ны өдөр хэлэлцэж баталсан Ахмад настны нийгмийн хамгааллын тухай хуулийн 4.2-т Монгол улсын болон хөдөлмөрийн баатар, ардын болон гавьтяат цолтон түүнчлэн төрийн өндөр албан тушаал эрхэлж байсан ахмад настанд улсын тусгай тэтгэвэр тогтоох нөхцөл журмыг хуулиар тогтоож болно гэж заасныг үндэслэн эрдэмтэн мэргэдүүд оролцсон хуулийн төсөл боловсруулах үүрэг бүхий ажлын хэсгийг Монгол Улсын Ерөнхийлөгчийн захирамжаар 2007 оны 2-р сард УИХ-ын гишүүн, Нийгмийн хамгаалал, хөдөлмөрийн сайдаар ахлан байгуулсан юм.

Ажлын хэсэг 2005 оны 12-р сарын 8-нд УИХ-аар баталсан Ахмад настны нийгмийн хамгааллын тухай хуулийн 4.2-т заасны дагуу Монгол Улсын баатар, хөдөлмөрийн баатар, Ардын болон гавьяат цолтон ахмад настанд тусгай тэтгэвэр тогтоох тухай гэсэн нэр бүхий хуулийн төсөл боловсруулсныг Монгол Улсын Ерөнхийлөгчөөс Засгийн газарт өргөн мэдүүлж санал авахад тусгай тэтгэвэр гэснийг нэмэгдэл тэтгэвэр гэж өөрчлөн томъёолох саналыг ирүүлсэн билээ.

Энэ саналын дагуу хуулийн нэрийг Монгол Улсын баатар, хөдөлмөрийн баатар, ардын болон гавьяат цолтон ахмад настанд нэмэгдэл тэтгэвэр тогтоох тухай гэж өөрчилсөн юм.

Ахмад настны нийгмийн хамгааллын тухай хуулийн 4.2-ын тусгай тэтгэвэр тогтоох тухай заалт болон Монгол Улсын Үндсэн хуулийн 16.5-д Монгол Улсын иргэн өндөр наслах, хөдөлмөрийн чадвар алдах, хүүхэд төрүүлэх, асруулах болон хуульд заасан бусад тохиолдолд эд мөнгөний тусламж авах хэрэгтэй гэж заасныг тус тус үндэслэн Монгол Улсын Ерөнхийлөгчийн санаачилсан энэхүү хуулийн төслийн үндсэн зорилт нь Монгол Улсын хөгжилд гарамгай хувь нэмэр оруулсан алдар цолтон, ахмад настанд нийгмийн даатгалын сангаас олгодог өндөр насны тэтгэврээс гадна улсын төсвөөс тусгай нэмэгдэл олгоход оршиж байгаа юм.

Харин төрийн өндөр албан тушаал эрхэлж байсан ахмад настныг энэхүү хуулийн төслийн хүрээнд хамруулах асуудлыг жичид нь шийдвэрлэх нь зүйтэй гэж хууль санаачлагч үзэж байгаа болно.

Эдүгээ улсын хэмжээнд тусгай нэмэгдэл авах нөхцөл болзлыг хангаж буй Монгол улсын баатар 1, хөдөлмөрийн баатар 167, ардын цолтон 34, гавьяат цолтон 554, нийт 756 хүн байгаа бөгөөд УИХ-ын тогтооолын төсөлд санал болгож буй тооцоогоор тэдэнд сард 95.8 сая, жилд 1 сая 149.1 сая төгрөг улсын төсвөөс зарцуулах болно. Энэхүү хуулийн төслийг УИХ-ын чуулганы хуралдаанаар хэлэлцэж батлахыг та бүхнээс хүсье. Анхаарал тавьсанд баярлалаа.

Д.Лүндээжанцан:
-Лхагва зөвлөхөд баярлалаа. Ингээд асуулт асууя. 

Ч.Раднаа:
-Нэгдүгээрт, өргөдлийг сумын нийгмийн ажилтанд гаргана гэсэн байгаа юм. Гаргаж болох байх. Сумын нийгмийн ажилтан сум, дүүргийн Засаг даргын захирамжийг 15 хоногийн дотор гаргуулна гэж. Сумын засаг даргыг энэнээс хөндийрүүлдгийн учир юу байна. Энэ чинь сумын дарга өөрөө гаргах ёстой, тэрнээс нийгмийн ажилтан гуйж хөөцөлдөж байж нэг юм гаргуулах юм шиг. Сумын даргын үүрэг байх юм байгаа биз дээ энэ чинь. Тэгээд 15 хоногийн дотор гаргахгүй бол яах юм, хариуцлага хүлээх юм бол ард  нь хариуцлага байхгүй. Тэгээд нэг нийгмийн ажилтан сумын даргыг гуйгаад гүйгээд байх юм шиг. Сумын дарга өөрөө 15 хоногийн дотор захирамж гаргана гээд яагаад оруулж болоогүй юм бэ?

Хоёрдугаарт, юун тухай захирамж гаргах юм бэ? Захирамж гаргана гэсэн байгаа юм. Тэгээд юун тухай захирамж гаргах нь тодорхойгүй байна. Материалыг нь хүлээж аваад захирамж гаргуулна гэсэн. Тэрнийг нь тодруулж болохгүй юу?

Хоёрдугаарт, өргөдөл гаргасан өдрөөс тэр нэмэгдлийг тооцно гэсэн байгаа юм. Тэгсэн мөртлөө хуурамч бичиг материал бүрдүүлсэн байвал хариуцлага хүлээхээр ард зааж. Тэр чинь хуурамч юм хум нь тогтоогоогүй байхад өгөх тухай шийдвэр байж болох юмуу? Тэр хуурамч эсэхийг нь сумын засаг захиргаа чинь үзэж байж, мөн байна гэдгийг нь тогтоож байж захирамжаа гаргана шүү дээ. Тэгэхээр засаг дарга захирамж гаргасан өдрөөс л бодож тэр мөнгийг нь тэтгэврийг нь бодож болоогүй юу?

Гуравдугаарт, улсын баатар, хөдөлмөрийн баатар хоёрт ижил юм олгох юм байна л дээ, энэ хоёр чинь жаахан ондоо биш үү?

Ардын цолтон, гавьяат цолтон хоёр чинь бас ижил байгаа, энэ хоёр чинь бас жаахан ондоо биш үү?гавьяат цолтон болгон ардын цолтон болж чадахгүй шүү дээ, хөөрхий минь. Тэгэхээр ардын цолтон гэдэг хүн бол гавьяатаасаа арай илүү хүндтэй, илүү хүч хөдөлмөр гаргасан, илүү их бүтээл хийсэн, улс орондоо тус нэмэр болсон, илүү хүч хөдөлмөрөө зарцуулсан хүн байгаа байх. Улсын баатар мөн илүү байх хөдөлмөрийн баатараас. Амь насаа цусаа урсгаж явсан улсууд байдаг байх. Амь эрсдсэн юманд тулгарч явсан улсууд байдаг байх. Тэгэхээр энэ 4-ийг хоёр хоёроор нь яагаад ижил болгочихсон юм. Дөрвүүлэнгий нь жаахан жаахан зөрөөтэй, өөрөөр хэлбэл ардын цолтон улсын баатар хоёр нөгөө хоёроосоо жаахан илүү байж яагаад болоогүй юм бэ?

Нацагдолгор:
-Хуулиараа бол анхан шатны нэгж дээр нийгмийн хамгааллын бүх хөтөлбөрүүдийг тодорхойлж байгаа хүн нь нийгмийн ажилтан байгаа. Тэр утгаараа нийгмийн ажилтан хүнийг тодорхойлоод засаг даргадаа өргөн барина. Засаг дарга бол нийгмийн ажилтны гаргасан тодорхойлолттой тэр болгон санал зөрөөд байхгүй байхаа гэж бодож байна. Яагаад гэхээр хуулиа дагаж мөрдөх учиртай учраас.

Хоёрдугаарт, Засаг даргын захирамж гаргасан өдрөөс гээд ингэж байна. Хүсэлт гаргасан өдрөөсөө эхлээд авахуулаад тооцогдоод бүх олгох ёстой. 

Л.Лхагва:
-Улсын баатар болон хөдөлмөрийн баатар, ардын болон гавьяатны тусгай нэмэгдлийг ижил болгосны учир бол ажлын хэсэг дээр янз янзын хувилбараар уг нь ярьсан л даа. Тэгээд ер нь баатруудаа нэг хэмжээнд, ардын болон гавьяатнуудаа нэг хэмжээнд мөнгийг нь бодъё гэж. Энэ Их Хурлын тогтоолын төсөлд санал болгож байгаагаар дээд хэмжээ нь 150, тэгээд ухаандаа улсын баатарт 150, хөдөлмөрийн баатарт 140, ардынхад 120, гавьяатад 110 ч гэдэг юмуу, ийм байдлаар бодож болох бас нэг хувилбарыг бид нар ажлын хэсэг дээр ярьж байсан. Тэгэхдээ эцэстээ ижил байлгах нь зүйтэй юмаа гэж санал оруулсан юм.

Ч.Раднаа:
-Засаг даргаас яагаад хөндийрүүлэв гэж асуугаад байгаа юм шүү дээ. 15 хоногийн дотор гаргахгүй бол ямар хариуцлага хүлээх юм бэ гэхээр 15 хоногийн дотор гаргах байлгүй дээ гэдэг юм чинь хариулт болж өгөхгүй байна шүү дээ. Гаргахгүй бол яах юм гэдэг нь тодорхой баймаар байгаа юм.

Хөндийрүүлээд байгаагийн учир нь юу байгаа юм гэдгийг хариулахгүй байна шүү дээ. Тэр 4 дээр чинь яахаараа нөгөө хоёрыг нь зүйтэй гэж үздэг юм, адилхан гэж. Зүйтэй гэж үзсэний учир юу байгаа юм бэ?

Д.Лүндээжанцан:
-Гаргана гээд биччихгүй юу. Тэр чинь Засаг даргын үй түмэн үүрэг байгаа шүү дээ. Биелүүлэхгүй бол засаг дарга үүргээ биелүүлсэнгүй гээд ердийн журмаар хариуцлага нь цаанаа байж болно.

Ч.Раднаа:-Гаргуулна гээд цаад Засаг дарга нь төрийн ажилтан биш юм шиг.

Д.Лүндээжанцан:-Тэр ялгамжтай байдлыг нь дахин асуугаад байна шүү дээ.

Л.Лхагва:
-Раднаа гишүүний асуулт сая сайн дуулдсангүй. Мөнгөний тухайд ялгавартайг асуугаад байна гэж ойлгогдлоо. Түрүүнд би хариулсан.

А.Бакей:
-Улсын болоод хөдөлмөрийн баатар гавьяат цолтонд тусгай тэтгэвэр гэдэг ч юмуу, нэмэгдэл тэтгэвэр олгодог тийм туршлага бусад оронд байна уу? бусад орны туршлага, хууль эрх зүйн орчныг. Ялангуяа хөгжингүй орнуудад ийм туршлага байна уу, энийг судалж үзсэн үү?

Хоёрт, анх хөдөлмөрийн баатар ч юмуу, гавьяат цолыг олгохдоо анх ерөөсөө л ахиухан хэмжээний нэг удаагийн мөнгөн урамшуулал гэдэг ч юмуу тийм юм өгч болохгүй юу? Одоо ер нь хөдөлмөрийн баатар боллоо гэхэд хэдий хэмжээний урамшуулал авч байна, дагалдаж, мөнгөн? Гавьяат болохдоо бас ямар хэмжээний мөнгөн урамшуулал авч байна. Энэ зүгээр нэр төдий байна уу, эсвэл тийм хэмжээний нэг удаагийн 0юм өгч болохгүй юу? Заавал нэмэгдэл тэтгэмж гэхгүйгээр.

Л.Лхагва:
-Бакей гишүүний асуултанд хариулъя. Бусад оронд бидэнд ОХУ-ын материал байна. Улсын баатар, хөдөлмөрийн баатар болон гавьяатууддаа тэтгэврээс нь гадна сар бүр 20.000 рублийн нэмэлт олгодог юм байна. Энэ бидэнд баримт нь байж байгаа. Манай 2005 онд баталсан ахмад настны нийгмийн хамгааллын тухай хуульд ахмад настанд, тэрэн дотроо бас хөдөлмөрийн баатар, улсын баатар гээд ангилаад зохих хөнгөлөлт үзүүлж байгаа боловч жишээлбэл саяны миний жишээ татсан ОХУ-ын хуультай харьцуулбал энэ их дутуу юм билээ. Тухайлбал, ОХУ-д мөрдөж байгаа одоогийн хуулиар хөдөлмөрийн баатар, улсын баатрууд бол орон сууцных нь төлбөрөөс бүрэн чөлөөлдөг, ахуйн үйлчилгээний төлбөрөөс нь бүрэн чөлөөлдөг, эмийг үнэгүй хэрэглэдэг, эмнэлэгт үнэ төлбөргүй эмчлүүлдэг гэх мэтчилэнгээр их том том хөнгөлөлтүүд байгаа юм билээ.

Хятад улсад ийм жишиг байдаг гэдгийг бид ам яриагаар дуулсан, баримт бидэнд олдоогүй. Хөдөлмөрийн баатар, улсын баатар, гавьяат, ардынхан нэг мөсөн мөнгө өгчихөж болохгүй юу? Одоо ямар байна вэ гэдэг дээр би түрүүнд илтгэлд хэлсэн. Хөдөлмөрийн баатарын цалин сард 200 төгрөг байгаа. Гавьяат, ардын цолтонд анх социализмын үед тогтсон юм шиг байна лээ, 6000 төгрөг гэж байгаад байж байгаад сүүлдээ бид нар тэрнийг нь больчихсон байгаа. 6000 төгрөг ардын цолын дагуулаад өгөх бас ёс зүйн хувьд сонин байгаа юм л даа. Тэр бол ердөө ийм л хэмжээний цалин гэх юмуу, нэмэгдэл гэх юмуу байгаа юм л даа.

Бөөнөөр нь мөнгө өгье гэвэл төрийн шагнал шиг болоод явчих бас нэг тал байгаа.

А.Бакей-Сар болгон тусгай нэмэгдэл тэтгэвэр олгож байснаас анх тэр цолыг авахдаа нэг удаагийн урамшуулал гэж томоохон тйим юм өгч болохгүй юу гэж асуугаад байгаа юм.

Л.Лхагва:
-Тэрнийг ажлын хэсэг  дээр ярилцсан л даа. Тэгээд ер нь бас жишээ болгож авсан улсуудаа бодоод ер нь сар болгон олгох нь зүйтэй юмаа гэж тогтсон юм. Би дандаа Оросыг яриад байна гэж та нар бодохгүй байх. Үлгэр авч харсан, хууль дээр. Бусад хууль тогтоомжид заасан нэмэгдэл болон  тэтгэврээс  нь гадна сар бүр ежемесяцная денежная выплата гэж оросоор хэлдэг юм байна лээ. 20.000-ыг өгнө гээд биччихсэн. Энэ нь манайд тохиромжтой ч юмуу гэж үзсэн.

Р.Эрдэнэбүрэн:-Бид нар  тэтгэврийн систем, нийгмийн даатгалынхаа тогтолцоог гайгүй болгох гээд мөнгийг нь нэг аваад нэг буцааж өгөөд хөл дээр нь босгох гээд энэ нэг тогтолцоогоо бий болгох гээд арай ядаж байхад дахиад улсын төсвөөс  нэмэгдэл тэтгэвэр олгодог ийм асуудал оруулаад ирж байгаа нь ямар учиртай юм бэ? Улсын төсвөөс тэтгэвэр олгодогоо болиод өчнөөн удаж байна шүү дээ. Одоо бий болж байгаа тогтолцоог арай ядаж хөл дээр нь босгох гэж байхад дахиад бусниулаад ийм юм оруулаад ирэх юм. Өөр аргаар шийдэж болоогүй юмуу?

Хоёрдугаарт, өмнөх нийгмийн үед үнэхээр хөлс хүчээ дуслуулж хөдөлмөрийн баатар, гавьяат янз бүрийн цол авч байсан улсуудыг хөдөлмөрийг нь үнэлж байсан. Энийг үгүйсгэхгүй байна. Одоо бол энэ байдал энэ сэтгэлгээ чинь өөрчлөгдөөд байна шүү дээ. Энэ нийгэмд үнэхээр авьяастай, үнэхээр хөдөлмөрч, юм хийсэн хүмүүсийн үнэлгээг үнэлдэг үнэлгээнүүд бий болчихсон байна шүү дээ. Үнэхээр авьяастай бол одоо сайн тамирчин бол өчнөөн мөнгө төгрөг аваад, сайн дуучин бол өчнөөн мөнгө төгрөг цуглуулаад үзэгч ихтэй бол өөрсдийнх нь амьдрал их сайхан яваад болоод явж байна шүү дээ. Бид нарын амьдарч байгаа нийгэм чинь бол хувь хүн өөрөө өөрсдийгөө хариуцаад яв, анхаар гэж хэлчихээд тэнд хүн юм хийхээр нь чи сайн ажиллаж байна, төрийн нэрээр чамайг шагнана гээд ийм байдал гаргаад найр хурим хийлгүүлээд мөнгө төгрөгийг нь үрүүлээд ингээд байх юм. Энэ байдлаас аль болох гарах ёстой гэж бодож байгаа юм л даа.

Төрийн одон медаль гэж байлгүй яахав. Тэр нь тусдаа байдаг юм байгаа биз. Хөдөлмөрийн баатар гавьяат гэдэг цолнууд яваандаа байх хэрэггүй гэж бодож байгаа. Энийг ер нь болих хэрэгтэй. Заавал ингэж байх шаардлага байхгүй. Тэгээд одоо үнэлж байгаа үнэлэмж нь яг юугаар үнэлж байгаа юм. Үнэхээр зөв үнэлж байгаа юмуу гэдэг нь тодорхой бус байгаа шүү дээ. Жишээлбэл, гавьяат хуульч гэхээр юу нь үнэхээр чухал болсон юм. Үнэхээр сайн өмгөөлөл хийж байгаа хүн, нэг гавьяат хуульч хоёрын аль нь илүү сайн байгаа нь тодорхой биш л байгаа шүү дээ. Ийм байдал руу явж байхад заавал дахин нэмэгдэл тэтгэвэр, хөдөлмөрийн баатар, гавьяатын нэмэгдэл тэтгэвэр гэдэг ийм асуудал оруулж ирж байгааг буруу гэж үзэж байгаа юм. Энэ оруулж ирсэн төслийг татах болих боломж байгаа юу?


Л.Лхагва:-Та бүхний сууж байгаад баатлсан 2005 оны 12-р сарын 8-ны өдрийн ахмад настны нийгмийн хамгааллын тухай хуулийн 4.2-т ийм ийм улсуудад тусгай тэтгэвэр тогтоож болно гэж заасныг үндэслэн Монгол Улсын Ерөнхийлөгч хуулийн төсөл санаачилсан, түүнээс биш ямар нэгэн юмыг үндэслэлгүйгээр тийм байдлаар хуулийн төсөл санаачилсан юм бишээ. 12-р сарын 8-ны өдөр 10 цаг 11 минутанд энэ хуулийг батлахдаа 69.4 хувийн саналаар баталсан байна лээ. Тийм учраас энэ хуулийн заалт ороод батлагдсан энэ хууль ихээхэн дэмжлэг авч батлагдсан хууль гэж ингэж ойлгогдож байгаа.


Тийм учраас Монгол Улсын Ерөнхийлөгч батлагдсан хуулийн заалтыг хэрэгжүүлэх зорилгоор хуулийн төсөл өргөн барьсан. Ийм учраас буцааж татах үндэслэлгүй гэж үзэж байна.


З.Энхболд:-Монгол Улсын Ерөнхийлөгчийг ийм юм оруулж ирэхэд би гайхаж байна л даа. Нийт ард түмнийг төлөөлөх ёстой хүн байдаг. Нэг хэсэгхэн хүний тэтгэврийг нэмэгдүүлэх гэж оруулж ирж байдаг. 1995 оноос хойш тэтгэвэр чинь нэрийн дансанд шилжчихсэн шүү дээ. Хэдэн төгрөг ажил хийж байхдаа хийнэ, тэрнийгээ л авдаг болчихсон, зарчим өөрчлөгдсөн, нийгэм өөрчлөгдсөн, наад улсууд чинь ажил хийж байхдаа авч болдог бүхий л хангамж, байр сав, цалин, өнөөдөр наад улсуудын чинь тэтгэвэр 300 мянгаас буухгүй байгаа, дээд тал нь 500 мянга байгаа. Тэгээд шударга ёс гэж байдаг, бүгдээрээ л хөдөлмөрлөж байсан, бүгдээрээ л ажил хийж байсан, бүгдээрээ л тэрэндээ таарсан юмаа авч байсан шүү дээ. Одоо яагаад нэг хэсэгт нь одоо авч байгаа юм нь таалагдахаа болиод Ерөнхийлөгчөөр лоббидуулж оруулж ирж ингэж улсын мөнгийг үрэн таран хийх гэж оруулж ирээд байгаа юм. Шударга ёс хаана байна, нийт тэтгэвэр авагчдын тухай бодох ёстой Ерөнхийлөгч яагаад зөвхөн 500-хан хүний тухай бодож эхэлж байгаа юм бэ? шинэ нийгмийн чинь үнэлгээ өөрчлөгдсөн шүү дээ. Эрдэнэбүрэн гишүүн сая ярилаа. Ямар эх үүсвэрээс өгөх вэ?

Одоо нийгмийн даатгалын санг бүр мөсөн тусгаарлах тухай ярьж байна. Улсын төвөөс жил болгон тэрбум гаруй төгрөг өгөх гээд байна шүү дээ, цаашид нэмэгдэх байх. Тэр цол авсан улсуудыг би муу ажилласан гэхгүй. Ажилласандаа таарсан хөлсөө маш сайн авсан улсууд. Одоо ингээд боллоо шүү дээ. 1995 оноос энийг хаасан шүү дээ. Шударга ёс алдагдаж байна. Тийм учраас энэ хууль гарах ёсгүй гэж би үзэж байгаа. Харин би Ерөнхийлөгчийн зөвлөхөөс асуух нь яагаад ийм шударга ёсны эсрэг юм оруулж ирж байнаа. Энэ улсын мөнгө илүүдээд байгаа нь үнэн. Гэхдээ ийм юманд зарцуулмааргүй байна. Улсын төсвийн орлого өсөхийн хэрээр зулгаах гэсэн маш олон санаачилга гарч ирдэг. Энэний дараа Алтан гадас одонтонгууд Ерөнхийлөгчтэй уулзах юм байна л даа. Бид нарын одон үнэлэгдсэнгүй ээ, бас нэг 100 мянган төгрөг бидэнд өгөөчээ гэж. Алтан гадас одонтон бол 40, 50 мянга байдаг юм шүү дээ. Энэ нэг одон, хөдөлмөрийн хөлсний үнэлгээ, нийгмийн үнэлгээ энэ бүх юмаа бид нар цоо шинээр хараад эхлээд 10 хэдэн жил явж байхад хуучин руугаа буцсан ийм юм оруулж ирж байгаад үнэхээр гайхаж байна. Ийм хууль санаачлахдаа шударга ёсны тухай бодож болсонгүй юу гэдэг л асуулт байна.

Л.Лхагва:-Шударга ёсны эсрэг гэж үзэхгүй байна. УИХ-аар баталсан хуулийг хэрэгжүүлэх зорилгоор Монгол улсын Ерөнхийлөгч хуулийн төсөл боловсруулсан гэдгийг би сая хэлсэн. Хэрвээ тэгж яривал УИХ 2005 онд яагаад энэ хуулийг батлаад шударга бус юмыг бий болгох нөхцлийг бүрдүүлсэн юм бэ гэж эргэж асууж бас болно л доо. Тэгэхдээ би ингэж асуух сонирхолгүй байна. Энэ хүмүүс бол сая Эрдэнэбүрэн гишүүн бас асууж байсан тамирчид жишээлбэл өндөр амжилт гаргаад эргээд зохих ёсны урамшуулал авч байгаа гэж. Үнэн. Тэд нар бас төрийн өндөр цол хэргэм бас хүртэж байгаа. Тэрнийхээ хажуугаар бас урамшуулал авч байгаа. Гэтэл өмнө нь төрийн өндөр цол хэргэм хүртчихээд энэ байгаа шигээ ийм урамшуулал авч чадаагүй улсуудыг ийм байдалд аваачъя гэсэн ийм л үндсэн санаа шүү дээ. 

Энхболд гишүүнд би бас нэг талаар талархаж байна. 2005 оны 12-р сарын 8–ны өдөр хууль батлахад Энхболд гишүүн энэ дээр эсрэг байр суурьтай байсан. Одоо тэр байр сууриа хадгалж байгаад талархаж байна. Гэхдээ энэ бол шударга ёсны эсрэг гэж би үзэхгүй байна.

Ц.Сүхбаатар:-2005 онд Ахмад настны нийгмийн хамгааллын хууль хэлэлцэгдэх үеэр санал гаргаад энэ орсон юм л даа. Улсын тусгай тэтгэвэр гэсэн үгтэй хуулин дотроо байх юм. Тэрүүгээр нь орж ирэхгүй нэмэгдэл тэтгэвэр гэж орж ирсэн нь ямар учиртай юм бэ?

Нөгөө талаар төрийн өндөр албан тушаалтан гээд Энхболд гишүүн эд нар чинь орохоор хууль байсан учраас энэ гишүүд чинь баталсан шүү дээ. Тэрнийг нь хасчихсан байгаа юм. Энэ концепцийн зөрүү янз бүрийн асуудлууд байна уу, үгүй юу?

Сая Ерөнхийлөгчийг өргөн барьсан гээд шүүмжлээд байна. Эрхийнхээ дагуу л өргөн барьж байгаа байх. Засгийн газар энэ дээр ямар байр суурьтай байсан бэ? хууль 1995 онд батлагдаад бүтэн жил гаруй болж байгаад 2008 онд Ерөнхийлөгчийн өргөн барьснаар хэлэлцэж байна л даа. Тэгэхээр Засгийн газар ийм улсын тусгай тэтгэвэр хэлбэрээр байр шаардлагагүй гэсэн байр суурьтай байсан юмуу, нэг ийм асуудал байх юм. 

500 ч гэнэ үү хэд ч гэнэ үү хөдөлмөрийн баатар, улсын баатар бол ганцхан л байгаа шүү дээ. Гавьяатнуудаа дотор нь задлаад 1990 оноос өмнө 55, 60 хүрсэн нь хичнээн байгаа юм. Малчин, ерөөсөө орлогогүй бага цалинтай байсан нь хэд байгаа юм, боломжийн өндөр цалинтай байсан нь хэд байгаа юм, орон байргүй, зайлшгүй төрөөс харах ёстой хүмүүс нь хэд байгаа юм гэдэг талаар задаргаа тоо хэлж өгөхгүй юу. Өөрөөр хэлбэл энэ концепцийг байх ёстой, байхгүй гэсэн ийм хоёр асуудал үзэл бодол явж байгаа учраас энд тайлбар авах хэрэгтэй байгаа юм.

Бид анх 2005 онд оруулж дэмжихдээ, үнэхээр ялангуяа хуучин тогтолцооны үед ажиллачихаад өнөөдөр өндөр настай болчихсон, гэртээ гэргүй, оронтой оронгүй, тэгээд автобусад суухад хүртэл баатарын тэмдгийг нь тоодоггүй, ингээд хүнд байдалтай байгаа учраас нэгэнт төр шагнаж алдаршуулсан юм бол тэр жинхэнэ зах зээлийн тогтолцоогоороо яваад тэр цол хэргэм өгдөггүй болсон тэр үед нь өөр зохицуулалт байдаг юм байгаа биз. Энэ өмнө нь алдаршуулаад хөдөлмөрийг нь үнэлээд бусдаас нь шалгаруулаад онцгойлж үзээд баатар, гавьяат цол өгчихсөн хүмүүсээ сэтгэл гаргаж хайрлаачээ гэж энэ хуулийг хийсэн шүү дээ.

Тэрнээс өнөөдөр сайхан нийгэм байгуулчихаад бүгдээрээ одон тэмдгийг нь авч хаячихаад, аль нам харьяалал гэхгүйгээр бүгдээрээ шагнал аваад одон тэмдэг, баатар янз бүрийн цол аваад байгаа шүү дээ. Тэрнийгээ зааглаж ялгах асуудал нь ялангуяа 90 оноос өмнө тогтолцоо нь өөр байсан учраас тэр хүмүүсээ хайрлаж хамгаалаачээ гэсэн ийм үзэл бодлоос гарсан учраас энэ дээр тайлбар судалгаа байна уу? тэгээд ялгаваргүй мөнгө өгнө гээд мөнгөний хэмжээ нь бас тодорхой байгаа ч юмуу, үгүй ч юмуу, Их Хурал тогтоох юмуу? Энэ дээр тодорхой байр сууриа илэрхийлсэн юм байгаа юмуу, үгүй юу?

Л.Лхагва:-Хуульд тусгай тэтгэвэр тогтоох нөхцөл журмыг хуулиар тогтоож болно гээд биччихсэн. Ажлын хэсэг хуулийн төсөл боловсруулахдаа тусгай тэтгэвэр гэдгээр боловсруулсан. Засгийн газраас санал авахад Засгийн газар зарчмын хувьд дэмжээд санал ирүүлсэн. Тэгэхдээ энд Засгийн газар ингэж л хэлсэн л дээ. Дэлхийн улс оронд тусгай тэтгэвэр, тусгай хангамж гэсэн нэр томъёоноос аль болохоор татгалзаж байгаа өнөө үед тусгай гэсэн байдлаар ахмадуудаа ялгаварлахгүй байх үүднээс тусгай тэтгэвэр гэснийг нэмэгдэл тэтгэвэр гэж өөрчлөн томъёолох саналтай байна. Тэгээд энэ саналыг хүлээж аваад хуулийнхаа нэрийг тусгайгий нь нэмэгдэл болгочихсон ийм учиртай юм. 

Төрийн өндөр албан тушаалтны тэтгэврийн асуудлыг жич авч үзэхээр ерөнхийлөгч шийдсэн. Яагаад гэхээр зэрэг одоо Төрийн албаны тухай хуулиар ТӨ-6 хүртэл ямар ямар албан тушаалтан байх нь маш тодорхой байгаа. Гэтэл үүнтэй дүйцүүлээд 1990 оноос өмнө төрийн өндөр албан тушаалтан ямар ямар албан тушаалын хүмүүс төрийн албан тушаалтанд орох вэ гэдэг үнэхээр маргаантай юм билээ. Тэр үед чинь улсын хороо гэж байсан байгаа юм, зөвлөл, дээд зөвлөл гэж байсан байгаа юм, комисс, улсын төлөвлөгөөний комисс гэсэн нэртэй газар байсан. За тэгээд яам гээд явдаг. Одоо төрийн албаны тухай хуульд зааснаар бол Засгийн газрын гишүүнээс дээш хүмүүсийг аваад л адилтгах албан тушаалыг нь хасаад ингээд явчихъя гэсэн нэг ийм чиг ярьж байсан л даа. 

Гэтэл 90 оноос өмнөх тэр албан тушаал дээр аль албан тушаал нь адилтгах юм бэ? аль нь жинхэнэ өндөр нь юм бэ гэдэг нь тодорхойгүй байсан учраас энэ асуудлыг судалж байж нэг мөр болгож байж асуудлыг тавих нь зүйтэй юмаа гэж ингэж үзсэн юм. Би сая хэллээ Засгийн газар бол энэ асуудлыг дэмжсэн. Дэмжсэн гэдэг нь энэ 70-аад хөдөлмөрийн Ерөнхий сайдтай бас уулзсан юм. Ерөнхий сайдтай уулзахдаа мөн л энэ тусгай тэтгэврийн тухай хуулиа хэрэгжүүлж өгөөч гэж. Тэгээд Ерөнхий сайд тэрэн дээр хэлж байсан л даа. Ерөнхийлөгчтэй уулзаж та бүхэн уулзаж ийм саналыг тавьсан байсан. Бид нар хамтарч энэ асуудал дээр ажиллана гэж. Тийм учраас Засгийн газар манай энэ саналыг бүрэн дэмжиж байгаа гэж ойлгож байгаа.

Л.Гүндалай:-Нийт 756 хүн байгаа юм байна. Энэ хүмүүсийн хөдөлмөрийг нь, хийсэн зүйлийг нь улам үнэлж, тодорхой хэмжээний мөнгөн тэтгэвэр, нэмэгдэл олгож байгааг би хувьдаа дэмжээд байгаа юм. Юу гэхээр энэ хүмүүс үнэхээр ихэнх нь өөрийнхөө хийх ёстой хөдөлмөр, гавьяа зүтгэлийг нь төр засаг нь үнэлчихсэн. Тэгээд гавьяат болоод байраа зараад гавьяатаа тэмдэглэлээ гэдэг шиг гавьяат юмуу баатар болчихсон мөртлөө амьдрал ахуй нь их ядуу тарчиг байдаг ийм зүйл их ажиглагдаад байгаа юм. Сая манай улсын ардын жүжигчин өчигдөр телевизээр гарч байсан шүү дээ. Дамчаа гуайн тухай та бүгдээрээ харсан байх. Тэгэхээр энэ бол үнэхээр монголын ард түмэн энэ хүнийг маш сайн мэднэ, бүгд танина, ямар хүн бэ гэдгийг. Энэ хүн хүртэл хөлдөөд, даараад байж байна шүү дээ. Тэгэхээр ийм хүмүүс их байгаа, тэнд ойлгомжтой. Тэгэхээр үнэхээр ахмад настай хүмүүс социализмын хүнд үед жинхэнэ хөдөлмөрөө хийгээд ажиллаад, үнэхээр тэр үед улс орон, нам засаг гэж бүх юмаа хийж явж байсан тийм хүмүүс байдгийг бүгд мэдэж байгаа. Энэ хүмүүсийг тэтгэвэр нэмэгдлийг нэмэх талаар оруулж ирж байгаа юм байна, тэгэхээр 756 хүн байгаа юм байна, энэ бол бас нэг их тоо биш юм.

Тэгэхээр би Ерөнхийлөгчийн зөвлөхөөс ингэж асуух гээд байна л даа. Энэ 756-аас еще өөр байдлаар нэмэгдүүлж болоогүй юмуу, зөвхөн энэ хөдөлмөрийн баатар, эсвэл улсын баатар, ардын, гавьяат цолтон болчихоод 756-хан л хүн байна шүү дээ. Би бол энийг еще нэмэгдүүлэх хэрэгтэй гэж бодоод байгаа юм. Яагаад гэхээр тэртээ тэргүй юмны үнэ нэмэгдээд байдаг, амьдрал ахуй улам хүнд болоод байдаг. Энэ хүмүүс чинь мөнгөө аваад тансаглах хүмүүс биш шүү дээ. Булган дээл худалдаж авахгүй, туфли худалдаж авч өмсөхгүй, энэ хүмүүс чинь ёстой өөрийнхөө үр хүүхэд, ач гучдаа л мөнгө төгрөгийг нь өгнө шүү дээ. Ийм еще ямар хүмүүс байдаг юм, Дамчаа гуай шиг ийм хүнд байдалд орчихсон байгаа, өндөр ахмад настай, үнэхээр улс орондоо хөдөлмөрлөөд, гавьяагаа байгуулчихсан, шагнагдаагүй тийм олон хүн байгаа шүү дээ. Яг нарийн яривал. Би бүр насаар нь оруулж ирэхгүй яасан юм бэ гэж хэлэх гээд байгаа юм. Өнөөдөр 70-аас дээш насны бүх хүмүүстээ тодорхой тэтгэвэр өгчихөж болно шүү дээ. 70-аас дээш насны бүх хүн.

Гавьяа зүтгэл, баатар гэж ялгахгүйгээр. Үнэхээр тэнд амьдрал хүнд байгаа шүү дээ. Дамчаа гуайн жишээн дээр л ойлгомжтой харагдаж байна шүү дээ. Би бас өөрөө 84 настай эцэгтэй хүн мэдэж байна. Би тулдаа л манай эцэг гайгүй дажгүй явж байгаа. Түүнээс биш үеийн насных нь өвгөчүүл хүнд байгаа шүү дээ. Тэгэхээр энийг еще нэмэгдүүлэх, өргөжүүлж оруулж ирж яагаад болоогүй юм бэ? Их Хурлын гишүүдийг энийг дэмжих байх гэж би бодож байна. 

250 сая төгрөг авах болохоороо Их Хурлын гишүүд бүгдээрээ дуу нэгтэй, бүр Цэцийн шийдвэрийг хүртэл зальдаж байгаад авчихдаг, хүн болгон авч болдог, хуулийн цоорхойг ашиглаж болдог, эрх мэдлээ ашиглаж болдог. Хэдэн  хөгшчүүлд хэдэн төгрөг өгөх болохоороо элдэв янзын юм яриад байж болмооргүй байна. Тийм учраас энийг бүр даруй, өөрөөр. 70-аас дээш насны бүх хөгшчүүлдээ тэтгэвэр, тэтгэмж олгоё гэдгээр нь бүр оруулж ирэх нь зүйтэй гэж үзэж байна. 

Л.Лхагва:-Яг хуульд заасан үгээр л бид нар энийг тасдаж авсан юм л даа. Цаана нь улсын ударник гэж үлдсэн байгаа, төрийн шагналтнууд үлсдэн байгаа. Тэгэхдээ төрийн шагналтуудын хувьд шагнал, энэ бол алдар цол биш, шагнал. Бас мөнгөө авдаг гэдэг ийм үндэслэл бас яригдаж байсан юм. Яг өнөөдрийн байдлаар бол одоо Улсын баатар 1, хөдөлмөрийн баатар 223, ардын зүтгэлтэн 51, гавьяат зүтгэлтэн 1100, төрийн шагналтан 176, сансрын нисэгч 2 байгаа юм. Эд нар дандаа зарлигаар олгогдчихсон ийм л алдар цолнууд л даа. Бид нар яг хуулиа бариад  яг 4 нэр дурдсан юунд нь боловсруулсан юм.

Гүндалай гишүүний санаа их сонин санаа байна. Ер нь өтгөсдөө хүндлэл үзүүлж байх нь төрийн яах аргагүй нэг хайр халамж мөн л дөө. Тэгэхдээ яг энэ алдар цолтнуудын хуультай нийлүүлээд шийднэ гэвэл болохгүй байх. Тусад нь шийдсэн нь зүйтэй байх. Ахмад настны нийгмийн хамгааллын тухай хуульд зааснаар бол 90-ээс дээш настанд Монгол Улсын Ерөнхийлөгч гарын бэлэг, 100 настанд нь гарын бэлэг, 90-ээс дээш настанд нь мэндчилгээ явуулдаг байгаа л даа. Тэрнийг Гүндалай гишүүний хэлснээр өөр хэлбэр лүү оруулж хэрэгжүүлж болох бас гарц байгаа байхаа гэж бодож байна. Энэ бол Их Хурлын гишүүд та бүхний мэргэн ухаанаар шийдэх асуудал.

Г.Адъяа:-Монгол Улсын Ерөнхийлөгчөөс ахмад настны нийгмийн хамгааллын хуультай холбогдуулан оруулж ирж байгаа саналыг би дэмжиж байгаа юм. Тэгэхээр үнэхээр цусаараа хөлсөөрөө Монгол улсыг авч явахын төлөө зүтгэсэн хүмүүст л энэ алдар гавьяа цолыг өгсөн шүү дээ. Цаашдаа үнэхээр хөдөлмөрийнх нь үнэлэмж нэмэгдээд цалин хөлсний тогтолцоо өөрчлөгдөөд, үнэхээр өндөр бүтээмжтэй ажилласан хүн нь өндөр цалин аваад явдаг тийм тогтолцоо руу орвол би Энхболд гишүүний хэлж байгааг дэмжиж байна л даа. Баатар, гавьяат гэж ялгаад байх шаардлагагүй болох байх. Хөгжлийн тодорхой үеийн шалгуур байх. 

Нэг зүйлийг нэмж асуумаар байна. Ер нь энэ хөдөлмөрийн баатар цолноос өмнө Монгол Улсын ударник гэсэн цол байсан юм. Ахмад настны нийгмийн хамгааллыг хуулийг ярих үед ударникуудыг тэнд хамруулчихсан байгаа юм. Монгол улсад 12 хүн байгаа байх гэж бодож байна. Хамгийн сүүлд сонин дээрээс харснаар бол манай эрхэм гишүүн Баттулгын аав Халтмаа гуай улсын ударник хүн нас барсан л даа. Гэх мэтээр цөөрчихсөн 8, 9 хүн байгаа, улсын ударник цолтой улсууд. Энэ бол Монгол улсын хөдөлмөрийн баатар цол бий болохоос өмнө Баатарын зэрэгтэй, Чойбалсангийн тушаалаар өгч байсан ийм цол байгаа юм. Ийм улсуудыг яагаад хамруулаагүй юм бэ? Энэ нийгмийн хамгааллын хуулин дээр бол байгаа.

Хоёрдугаарт, өнөөдөр бид шалгуурыг асуух ёстой л доо. Өнөөдрийн гавьяат цол авч байгаа улсууд маань ямар шалгуураар шалгагдаж байгаа юм бэ гэдэг бол ард түмэнд сонин байдаг л даа Тийм учраас манай зарим гишүүд эргэлзээд байх шиг байна. Гавьяат биш гавьяатууд төрөөд байгаа нөхцлийг арилгахын тулд цаашдаа ямар юм хийх юм бэ? шагнал шиг болсон ийм цолнуудыг цаашдаа бий болгомооргүй байгаа юм. Үнэхээр өнөөдрөөс өмнөх баатрууд, хөдөлмөрийн баатрууд, гавьяат шиг, баатар шиг улсууд байлаа. Одоо бас жаахан тийм юу орчихоод байгаа юм. Тэгэхээр энэ талаар Ерөнхийлөгчийн Тамгын газар ямар санал боловсруулж байгаа юм?

Гуравдугаарт, Эрдэнэбүрэн гишүүн ярих шиг боллоо, зөв л дөө. Ер нь баатар юмуу, гавьяат бол авахад нь томоохон шагнал өгөх хэрэгтэй. Нэмэгдэл тэтгэвэр гэдэг ийм утгаар биш. Үнэхээр найраа хийвэл хийчихдэг шиг үнэхээр тэр хөдөлмөрийг нь үнэлж байаа бол Монгол улс мөнгөтэй болж байна, алттай болж байна. Яг тэр авах үед нь нэг удаа хангалттай мөнгө өгчихвөл яасан юм бэ? ийм талаар санал боловсруулж байгаа юм байна уу?

Л.Лхагва:-Би түрүүнд хэлснийгээ давтах гээд байна л даа, хуульд заасан алдар цолнуудаа авсан юм. Хэрвээ УИХ-ын гишүүд улсын ударник байх нь зүйтэй гээд хуулийн зүйл заалт биш, ийм найруулгын маягийн юм  оруулбал болох байх гэж үзэж байна. Энд бол манай зүгээс татгалзах юм байхгүй байхаа. Улсын ударник бол үнэхээр цөөхөн юм байна лээ.

Гавьяат, ардын, хөдөлмөрийн гээд энд бас тусгай шалгуур байдаг л даа, гарамгай гавьяа байгуулсан, гарамгай онцгой амжилт гаргасан хүмүүс баатар болоод байгаа. Олон жил идэвх зүтгэлтэй ажиллаж, үнэтэй хувь нэмэр оруулсан хүмүүс бол гавьяатаас дээшээ явж байгаа. Он удаан жил ажилласан гэдгээр одон медаль байх жишээний ийм ерөнхий шалгуур бий. Манай Ерөнхийлөгчийн Тамгын газар дээр төрийн алдар цол, одон медалийн тухай уг нь их яригддаг, төсөл ч боловсорсон зүйл байдаг юм. Тэгэхдээ энэ дээр бас өргөн барих цаг хугацааны асуудал байгаа. Нэг удаа бөөн мөнгө өгчихөөд болох юм гэдгийг би бас ажлын хэсэг дээр ярьж байсан санаагаа давтаж хэлье гэж бодож байна. Амьжиргаанд нь хэрэгтэй, сар болгон өгөөд явах нь зүйтэй юм гэж ингэж тогтсон юм.

Г.Адъяа:-Нийгмийн халамжийн хуулинд улсын ударник гэсэн үгээрээ орчихсон байгаа. 2005 оны хуулинд. Тэрнийг та эргэж үзээрэй.

Л.Лхагва:-Ахмад настны нийгмийн хамгааллын тухай хуульд ахмадуудад үзүүлэх хөнгөлөлт үйлчилгээн дээр тэр нэр явж байгаа. Гэтэл яг тэр хуульд чинь 4.2-т заасан юман дээр тэр ударник нь байхгүйгээр улсын баатар, хөдөлмөрийн баатар, ардын болон гавьяат цолтон гээд орчихсон юм л даа. 

С.Ламбаа:-Нийгмийн бодлогын байнгын хороон дээр тодорхой санал дэвшүүлсэн л дээ. Ер нь нийгмийн хамгааллын тухай хуулийг 2005 онд батлах үед бол УИХ-ын гишүүд санал гаргаж хөдөлмөрийн баатар, улсын баатар, алдар цолтой улсуудад нэмэгдэл тэтгэвэр олгох ёстой гэж ярьсаар байгаад тэгээд санал хураалтаар энэ орсон юм. Үнэндээ би юун дээр эмзэглээд байгаа юм гэхээр улсын төсвөөс тэтгэвэр олгодоггүй ээ. Төсвөөс тэтгэвэр гэдэг нэрээр юм олгож болохгүй. Яагаад вэ гэхээр нийгмийн даатгалын тогтолцоо бий болоод халамжийн тогтолцоо бий болоод хоёр өөр янзын халамжийн болоод тэтгэврийн тогтолцоо чинь бие даасан байдалтай явж байна шүү дээ. Гэтэл улсын төсвөөс нэмэгдэл тэтгэвэр олгоно гээд оруулаад ирж байгаа нь хууль эрх зүйн хувьд зөрчилдөөд байгаа юм, улсын төсвөөс.

Яг хууль дүрмээрээ явъя гэх юм бол би Аварзэд баатар намайг эсэргүүцсэн барьсан гээд сонин хэвлэлээр бичсэн л байна лээ л дээ. Би эсэргүүцээд байгаа юм биш, тогтолцоогоо эвдэж болохгүй. Уг нь би тухайн үед УИХ-ын гишүүд тусгай тэтгэвэр гэж хэлэхэд нь тусгай тэтгэвэр гэж орж болохгүй, тусгай нэмэгдэл гэж оруулъя гээд байхад тусгай тэтгэврээрээ батлагдсан байхгүй юу. Одоо энэний хор гарч байгаа юм. Хэрвээ тэр үед тусгай нэмэгдэл гээд оруулчихсан байсан бол нэмэгдэл урамшууллыг улсын төсвөөс өгч болно. Яагаад гэвэл энэ бол тэтгэврийн тогтолцоо биш. Энэ хууль эрх зүйн орчноосоо болоод бид явж байгаа замаасаа ухралт хийж байгаа ч юм шиг ийм юм руу орчих гээд байгаа. Цаашдаа яахав гэхээр тэтгэврийн даатгалын тогтолцоон дээр байж байгаа 5 төрлийн тэтгэвэр дээр улсын төсвөөс олгодог нэмэгдэл тэтгэвэр гэдэг юм яригддаг болох гээд байна шүү дээ. Тийм байж болохгүй л байгаа байхгүй юу. Тэрнээс энэ улсуудад мөнгө өгч болохгүй, аж амьдралыг нь харж үзэж болохгүй гэж эсэргүүцээд байгаа юм байхгүй.

Тийм учраас би байнгын хороон дээр Лхагва даргад санал хэлсэн. Ер нь энийгээ татаж аваад шууд тусгай нэмэгдэл олгохоор оруулаад ирж болохгүй байсан юмуу, нэмэгдэл гэдэг үгээр. Тэгэх юм бол төсөвтэйгээ харьцаж болно. Улсын төсөвт суугаад яваад байна шүү дээ. 1.2 тэрбум төгрөг нь.

Нөгөө талаасаа Сүхбаатар гишүүний яриад байгаа энэ хуулийг хэлэлцэж байх үед үнэхээр Сүхбаатар гишүүн бол 1995 онд тэтгэврийн тогтолцоонд шилжилт хийсэн тэр үеэс өмнө тэтгэвэрт гарсан улсууд гэж ярьж байсан шүү дээ. Ярьж энэ асуудал яригдсан юм байгаа юм. Одоо бол ерөөсөө бүх хүн болоод ороод ирж байгаа юм л даа. Тэгэхээр энэ дээр ялгавартай хандаад энийгээ жаахан зөв гольдролд нь оруулах талаар ярьж байгаагаас биш энийг шууд эсэргүүцээд ингээд байгаа юм байхгүй. Хамгийн гол нь энэ тогтолцоо, төсвийн хөрөнгөөс тэтгэвэр гэдэг юмыг олгож болох уу, үгүй юу?

Түрүүний Адъяа, Эрдэнэбүрэн гишүүний хэлээр ер нь энэ хуулиа ямар нэг байдлаар болиод тэр нөхөн олговор юмуу, буцалтгүй тусламжийн маягаар мөнгө олгох асуудлыг нь шийдвэрлэж болохгүй юу. Энэ цаашдаа бас нэг тэтгэврийн тогтолцоон дээр шинэ тэтгэврийн хэлбэр орж ирээд яваад өгөх гэж байгаа юм л даа. Жил бүр ярина, энийг. 

Л.Лхагва:-Байнгын хороон дээр яг тэгж ярьж байсан. Би бас хариулж байсан. Та өөрөө илтгэлээ тавиад энэ асуудлаа батлуулсан байна лээ гэж. Тэгээд тэр нэр томъёоны асуудал тусгай нэмэгдэл гэдгээрээ явах нь үнэхээр зөв байсан юм байна лээ гэж ойлгогдсон. Тэгэхдээ бид нар ахмад настны нийгмийн хамгааллын тухай хууль батлагдсан ерөнхий процедурыг судалж үзсэн л дээ. Ахмад настанд үзүүлэх хөнгөлөлт үйлчилгээний тухай хууль гэж явсан юм байна лээ. Тэгээд батлагдахдаа ахмад настны нийгмийн хамгааллын тухай гэж. Бид нар өргөн барьсан энэ хуулиа нэмэгдэл тэтгэвэр гэдгээ тусгай нэмэгдэл гэж нэрийг нь яг үндсэн хуулийн үзэл баримтлал өөрчлөгдөхгүйгээр тусгай нэмэгдэл тогтоох тухай гэдгээр өөрчилж болох юм гэж ажлын хэсэг дээр ярьсныг Ламбаа гишүүн санаж байгаа байх. Бид нар энэ талд нь саналтай байгаа.

Яагаад гэвэл шинээр зүйлт заалт орж байгаа биш. Ийм учраас хуулиа татаж авахгүйгээр ийм нэрийг оруулж хэлэлцвэл ямар вэ гэсэн ийм саналтай байгаа. 

Л.Гантөмөр:-Тэтгэвэрт гарсан настангуудыг заримыг нь ялгаж аваад нэмэлт тэтгэвэр тогтоож байгаагийн гол үндэслэл нь тухайн улсууд бусад хүмүүсийг бодоход 3, 4 дахин их хөдөлмөр хийсэн гэсэн ийм шалгуур үндэслэлийг гаргасан байна. Энэ хуулийн төслийг боловсруулах явцдаа тухайн үед ажиллаж байсан, өнөөдөр тэтгэвэр авч байгаа 70-аас дээш насны хүмүүс дотор гавьяат, хөдөлмөрийн баатруудын хэмжээнд ажил хийж байгаа хүмүүс хичнээн байгаа вэ гэдгийг судалсан юм байгаа юу? Тэр хүмүүсийн тухайн үеийн ажлын цаг, ялангуяа тээвэрт явж байсан улсууд, тэр хүмүүсийн ажлын цаг гэсэн ийм судалгаа байна уу, үгүй юу. Тэгэхгүй бол мэдээж энэ тэтгэвэр нэмэх нь ээ гэдэг, тусгай тэтгэвэр олгогдож байна гэдэг яриа бүх ахмадуудын чихэнд хүрнэ. Ахмадууд маань би энэ хүнээс дутуу ажилласан, муу ажилласан учраас гавьяа шагнал авч чадаагүй гэж бодохгүй байгаа. Тухайн үедээ гавьяа шагналыг цөөхөн хүнд олгодог ганц хоёр хувийн зөрүүтэй ажлын үр дүнгээр тэр өндөр шагналуудыг авч байсан байхаа. Магадгүй тэр улсуудыг тухайн үед их сайн ажилласан, өндөр бүтээл гаргасан гэж шагнаад өнгөрсөн болов уу гэж би хувьдаа бодож байна.

Тийм болохоор энийг бас нэг тодорхой гаргаад, ер нь энэ 30 жил биш 100 жилийн ажлыг хийсэн юм байна, бусад хүмүүсийн хувьд 40 жилийн ажил хийсэн төчнөөн хүн байдаг юм байна гэдэг ч юмуу, нэг их олон хүн амьд сэрүүн байхгүй байгаа болов уу гэж би хувьдаа бодож байна. Энэ дээр ямар судалгаа байна вэ? 

Хоёрдугаарт, энэ гавьяа шагнал авсан улсууд дотор монгол улсад онцгой гавьяа байгуулсан улсууд хичнээн байгаа вэ?

Л.Лхагва:-Ахмадуудыг ялгаварлаж байгаа гэж үзэхгүй байгаа. Төрөөс хөдөлмөрийн баатар, улсын баатар, ардын болон гавьяат цол өгч байгаа нь тухайн хөдөлмөрийг үнэлсэн үнэлгээ гэж ингэж ойлгогдож байгаа. Тэгж үнэлчихээд нийгмийн баталгааг нь хангах тал дээр юм хийгээгүй. Тэр нь түрүүний илтгэлд дурьдсанаар Сүхбаатарын одонгийн буюу хөдөлмөрийн баатрын 200 төгрөгний цалин байгаа юм, сарын. 

Одоо бол энийг нийгмийн баталгааг нь хангаж өгье гэсэн ийм асуудлыг тавиад байгаа шүү дээ. Ахмадууд уулзахаар бас ярьдаг. Гавьяа зүтгэл, үнэхээр гавьяа байгуулсан, онцгой ажиллаж байсан хүмүүс бол бас тэр зиндааныхаа юмыг идэлгүй яахав. Энэ мэтээр адилхан л байна шүү дээ. Чиний хөдөлмөрийн баатрынхаа тэмдгийг Сүхбаатарын одонтой зүүчихээд надаас илүү гарч байгаа юм юу байна ч гэх шиг танил улсуудын яриа л даа. Гэхдээ тэр бол цаанаа бас нэг юм яриад байгаа юм. 

Онцгой гавьяа байгуулсан гэдгийг хөдөлмөрийн баатруудаа хэлнэ дээ, 223 хүн амьд сэрүүн байна. За бүр баатарлаг гавьяа байгуулсан гэвэл баатар байна. Бусад улсуудынхыг би түрүүнд тийм тийм шалгуураар өгдөг юмаа гээд ингээд хэлсэн. 

Д.Лүндээжанцан:-Хууль санаачлагчаас илтгэлтэй холбогдуулан асуух асуулттай гишүүд асуултаа асууж дууслаа. Одоо уг хууль тогтоолын төслийн талаар Нийгмийн бодлого, боловсрол, соёл, шинжлэх ухааны байнгын хорооны санал дүгнэлтийг сонсоё. Санал дүгнэлтийг УИХ-ын гишүүн Авдай танилцуулна. 

Ч.Авдай:-УИХ-ын дарга, эрхэм гишүүд ээ,

Монгол Улсын Ерөнхийлөгчөөс 2007 оны 7-р сарын 9-ний өдөр УИХ-д өргөн мэдүүлсэн Монгол Улсын баатар, хөдөлмөрийн баатар, ардын болон гавьяат цолтон, ахмад настанд нэмэгдэл тэтгэвэр тогтоох тухай хуулийн болон нэмэгдэл тэтгэврийн хэмжээг тогтоох тухай УИХ-ын тогтоолын төслийг тус тус УИХ-ын нэгдсэн хуралдаанаар хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хороо 2007 оны 10-р сарын 11-ний өдрийн хуралдаанаараа хэлэлцлээ.

Ахмад настны нийгмийн хамгааллын тухай хуулийн 4.2-ын Монгол улсын болон хөдөлмөрийн баатар, ардын болон гавьяат цолтон, түүнчлэн төрийн өндөр албан тушаал эрхэлж байсан ахмад настанд улсын тусгай тэтгэвэр тогтоох нөхцөл журмыг хуулиар тогтооно гэж заасныг үндэслэн хууль санаачлагчаас дээр дурьдсан хуулийн төслийг боловсруулжээ.

Байнгын хорооны хуралдаанаар Монгол Улсын баатар, хөдөлмөрийн баатар, ардын болон гавьяат цолтон, ахмад настанд нэмэгдэл тэтгэвэр тогтоох тухай хуулийн төслийг хэлэлцэх эсэх асуудлаар хэлэлцүүлэг явуулах үед УИХ-ын гишүүн С.Ламбаа, Б.Эрдэнэсүрэн нар хуулийн төсөлд нэмэгдэл тэтгэвэр гэсэн нэр томъёог хэрэглэсэн явдал тэтгэврийн тогтолцоо өөрчлөгдөхөд нөлөөлж, улмаар ялгаварласан байдал үүсгэж болзошгүй байгаа тул тусгай нэмэгдэл гэж өөрчлөх талаар санал гаргаж байлаа.

Монгол Улсын баатар, хөдөлмөрийн баатар, ардын болон гавьяат цолтон, ахмад настанд нэмэлт тэтгэвэр тогтоох тухай хуулийн болоод нэмэгдэл тэтгэврийн хэмжээг тогтоох тухай УИХ-ын тогтоолын төслийг тус тус хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон УИХ-ын гишүүдийн олонхийн саналаар нэгдсэн хуралдаанаар хэлэлцүүлэх нь зүйтэй гэж үзсэн болно.

УИХ-ын эрхэм гишүүд ээ,

Монгол Улсын баатар, хөдөлмөрийн баатар, ардын болон гавьяат цолтон, ахмад настанд нэмэгдэл тэтгэвэр тогтоох тухай хуулийн болон нэмэгдэл тэтгэврийн хэмжээг тогтоох тухай УИХ-ын тогтоолын төслийг тус тус хэлэлцэх эсэх асуудлаар байнгын хорооноос гаргасан санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан:-Одоо байнгын хорооны санал дүгнэлттэй холбогдуулаад асуух асуултандаа оръё. Гантөмөр гишүүн асуултаа асуя.

Л.Гантөмөр:-Энэ тэтгэвэр хуулиараа бол цаашдаа гавьяат, ардын цолтон, хөдөлмөрийн баатар, улсын баатрууд тэтгэвэрт гарсан бол хамрагдаад явах нь ээ гэж ойлгож болох уу? тэгэх юм бол тийм ойлголттой бол би нэг юмыг байнгын хорооноос асуумаар байна л даа. Байнгын хорооны санал хураалтанд УИХ-ын гишүүдээс гавьяат, баатар цолтой улсуудын санал хураалтанд оролцсон уу? сонирхлын зөрчил мөн үү?

Т.Ганди:-Сонирхлын зөрчил гэхээсээ илүүгээр зарчим ярьсан. Яагаад гэхээр төсвөөс нэмэгдэл тэтгэвэр олгох уу, ер нь нийгмийн даатгалын үндсэн сангаас олгогдож байгаа тэтгэврүүдийн ялгаатай тал дээр энэ нэмэгдэл тэтгэвэр гэдэг ойлголтыг яаж өгөх вэ гэдэг талаас нэлээн ярьсан юм. Ер нь үндсэн суурь нь яагаад дэмжсэн юм бэ гэхээр гишүүд ахмад настан, түүнд үзүүлэх халамж үйлчилгээний тухай хуулинд ерөнхий логик нь өөрөө орчихсон, нэмэгдэл тэтгэвэр хэлбэрээр тусгай ийм тэтгэврийн төрлүүд байж болох юмаа гэдэг ийм заалт орчихсон юм.

Тийм учраас энэ логикоороо нэгэнтээ бид нар суурь хуулиа баталчихсан учраас өнөөдөр шилжилтийн үед, бас өнөөдрийн нийгмийн баялаг хуримтлалыг бий болгоход хөлс хүчээ зарцуулж явсан энэ ахмад голдуу алдар цолтой хүмүүсийн хувьд нэмэгдэл тэтгэвэр олгох асуудлыг ерөнхий суурь хуулинд нь зохицуулаад Ерөнхийлөгчийн санаачлан өргөн барьсан хуулийг дэмжих нь зүйтэй юмаа гэсэн ийм саналаар дэмжигдсэн.  /10.25-11.25. Ц.Нарантуяа/


Т.Ганди: - Зүгээр тэр сонирхолын зөрчил дээр бол үнэхээр тийм зөрчил бол байхгүй. Тэрэнд найдаж болно. Гишүүд ер нь бол өөрөө одоо гавъяат багш учраас надад энэ тэтгэвэр олгох уу, үгүй юу гэдэг асуудал дээр жишээлбэл, С.Ламбаа гишүүнийг би хандаагүй байх аа гэж ингэж бодож байгаа. 


Д.Лүндээжанцан: - За энэ манай бусад гишүүд чинь асуулт асуух гээд байна уу, үг хэлэх гээд. За тэгвэл асуух асуулттай гишүүд асуултаа асууж дууслаа. 


Одоо манай өдрийн хуралдаанд УИХ-ын гишүүн Су.Батболд гишүүний урилгаар Зуунмод хотын 2 дугаар багийн өндөр настнууд, ахмад настнууд оролцож байна. За та бүхэндээ урт удаан наслаж, эрүүл энх, аж жаргалтай, үр ач нартаа өмөг түшигтэй явахын ерөөлийг өргөн дэвшүүлж байна. 


Одоо гурав гурван хүн, дэмжсэн 3, дэмжээгүй, эсрэг байр суурьтай 3 хүртэл гишүүн үг хэлнэ гэж. За З.Энхболд гишүүн эхлээд үгээ хэлье. За тэгээд дуусвал би тасална шүү, гурав гурваар таслах ёстой. Байнгын хорооны дүгнэлт уншаад, сая асуултаа асуусан шүү дээ. За З.Энхболд гишүүн. 


З.Энхболд: - Шударга ёсыг алдагдуулж байгаа учраас би энэ хуулийг хэлэлцэх нь буруу гэж үзэж байгаа. Хэлэлцэхгүй буцаах ёстой. Тэр хүмүүсийн хийсэн бүтээснийг үгүйсгэж байгаа хэрэг огтхон ч биш бөгөөд, тэдгээр улсууд тухайн нийгэмдээ байсан авч болдог бүх л юмыг авсан. Одоо Монгол Улсад тэр улсуудын өмнө өргүй учраас энийг болих хэрэгтэй. 


Төсөв гайгүй байна гэдгээр тал талаас нь зулгаадагаа болих хэрэгтэй. Янз бүрийн ийм асуудал оруулж ирдэг хууль санаачлагчид анхаарах хэрэгтэй. Өнөөдөр төсөв 2 триллион төгрөг даваад явж байна. Зарлага нь жил болгон 30-аас 40 хувиар нэмэгдэж байгаа. Төсвийн өсөлтөөсөө илүү гарчихсан явж байгаа. Тэгээд бид нар нэг ийм буруу жишиг руу яваад байгаа юм. 


Манай Өвөрхангайд олон айл тэр Уянгад очиж алт ухдаг л даа. Тэгээд нийт айлуудыг нь хоёр хувааж болж байгаа юм. Алтаа ухаад амьдрал нь дээшилж байгаа нэг хэсэг айл байгаа юм. Нэг хэсэг айл яадаг вэ гэхээр алт ухаад тэр өдөртөө олсон алтаа тэр өдөрт нь дуусгачихдаг. Хэрэглээ нь олсноосоо илүү үрж явдаг ийм хариуцлагагүй айлууд байгаа юм. Тэгээд Монгол Улс бол энэ хариуцлагагүй айлын араас явах гээд байна. 


Одоо орж ирсэн төсвийнхөө тоог хараарай.2 триллион давсан гүйцэтгэлтэй орж ирж байгаа. Орлого мэдээж олж болно. Гэхдээ тэрийгээ олсон даруйд нь үрэн таран хийж байдаг, урсгал зардалд зарцуулж байдаг ийм хариуцлагагүй улс бид байж болохгүй. Бид зөвхөн 2007 он, 2008 оноор амьдрахгүй. Энэ төсвийн өндөр орлого нэгэн цагт алга болно. Тэр үед урсгал зардлыг нэмэгдүүлсэн, тухайлбал энэ шиг арга хэмжээнүүд бол хамгийн их хүндрэлийг авчирна. Тэр үед энэ мөнгийг угаасаа өгч чадахаа байна. Тэр үед яах вэ гэдгээ одооноос бодох ёстой бид нар. 5 жил, 10 жил, 20 жилийн дарааг харж ажиллахгүй олсон алтаа тэр дор нь архи болгож уудаг айл шиг ийм хариуцлагагүй айлын араас явах гээд байна. 


Тийм учраас би энэ урсгал зардлыг нэмэгдүүлж байгаа аливаа арга хэмжээг эсэргүүцэж байгаа. Дээр нь арга хэмжээ бол онцгой. Нийт тэтгэвэр авдаг хэдэн зуун мянган хөгшчүүл байдаг. Тэр дотроос 500-хан, 700-хныг нь ялгаж аваад та нар хуучин нийгэмд их сайн гавъяа байгуулсан учраас та нарын гавъяа арай дутуу үнэлсэн юм байна. Одоо ахиад нэмээд өгье. 150 мянган төгрөгийн нэмэгдэл тэтгэвэр гэдэг бол бага мөнгө биш. 67 мянган төгрөгийн тэтгэвэртэй малчин өрх хэдэн арван мянгаараа байна шүү дээ. Хамгийн доод тэтгэвэр авдаг. Тэр улсууд бас муу ажилласан болж таарч байгаа юм уу? Ялгаагүй л малаа маллаад халж хөрөөд явж байсан шүү дээ. Тэгээд тэр нь дотроос хэн нэгэн хүнийг сонгоод, хөдөлмөрийн баатар цол өгсөн. Тэрэндээ одоо бид нар ямар нэгэн өр байхгүй. Шударга ёс гэж байдаг бол энийг буцаах ёстой юм аа гишүүд ээ. 


Хөдөлмөрийн үнэлгээ, нэр төрийн үнэлгээ, энэ бүх үнэлгээ бол 1990 оноос хойш үндсэндээ орвонгоороо өөрчлөгдсөн шүү дээ. Сайн ажилладаг хүн сайхан амьдардаг нийгэм рүү орсон. Тэрнээс халамжит төрийн тухай ойлголт бол байхгүй. Мөнгөтэй болохоороо л өө тэрийгээ ч харж үзье, энийгээ ч харж үзье гээд мөнгө өгөөд байдаг ийм юм хэзээ болих юм бэ бид нар. Маш хариуцлагагүй загнаж байгаа шүү дээ, бид нар энэ улсын төсвийг зарцуулахдаа. 


Би түрүүн жаахан даваадуулж хэлсэн. Алтан гадас одонтонгууд одоо Ерөнхийлөгчтэй уулзах хүсэлт гаргана. Бид нарын тэтгэвэр бас бид нарын бодсоноос арай бага байна. Ахиад сарын 50 мянган төгрөг нэмүүлье. Гавъяатад 150-ыг өгч байгаа юм чинь бид нарт 50-ыг өгчих гэж. Тэгээд дараагийн хууль ахиж орж ирнэ. Тэрний дараа одоо юу орж ирэх бол. Тэддүгээр 5 жилийн гавшгайчид бас мөнгөө авъя гэж орж ирнэ. Тэгээд ийм нэг буруу жишиг, шударга ёсны эсрэг юм хийгээд байгаа учраас цаашдаа гарч чадахгүй, санхүүгийн хямрал руу, санхүүгийн хүндрэл рүү бид нар чиглүүлээд байгаа учраас хамгийн эхнийх дээр нь бид нар зогсоох ёстой гэж үзэж байгаа. Тийм учраас би эсрэг байгаа. 


Д.Лүндээжанцан: - Одоо эсрэг нэг хүн үг хэллээ. Одоо дэмжсэн. Салаавчлаад явъя. Т.Ганди гишүүн дэмжсэнд нь орж байгаа юм уу? Хамгийн сүүлд байна. Тэгэхээр салаавлаад явъя. Яг дээрээсээ. Дээрээсээ доороосоо явж болохгүй байна. Р.Эрдэнэбүрэн гишүүн үгээ хэлчих. Хэрвээ 3 болгочих юм бол би хасчихна. За эхнээсээ гурав гурав. 


Р.Эрдэнэбүрэн: - За баярлалаа. Энэ нийтдээ тэрбум гаруй төгрөг юм шиг байна, жилдээ. За тэгээд Ерөнхийлөгчийн Тамгын газраас бол тэр 2005 оны хуулийн заалт ярьж байх шиг байна. Энэ нь гол чухал биш юм аа. Энэ 1 тэрбум гаруй төгрөг ч нэг чухал биш юм. Хамгийн гол нь энэ нийгмийнхээ суурь сэтгэлгээг өөрчлөх чиглэл рүү явж байгаа энэ үйл явцад саад болж байгаа ийм хуулийн төсөл орж ирж байна гэж бодож байгаа юм. 


Юу гэхээр бид бол одоо энэ хэтэрхий хавтгайрсан шагнал найраас аль болохоор гарах ёстой. Холдох ёстой. Энийг багасгах ёстой. Төрийн шагнал байж болно. Төрийн шагнал маш үнэтэй, цөөхөн, тэр шагналын хүмүүсээрээ бахархдаг, тэр шагналыг авсан хүмүүс нь сайхан амьдарч байгааг нь хүмүүс мэддэг тийм нийгэм рүү, тийм сэтгэлгээ рүү явах ёстой юм. Гэтэл одоо бол бөөн маргаан болж байна. Энэ гавъяат бол гавъяат болох ёсгүй хүн байсан гээд бөөн маргаан болж байна. Ийм байдлаар энэ шагналыг цаашаа явуулах шаардлагагүй бодож байгаа юм. Болих ёстой. Энэнээсээ гарах ёстой. Аль болохоор хурдан хугацаанд бид нар энэ сэтгэлгээнээсээ гарах ёстой гэж бодож байгаа юм. 


Тэгээд яах вэ одоо энэ байгаа энэ мянга гаруй хүний орж ирж байгаа асуудал бол өмнөх нийгмийн үед гавъяа шагнал авсан улсууд байгаа. Тэр үед өөр мөнгөн хэлбэрээр тусламж дэмжлэг байсангүй. Тэгэхээр энийг ингэж хууль болгож биш нэг удаагийн тусламж дэмжлэг үзүүлэх байдлаар тэр хүмүүсээ анхааръя. Одоо энэнээс хойш хөдөлмөрийн баатар, гавъяат авч байгаа улсууд бол ийм нэмэгдэл тэтгэвэр авах шаардлагагүй хүмүүс бий болно. Хэрвээ заяа энэ шагнал хэвээрээ явж байх юм бол. 


Өнөөдөр хэдэн саяар нэг тоглолт хийгээд, хэдэн саяар тоглолт хийгээд хэдэн саяар нь олж байгаа хүмүүс, спортын өндөр амжилт гаргаад хэдэн саяар нь шагнал авч байгаа улсууд энэ заавал нэмэгдэл тэтгэвэр авах шаардлагагүй болно. Тийм учраас ингэж хууль гаргаж биш нэг удаагийн байдлаар ч юм уу, ямар нэгэн байдлаар, өөр байдлаар энэ орж ирсэн хүмүүстээ тусламж дэмжлэг үзүүлээд явахад болохгүй зүйл гэж, болохгүй юм байхгүй гэж бодож байгаа юм. Тийм учраас энэ хуулийг гаргах шаардлага байхгүй ээ. 


Хэрэв заяа энэ хууль гараад явах юм бол өнөөдөр бид энэ шагналын чинь үнэлэмж өөрөө өөрчлөгдчихөөд байна шүү дээ. Үнэхээр төрийн өмнө гавъяа байгуулсан гэдгээр нь шагнаж байгаа бол хэдэн тэрбумаар нь татварт өгч байгаа компанийн захирал бүгдээрээ хөдөлмөрийн баатар болгох ёстой. Дуу дуулж байгаа хүмүүс бүгдээрээ гавъяат болох ёстой. Яг ямар үнэлэмжээр яаж шалгаруулж байгаа нь тодорхойгүй, энэ үнэлэмж чинь өөрөө утгагүй болчихоод байна. Нэг бол яршиг бүгдээрээ бүх хүмүүсээ, энэ 2 сая 500 мянган хүнээ гавъяат болгоод, хөдөлмөрийн баатар болгоод нэмэгдэл тэтгэвэр өгөөд явах хэрэгтэй. 


Д.Лүндээжанцан: - За Ц.Сүхбаатар гишүүн. За 2 хүн эсрэг ярилаа. Ц.Сүхбаатар гишүүн аль талд нь ярих гэж байгаа юм. 


Ц.Сүхбаатар: - Би төслийг дэмжиж байгаа юм. Тэгэхээр өнөөдөр хоёр тийшээ туйлширч яриад хэрэггүй л дээ. 1990 оноос хойш гэдэг юм уу, энэ Ардчилал байгуулснаас хойш орсон орлогоороо ч байдаг юм уу, мөнгө төгрөг, компани, аж ахуйн нэгж байгуулж орлоготой учраас алдар цолоо авбал тэр нь амьдралаа өөд нь татаж байгаа хэрэг. Өмнө нь байсан хүмүүсийг ингээд үгүйсгээд хаячихаж бас болохгүй л дээ. 


Тэгэхээр энэ идэр залуу үедээ баатар, гавъяат авсан хүмүүс төрөөс ерөөсөө халамж нэхэхгүй байгаа шүү дээ. Олдогоороо олоод, амьдардагаараа амьдраад ажлаа хийгээд явж байгаа. Яг ядарсан зүдэрсэн үедээ нөгөө баатар, гавъяат гэж тэмдэгээ гялалзуулж явсан тэр цаг мөчөө санаж, өнөөдөр төрөөс халамж гуйж байгаа нь үнэн шүү дээ. Энэ ардчилсан хөгжлийг хөгжүүлж байгаа энэ өндөр хөгжилтэй орнууд ч гэсэн төр нь тусгай хангамж, тэтгэвэр өгдөг тогтолцоо байгаа шүү дээ. Бид тэрийг нь энэ хуулийг хэлэлцэх үедээ тодорхой ярьж байсан шүү дээ. Ямар болохоор ямар орны ардчиллын замаар хөгжиж байгаа ямар орон нь өмнөх үеэ уландаа гишгээд, ямар нь болохоор ингээд нийтэд нь хараад явдаг юм. Энийгээ бас энэ залуу улс төрчид бодох хэрэгтэй. Энэний цаана үр хүүхэд нь үе үеэрээ та нарын хэлсэн үгний чинь төлөө гомдох хүмүүс байгаа шүү. 


Тэгээд энэ малчин, тариачин, ажилчин, спортын жинхэнэ хөлсөө гоожуулж байсан гээд, ингээд урлагын тайзан дээр байсан гээд энэ хүмүүс маань яг жинхэнэ, ялангуяа 1990 оноос өмнө бол хөлсөө гоожуулж, хөдөлмөрөөрөө олсон ийм гавъяатууд байгаа шүү. Зөвхөн би энд өмнө нь ганцхан жишээ хэлж байсан. Намхайнямбуу баатар гээд малчин баатар гээд бид яаж хүндэтгэж их, бага хурлын гишүүн хүртэл болгож байсан шүү дээ. Тэгээд сүүлд нь орох оронгүй, унах унаагүй бор гэрт байж байгаа ёс бусаар ямар халамж аваагүй, хөдөлмөрийн баатар нэртэйгээ тэгээд дууссан шүү дээ. 


Энэ мэтээр бид өгч өгч мандуулж мандуулж, тэр хүмүүсээр үлгэрлүүлж, залуучуудыг хойноос нь дагуулж, хөдөлмөрлө гэдэг тэр сайхан сэтгэлгээтэй болгож, өдий олон жил тэр хүний алдрыг дуудуулчихаад яг тэтгэвэрт гарсан үед нь өгөх гэж байгаа мөнгө шүү дээ энэ цөөхөн мөнгө. Энэ дээр нь гар таатад нэг их шинэ хуучин гэж ялгаад байх шаардлагагүй юм аа. 


За хуулийн заалтын хувьд яах вэ тэр тусгай тэтгэвэр энэ тэр гээд нэр томъёо нь алдсан оносон юм ярьж байна. Энийг энэ хуулийн хүрээндээ засах хэрэгтэй. Тэр нэмэгдэл гэнэ үү, одоо тэр улсын төсвөөс олгодог тэр хэлбэр рүү нь шилжүүлээд, тэр өндөр албан тушаалтан гэж байгаад болохгүй бол тэрийг нь хасаад, ингээд ахмад настанд үзүүлэх халамжийн тухай хуульд энэ хуультайгаа холбогдуулаад ийм асуудал гарч байна гэдгээ өөрчлөх хэрэгтэй. Төсвөөс олгож байгаа хөрөнгийн эх үүсвэрийн хувьд болох болохгүй гээд ингээд яриад байх юм. Нийгмийн даатгалын тогтолцоо чинь бол тусдаа явж байгаа шүү дээ. Тэр тусдаа сан байгуулна, нэрийн дансанд мөнгө хийнэ. Энэ чинь тусдаа тогтолцоо. Тэгээд нийгмийн халамжийн багц хууль бол бүхэлдээ халамжийн тэтгэвэр, янз бүрийн хөнгөлөлтүүд, за тэгээд саяны нэмэгдэл тэтгэвэр ч гэнэ үү, юу гэж нэрлэнэ. Энэ өгч байгаа бүх эх үүсвэр, тэтгэвэр тэтгэмжүүд чинь улсын төсвөөс хөрөнгийн эх үүсвэр нь гарна. Халамжийн сангаар дамжиж санхүүжигдэнэ гээд заачихсан байж байгаа шүү дээ. Тэгэхээр энийг нэмэгдэл тэтгэвэр гэж нэрлээд, халамжийн хуулиас, төрөөс өгч байгаа мөнгө, төрийн одоо олгогдож байгаа тэтгэвэр гэдэг ойлголтоор өгье гэж энэ оруулж ирж байгааг нь буруу гэж үзэхгүй байгаа юм. 


Тийм учраас энэ хуулийг хэлэлцэх явцдаа нэлээн нарийн үзэх юм байх шиг байна. Ялангуяа тэр хэрвээ зааглаж ялгая гэж байгаа бол яг үнэхээр одоо амьдралынхаа орлогыг, насан туршынхаа орлогыг хийсэн тэр үеийг нь сайн тогтоож чадаж байгаа юм бол тодорхой он заагаас хойш, даатгалын тогтолцоо бүрдсэнээс хойш өмнө гэдэг юм уу, энэ хүмүүсээ ялгаж зааглаж болох юм. 


Тэтгэвэрийн нэмэгдлийн хувьд бол тэр баатарт нь яах юм бэ, ардын цолтонд нь яах юм бэ, гавъяатад яах юм бэ гээд ингээд зааглах уу, ялгах уу гэдгээ авч үзмээр байгаа юм. 


Нөгөө талаар тэр нэмэгдэл тэтгэвэрийн тухай асуудал бол ахмад настанд үзүүлэх хөнгөлөлт үйлчилгээний тухай тэр халамжийн хуульд байж байгаа шүү дээ. Бүх аж ахуйн нэгж байгууллагууд тухайн байгууллагадаа тэр гавшгай ч байна уу, ударник байна уу, сайн ажилчин байна уу, аварга байна уу, тэргүүний хүмүүстээ нэмэгдэл тэтгэвэр одоо тогтоож болно. Бүр тэр байтугай ядарсан зүдэрсэн ахмадууддаа хүртэл нэмэгдэл тэтгэвэр олгож болно гээд аж ахуйн нэгж байгууллагуудад эрх өгсөн байгаа шүү дээ. Энэний нэг хэлбэрийг л төр өнөөдөр, төр алдар цол, гавъяат, тэр хөдөлмөрийн баатараа, цолоо өгсөн л юм бол төр яг харж үзэх хэсэг нь энэ хүмүүс юм шүү. Тэрийг нь хүндэтгэлээр цол, хэргэм авсан хүмүүсээ яг ядарсан, зүдэрсэн үед нь харж хандах ёстой гэсэн утгаар л энийг төрийн нуруун дээр тодорхой хүмүүсийн тэтгэвэрийг нь зөвхөн тэтгэвэрийн нэмэгдлийн асуудлыг авч үзэж байгаа ийм асуудал юм аа. Ийм учраас энэ дээр одоо шинэ хуучин гэл ялгалгүй, өмнө энэ манай Монголын нийгмийн, энэ төрийн үед болон тэрнээс өмнө зүтгэж явсан хүмүүс, одоо өндөр настай хүмүүс цөөхөн байгаа шүү дээ. Энэ хүмүүсдээ битгий ус цацаачээ. Одоо бараг одон медалийг нь хурааж авч, баатарын тэмдэгийг нь хурааж авна гээд 90-ээд онд баахан хэлмэгдэл шахуу юм болоод тэгээд сүүлдээ больсон шүү дээ. Тэрүүн шиг юм аа одоо ярьж эхлэх гэж байна шүү дээ. Энийгээ больж энэ хүмүүсийнхээ сэтгэл санаанд битгий сэв суулгаач. 


Д.Лүндээжанцан: - За одоо эсрэг байр суурьтай 2, за дэмжсэн 1 хүн үг хэллээ. С.Баярцогт гишүүн үг хэлэх үү? Аль талд нь хэлэх гэж байна. Байр сууриа тодорхой хэлээд л тэгээд хэлэх хэрэгтэй. Тэгэхгүй бол. Аль аль талд нь хэлэхгүй. Одоо ерөөсөө л дэмжсэн, эсрэг гэсэн байр суурьтай. Т.Ганди гишүүн үгээ хэлье. За Т.Ганди гишүүн дэмжсэн талд нь хэлэх юм байна. 


Т.Ганди: - Тэгэхээр энэ дээр бас яг одоо даатгалын системийн цаашдын тогтолцооны асуудал, ер нь төсвөөс өгөгдөх нийгмийн баялагын хуваарилалтын асуудал гээд олон олон зүйлийг бас хөндөж ярьсан энэ асуудал дээр. Зүгээр шударга, шударга бус энэ зарчмын асуудал ярихад бас бодолцох зүйл байна. Би З.Энхболд гишүүнтэй зарчмын нөгөө талаас нь ярих гээд байгаа юм. Яагаад тэгж яриад байгаа юм бэ гэхээр Нийгмийн даатгалын санд хуримтлуулсан, урд өмнө нь маш их бүтээн байгуулалтын үед, тав таван жилийн ажлыг товчилж хийж байсан, тэр залуу насаа, эрүүл мэндээ, амьд явах хугацаагаа богиносгож ийм бүтээн байгуулалтын үйл ажиллагаанд оролцож, энэ нийгмийн баялагын хуримтлалыг бий болгож байсан улсууд маань нийгмийн даатгалын сангаас өөрийнхөө оруулсан хувь нэмрийн чинээгээр эргүүлээд шимтгэлээ авч чадаагүйгээр ихэнхи нь явцгааж байгаа юм. Энэ бол шударга явдал биш. Энэ бол Монгол Улсын төр, төрийн бодлого, тогтолцооны өөрчлөлтийн үе, хүндээ үнэхээрийн одоо тэгш, шударга хандаж чадаагүй шилжилтийн үе байсан гэдгээрээ халхавч хийгээд, ингээд тайлбар өгөөд өнгөрөөж байгаа юм. Үнэхээр шударга явдал биш. 


Ийм учраас өнөөдрийн нийгмийн баялгыг бий болгосон, харимтлалыг бий болгосон, нийгмийн даатгалын санд тодорхой хэмжээгээр орлогын бүрдүүлэлтэд хүч хөдөлмөрөө өгсөн энэ хүмүүсийг өнөөдөр бид нар харж хандах ёстой. Энэ бол шударга явдалд нийцнэ. Ийм учраас энэ алдар гавъяа, шагналтай улсуудын маань дийлэнх хэсэг нь үнэхээрийн одоо хөдөлмөрийн чадвараа алдсан, тэтгэврийн наснаас одоо ахмад насны одоо 60-аас дээш настай, 70-аас дээш настай голдуу ийм улсууд байгаа юм. Тийм учраас энэ дээр төсвөөс нийгмийн баялагын хуримтлалын хэмжээгээр бий болгосон зүйлээс тэгш шударгаар хуваарилахад энэ улсуудыг одоо бас шилжилтийн үед бодлого зөв хуваарилагдаж чадаагүй, нийгмийн баялагын хүртээмж бий болж чадаагүй учраас нэмэлт тэтгэмж хэмжээгээр өгөх ёстой. Зүгээр хуулийн зүйл заалт, логик утгыг нь суурь хуульд нь яаж зохицуулах юм бэ гэдгийг нь олж нэлээн сайн тодорхойлох ёстой юм аа гэж ингэж үзэж ингэж ярьсан юм. 


Өнөөдөр хөдөлмөрийн баатар Ишгэнхүү, хөдөлмөрийн баатар Хэрлэн гуай, нөгөө өчнөөн маш олон жилийн ажлыг богино хугацаанд хийж бүтээн байгуулцаж явсан улсууд маань хөдөлмөрийн чадвар байтугай зүгээр хоногт тоолон амьдарч байгаа ийм улсууд байгаа юм. Ийм учраас энэ урд өмнөх нийгэмд ажиллаж, өнөөдрийн нийгмийн баялгын суурийг бүтээлцэж байсан энэ нь буруутай биш юм бол энэ улсуудад өнөөдрийн нийгмийн баялагаас хүртээж өгөх нь одоо зарчим бол тийм их шударга биш ээ гэж ингэж ярихад одоо бид нар Их Хурлын гишүүд өөрсдөөсөө ичих ёстой юм. 


Ийм учраас энэ хуулийг гаргаад өгөх ёстой. Тэгээд ахмад настан, түүнд үзүүлэх халамж үйлчилгээний тухай хуулийн ерөнхий логикт нь нийцүүлээд, тэгээд нэмэлт тэтгэмж гэдэг агуулгаар нь оруулах нь зүйтэй юм. Цаашдаа ер нь яах вэ гавъяа шагналын асуудал, гавъяа шагнал дагалдаж болох нийгмийн баялгын хуваарилалтыг яаж хийх юм, үнэлэмжийг нь яаж хийх юм бэ гэдэг асуудлыг ерөнхий цогцоор нь авч үзэх нь зүйтэй гэсэн ийм байр суурьтай байгаа. 


Д.Лүндээжанцан: - Г.Батхүү аль талдаа үг хэлэх вэ? Дэмжсэн 3 хүртэл, эсрэг байр суурьтай 3 хүртэл гишүүд л үг хэлье гэж байгаа. Тэгээд ер нь энийг хэлэлцэх үү, үгүй юу гэдэг асуудлаар л. Тэгээд дэмжиж байгаа юм уу? Эсвэл хэлэлцэх, эсвэл хэлэлцэнэ. Тэгээд доторхи юмыг нь дараа хэлэлцэхээр болбол доторхи юмыг нь дараа нь ярина шүү дээ. За С.Баярцогт гишүүн. 


С.Баярцогт: - Энэ хэлэлцэж байгаа асуудал өөрөө ингээд маргаан дагуулж байгаа нь харахад бол аягүй энгийн асуудал мөртлөө маргаан дагуулж байгаа нь оруулж ирж байгаа асуудал одоогийн цаг үетэйгээ зохицохгүй байгаа гэдэгтэй шууд холбоотой байхгүй юу. Энэ хүмүүсийн улсын хөдөлмөрийн баатар, ардын гавъяат гэдэг энэ цолууд бол бүгдээрээ социалист системийн үед хүнд моралийн урамшуулал өгдөг ийм систем байсан. Одоо энийг зах зээлийн нийгмийн үед мөнгөөр компенсаци хийж аргалах гэж байгаа энэ асуудал бол өөрөө асуудлыг бүрэн төгс шийдэж байгаа хэлбэр биш болоод байгаа байхгүй юу. Хуучин социалист гэгдэж байсан системийн улсууд шилжилт хийх үедээ бүгдээрээ социализмын үед өгдөг байсан моралийн урамшууллуудаа бүгдийг нь зогсоочихсон. 


Энэ уламжлалаа хадгалж ирсэн Орос бол ямар асуудлаа авч үзсэн. Улсын баатараа үлдээгээд бусдыг нь бүгдийг нь эх орныхоо өмнө гавъяа байгуулсны төлөө I, II, III, IV зэргийн одон. Асуудал нь аягүй ойлгомжтой болсон байхгүй юу. Бид нар тэгэхээр яг хуучин системийнхээ энэ моралийн урамшууллын системээр явуулж явуулаад, одоо ингээд шагналын нэр хүнд, энийгээ зах зээлийн нийгэмтэйгээ холбоод буруу аргаар шийдэх гээд байгаа юм. 


Би зөвхөн ганцхан нөхцөлд дэмжиж болж байна. Одоо Монгол Улсын хөдөлмөрийн баатар, ардын цолтон, гавъяат цолтоныг энэнээс цаашаа өгөхөө болъё. Харин өмнө нь авсан хүмүүст нэг удаагийн буцалтгүй тусламж олгоё. Их хэмжээний. Яг ийм маягаар л асуудлыг шийдэх хэрэгтэй. Тэгэхгүй одоо зах зээлийн нийгэмд капитализм байгуулж байж социализмын үеийн моралийн урамшууллаар хүмүүсээ шалгаруулдаг. Тэгээд тэрийгээ мөнгөөр дагуулдаг энэ систем рүү оруулж асуудлаа өнгөцхөн шийдэх гэж байгаа бол буруу. 


Би бол энэ шагнал авсан хүмүүсийг ямар нэгэн байдлаар эмзэглэхгүй байх гэж бодож байна. Миний өвөө Монгол Улсын ударник, хөдөлмөрийн баатарын болзлыг 3 удаа биелүүлсэн хүн байгаа. Миний аав бол Монгол Улсын гавъяат агрономч. Би тэр утгаар нь хэлэхгээгүй байна. Яагаад гэвэл нэгэнт бид нар ямар нийгэм рүү шилжиж байна, тэр нийгмийнхээ үнэлэмжээр явуулах хэрэгтэй. Тэгэхгүй ингээд дандаа буруу аргаар явуулж байна. Одоо тэтгэвэр олгож шийдэх юм бол бас болохгүй. Тэтгэвэрийн суурь бол аль ч нийгэмдээ шимтгэл төлөөд шимтгэлийнхээ хувиар л хүртэх ёстой. Тэр утгаараа бол энэ хүмүүст ямар нэгэн байдлаар тэтгэвэр хэлбэрээр нь асуудлыг шийдэж ерөөсөө болохгүй. Энэ бол явж ирсэн хуулийн логикийг бүгдийг нь зөрчиж байгаа юм. 


Тэр утгаараа бид нар харин энэ ахмадын нийгмийн хамгааллын тухай хуульд өөрчлөлт оруулж, энэ зүйл заалтаа хасах хэрэгтэй. Шууд тэтгэврийн, нийгмийн даатгалын шимтгэл, нийгмийн даатгалын тухай хуультайгаа шууд зөрчилдсөн хууль баталсан байгаа байхгүй юу. Энийг Үндсэн хуулийн цэцэд өгөхөд л энэ өөрөө унаж байгаа юм. Тэтгэвэр бол нийгмийн даатгалын шимтгэл дээрээ суурилах ёстой. Хөдөлмөрийн хөлстэйгээ шууд уялдах ёстой. Ийм зүйлтэй огт уялдахгүйгээр оруулж ирж байгаа зүйл бол тэтгэвэр өөрөө байж болохгүй ээ. Энэ утгаар нь би оруулж ирсэн асуудлаа татаад авчихаачээ. 


Санаа нь бол зөв. Яагаад гэвэл социализмын үед мандаж байсан энэ хүмүүс одоо бол үнэхээр өрөвдөлтэй байгаа. Манай Цагааннуур суманд Монгол Улсын хамгийн олон хөдөлмөрийн баатар, хамгийн олон гавъяат амьдардаг юм аа. Тэр хүмүүсийн ажил амьдрал ямар байгааг бид нар мэдэж байгаа. Одоо тэр хүмүүс зах зээл рүүгээ шилжээд яаж амьдарч байгааг ч бид нар бас харж байгаа. Тэгэхээр төр энэ дээр арга хэмжээ авах гэж байгаа бол үнэхээр цэгцтэй бодож байгаад нэг удаагийн, ганцхан удаагийн арга хэмжээ авах хэрэгтэй. Тэгээд энэ хөдөлмөрийн баатар, ардын, гавъяат цолтноо бид нар болих хэрэгтэй. Одоо ийм цол өгдөг улс бол дэлхий дээр бараг байхгүй байгаа шүү. Бид нар энийгээ ойлгох хэрэгтэй. Энэ чинь зах зээлийн нийгэм рүү шилжиж байна. Ардчилал зах зээл хөгжиж шилжсэнээс хойш 18 жил гээд хүн болгон бараг үг хэлэхдээ ярьж эхэлж байна шүү дээ. Тэгсэн хэрнээ бид нар тэр моралын урамшуулын системээ өөрчлөөгүй. Энэ шагнал авсан хүмүүс бол гавъяатай, зүтгэлтэй ийм хүмүүсээ. Энэ хүмүүсийн талаар ерөөсөө яриагүй байна. Төр шийдэх гэж байгаа арга нь өрөө буруу байна. Тэр талаас нь л ярьж байна. 


Би энэ дээр ганцхан Ерөнхийлөгчийн Тамгын газар энэ хуулийг санаачилсан хүнийг буруутгах гээгүй байна. Энэ дээр бас Их Хурал өөрөө хариуцлагаа шийдэх хэрэгтэй. Энийгээ Улсын Бага хурал өөрөө шийдэж чадаагүй, УИХ ч шийдэж чадаагүй. 1990-1993 оны хооронд бид нар шагнал өгөхөө больсон шүү дээ. Тэр үед шагналынхаа системд өөрчлөлт оруулъя гээд 3 жил бараг шагнал өгөөгүй. Тэгээд энэ хооронд маш их маргалдсан. Ерөнхийлөгчөөс бүх шагналуудыг өөрчилж, шагналын төсөл оруулж ирсэн. Энэ асуудал нэг удаа хэлэлцэгдээд, тэгээд хойшоо татагдаад авчихсан. Тэр үед бол сэтгэл санааны хувьд хүнд байсан. Яагаад гэвэл хэлэлцэж байх явцад нь тэр дотор хөдөлмөрийн баатар ч хүн байсан, гавъяат хүн ч байсан. 


Д.Лүндээжанцан: - За хүн эсрэг байр суурьтай, дэмжсэн 2. Гурав дахь нь энэ нэр өгсөн дотроос хэн? За Ц.Нямдорж. За ингээд ярьж байгаад нэг нь үг хэлье. За Р.Нямсүрэн гишүүн. Р.Нямсүрэн гишүүн бол энэ Г.Батхүү гишүүний дараа байгаа юм. Тэгэхээр Р.Раш гишүүн, Р.Нямсүрэн гишүүн, Р.Буд гишүүн, Б.Эрдэнэсүрэн гишүүн дэмжиж үг хэлэх дотроос ярьж байгаад нэг нь үг хэлье. За яг дарааллаараа, тэгэхдээ дэмжиж үг хэлэхээр болбол Г.Батхүү гишүүн үг хэлнэ. За Г.Батхүү гишүүн. Дарааллаараа Г.Батхүү гишүүн байгаа юм. 


Г.Батхүү: - За баярлалаа. Тэгэхээр яг орж ирж байгаа асуудлыг дэмжиж байна. Гэхдээ энэ дотор харж үзмээр, засмаар, янзламаар зүйлүүд байна гэж бодож байгаа юм. Саяны хүмүүс маш дэлгэрэнгүй ярилаа. Ярьж байгаа гол сэдэв нь бол одоо өнөөдөр амьдарч байгаа энэ зах зээлийн нийгэмдээ тохируулсан шагналын системтэй, түүндээ тохирсон шагнал, урамшуулал өгөх ёстой гэж ярьж байна. Би бол 1995 оноос өмнө тэтгэвэр нь тогтоогдсон, энэ одоо сая оруулж ирж байгаа зэрэглэлийн шагналд хамрагдаж байгаа ийм хүмүүст энэ шагналыг нь өгөх нь зүйтэй юм аа гэсэн ийм бодолтой байгаа юм. Тэр хүмүүс бол яг тэр социализмын үед ажиллаж байсан. Тэр үед ажиллаж байсан хэдий боловч авч байсан тэтгэвэрийн хэмжээндээ тохирсон, 1995 оноос өмнө тэтгэвэрээ бага тогтоолгосон ийм хүмүүс байгаа. Тэд нар хийсэн бүтээсэн зүйлийнхээ төлөө авах хайр халамжаа бас бүрэн хүртэж чадаагүй ийм хүмүүс байгаа гэж ойлгогддог. 


Тийм учраас 1995 оноос өмнө тэтгэвэрээ тогтоогдсон, энэ ангилалд хамрагдаж байгаа энэ өндөр настан болсон байгаа энэ хүмүүс байгаа шүү дээ. Тийм ээ. Энэ хүмүүстээ шагнал өгөх нь зүйтэй юм аа гээд энэ төслийг ийм хэлбэрээр цааш нь дэмжээд явуулъя гэсэн ийм бодол байна. Би дэмжиж хэлж байгаа биз. 


Д.Лүндээжанцан: - За гурав гурван гишүүн орж ирлээ. Одоо орж ирье. Т.Ганди гишүүн, Нийгмийн бодлогын байнгын хороон дарга орж ир өөрөө. Одоо үг дууссан. Гурав гурав болсон. За гишүүд дэмжиж үг хэлсэн, эсрэг үг хэлсэн мөртлөө зарим нь гараад явчих юм. үгүй ээ мөн сонин улсууд. Р.Эрдэнэбүрэн гишүүн орж ир. Эсрэг гэж ярьж ярьчихаад тэгээд өөрөө гараад явчихсан байх юм. Та байрандаа суулдаа та. Хаана суусан ч болно гэж, энэ чинь кноп дээрээ байх ёстой шүү дээ. За гишүүд орж ирье. За гишүүд санал хураалтад оролцъё. 


За би унших гэж байна. Байнгын хорооны санал, дүгнэлттэй холбогдуулан үг хэлж дууслаа. Төсөлтэй холбогдуулаад. Одоо уг хуулийн төслийг хэлэлцэх нь зүйтэй. За Байнгын хорооны саналаар Монгол Улсын баатар, хөдөлмөрийн баатар, ардын болон гавъяат цолтон. Ахмад настанд шүү. Энэ бол ахмад настанд. За нэмэгдэл тэтгэвэр тогтоох тухай хуулийн төсөл, нэмэгдэл тэтгэвэрийн хэмжээг тогтоох тухай УИХ-ын тогтоолын төслийг хэлэлцье гэсэн саналын томъёоллоор санал хураалт явуулъя. Санал хурааж байна. Би бол олон удаа дуудсан. 


Санал хураалтад, энэ олон гишүүд алга. Гараад явчихсан юм биш үү. Болсон уу. За санал хураалтад 55 гишүүн оролцож, зөвшөөрсөн 20, татгалзсан 35. 36.4 хувийн саналаар санал дэмжигдэхгүй байна. 


Тэгэхдээ энэ байсан гишүүд чинь татгалзсанд тооцогдоно л доо. 


За ингээд санал дэмжигдсэн тул төсөл санаачлагчид нь буцаалаа. Ер нь энэ 1995 оноос өмнө… буцааж байна. 1995 оноос өмнө, ер нь манай гишүүд идэвхтэй энэ асуудалд оролцох ёстой. Би олон удаа анхаарууллаа. Худлаа дэмжиж ярьж, ярьсан мөртлөө зарим нь гараад алга болсон байлаа. Ийм учраас энэ одоо дэмжигдсэнгүй. За хууль санаачлагчийн зүгээс дахиад энэ асуудлыг ямар хувилбараар оруулж ирэхийгээ бодоод оруулж ирэх нь зүйтэй байх аа. 


За Ц.Нямдорж гишүүн. 


Ц.Нямдорж: - Энэ гарсан гишүүдээ оруулж ирээд байгаа ирцдээ санал хураачихъя л даа. Хурал орхиж гарсан нь мэдэгдээгүй. 


Д.Лүндээжанцан: - За дэмжлэг авсангүй. Дараа нь төсөл. Ер нь энийг байна шүү дээ, анхаарлын гадна хаях ёс байхгүй ээ. Би дэгээрээ явна. Нийгмийн бодлогын байнгын хороо, за тэгээд хэрвээ энэ асуудал дээр тодорхой байр суурь эзэлсэн бол МАХН-ын бүлэг анхаарлаа тавих хэрэгтэй. Ер нь бол энэ асуудлыг одоо шалгаж үзэж болно. Төсөл санаачлагчийн зүгээс, Засгийн газрын зүгээс энэ халамжийн хуульд заасны дагуу тодорхой асуудлуудыг хамгийн боломжтой хувилбараар буцаж оруулж ирэх хэрэгтэй. 


За дараагийнхаа асуудалд оръё. 


Ц.Нямдорж: - Их Хурлын дарга ирцгүй санал хураасан шүү. Ирцгүй санал хураасан шүү. 


Д.Лүндээжанцан: - 55 хүн байсан. 


Ц.Нямдорж: - Тэгдэггүй байсан. Би ирцийг чинь бүрдүүлж байж хураадаг байсан шүү. Одоо тоол. 34 гишүүн байсан энд. 


Д.Лүндээжанцан: - За дараагийнхаа хэлэлцэх асуудалдаа оръё. 


Ц.Нямдорж: - 34 хүн байсан. Ирцээ бүрдүүлээ. 


Д.Лүндээжанцан: - Ирцээ бүрдүүлсэн шүү дээ. Д.Тэрбишдагва гишүүнээ та орж ирээд суугаач. Ингэж байна шүү дээ. Энэ 1995 оноос өмнө тэтгэвэрт гарсан ахмадууд байна. Улсын баатар, хөдөлмөрийн баатар, ардын гавъяат. Энэ улсуудыг анхаарлаасаа Их Хурал гаргах ёс байхгүй ээ. Ийм учраас энэ асуудлаар тодорхой асуудлыг оруулж ирэх ёстой. Манай гишүүд ч гэсэн тэр энэ асуудлаар тал талаас үг хэлж хэлчихээд яг тухайн үедээ нэг алга болчих юм. Мөн олон удаа анхааруулж, олон удаа анхааруулж ирцээ бүрдүүлж саналаа хураалтанд оруулъя. 55 гишүүнийхээ ирцэд байлгах энэ тухай асуудал тавьсан. Харамсалтай нь нэг хэсэг нь босоод бариад ингээд яахгүй. Санаатайгаар унагасан шүү. 


Ц.Нямдорж: - 55 байгаагүй. 


Д.Лүндээжанцан: - Тэрийгээ шалгуул. Дараагийн хэлэлцэх асуудалдаа оръё. 


Уг асуудлыг 11 цаг 55 минутад хэлэлцэж дуусав. 

Хоёр. Нийгмийн халамжийн тэтгэвэрийн хэмжээг 

өөрчлөн тогтоох тухай УИХ-ын тогтоолын төсөл
(хэлэлцэх эсэх)


Ц.Нямдорж: - Үгүй ээ, цаашаа явахгүй.


Д.Лүндээжанцан: - Нийгмийн халамжийн тэтгэвэрийн хэмжээг өөрчлөн тогтоох тухай УИХ-ын тогтоолын төслийг хэлэлцье. 


Ц.Нямдорж: - За болъё оо. 


Д.Лүндээжанцан: - Хууль санаачлагчийн илтгэлийг Нийгмийн хамгаалал, хөдөлмөрийн сайд Д.Дэмбэрэл танилцуулна. Д.Дэмбэрэл гишүүний индэрт урьж байна. 


Энэ намын бүлэг хариуцлагаа дээшлүүлээ. Хамгийн гол нь. Ирцээ. 


Д.Дэмбэрэл: - УИХ-ын дарга, эрхэм гишүүд ээ, 


Нийгмийн халамжийн тухай хуулийн 24.1, 34.1 дэх зүйлүүдэд нийгмийн халамжийн тэтгэвэр, нөхцөлт мөнгөн тэтгэмжийн хэмжээг тухайн жилийн амьжиргааны доод түвшинг харгалзан УИХ тогтооно гэж заасан юм. 


Нийгмийн халамжийн тэтгэвэрийг УИХ-ын 2006 оны 76 дугаар тогтоолоор 26500 төгрөгөөр тогтоон мөрдөж байна. Монгол Улсын Үндэсний статистикийн газраас 2007 оны амьжиргааны доод түвшинг Улаанбаатар хотод 60100 төгрөгөөр тогтоосон нь өмнөх оноос 17300 төгрөгөөр нэмэгдсэн байна. Иймд Нийгмийн халамжийн тухай хуулийн дагуу олгогдох халамжийн тэтгэвэрийн хэмжээг 34500 төгрөгөөр буюу өмнөх оноос 30.1 хувиар нэмэгдүүлэн тогтоох саналтай байна. 


Энэ нь нийгмийн халамжийн тэтгэвэрийн хэмжээг амьжиргааны доод түвшинг харгалзан тогтоож байх хуулийн заалттай бүрэн нийцэж байгаа юм. Нийгмийн халамжийн тэтгэвэрийн хэмжээг өөрчлөн тогтоож 2007 оны 7 дугаар сарын 1-ний өдрөөс эхлэн мөрдүүлэхэд энэ онд нэмж шаардагдах 2.2 тэрбум төгрөгийг 2007 оны төсвийн тодотголоор тусгаж өгсөн юм. 


Анхаарал тавьсанд баярлалаа. 


Д.Лүндээжанцан: - За илтгэлтэй холбогдуулан асуух асуулттай гишүүд асуултаа асууя. За Р.Раш гишүүн асуултаа асууя. За Ц.Баярсайхан гишүүнээр тасалж байна. За Р.Раш гишүүн асуултаа асууя. 


Р.Раш: - Би тогтоолын төслийг дэмжиж байгаа. Тэгэхдээ нэг зүйл байна. Одоо Нийгмийн хамгааллын сайд өөрөө ярьсан. Цалин тэтгэвэрт жаахан гар хүрэхээрээ зэрэг юмны үнэ шууд дагаад ингээд нэмэгдчихдэг. Нэмэгдээд байна, өнөөдөр. Тэгээд энэ талаар Д.Дэмбэрэл сайд, түүний ахалсан яам ер нь бодож болгоож байгаа юм байна уу? Төрийн зохицуулалттай зах зээл гэж Үндсэн хуульд бичсэн. Зүгээр юм болгоныг ухаандаа одоо ингэж амгайвчгүй морь шиг явуулж байх уу, яах вэ гэдэг асуудал. Ялангуяа мах, гурил. 


Д.Лүндээжанцан: - За Д.Дэмбэрэл сайд асуултад хариулъя. 


Д.Дэмбэрэл: - Цалин тэтгэвэрийг өссөнөөс болоод юмны үнэ өсөөд байгаа юм аа гэсэн тийм ойлголт нийгэмд бас бий болж байх шиг байгаа юм. Тэгэхээр цалин тэтгэвэр өсөхөөсөө өмнө нэлээд бүтээгдэхүүний үнэ угаасаа өсч байгаа. Энэ нь бодитой шалтгаанаас өсч байна гэж Засгийн газар үзэж байгаа. Яах вэ хүний авч байгаа зүйл нэмэгдэх хэмжээгээр худалдан авах чадвар нь дээшилж, за худалдан авах хэмжээ нэмэгдэх хэмжээгээр зах зээл дээр хүн бүтээгдэхүүнээ нэмүү үнээр борлуулахыг хичээх явдал бол байдаг байх. Тэгэхдээ гурил болон гурилан бүтээгдэхүүний үнэ өсч байгаа явдал нь угаасаа будааны хомсдол болон гадаад зах зээл дээр будаа, гурилын үнийг нэмэгдүүлсэнтэй холбоотой өсч байгаа. 


За хоёрдугаарт, шатахууны үнэ өсч байгаа явдал нь бол бас одоо гадаад нөхцөл байдал болон бусад шалтгаануудтай холбоотой байх шиг байна. Тээврийн, шатахууны үнэ өснө гэдэг бол бүх төрлийн бүтээгдэхүүний үнийн өсөлтөд тээврийн зардлыг шингээх замаар үнэ нэмэгдэх бодитой байдал бий болж байгаа. 


За нийгмийн халамжийн талаар авч байгаа арга хэмжээ бол юуны өмнө бас УИХ-аас тогтоосон ерөнхий зарчмууд байгаа. Энэ нь юутай холбоотой юм бэ гэхээр хэрвээ үнэ өсөх, валютын ханш өөрчлөгдөх, инфляци нэмэгдэх зэрэг үеүдэд бас хүний авч байгаа орлогын хэмжээг хэтэрхий доошоо үлдээхгүй байхын тулд нэмэгдүүлэх зайлшгүй шаардлага гардаг. Цалин тэтгэвэрийг нэмэгдүүлэх асуудлыг 10 сарын 1-нээс л одоо шийдэж байгаа зүйл шүү дээ. Төсвийн тодотголыг хэлэлцэх явцад бид нар энэ тухай ярьж байсан. Субьектив хүчин зүйл нөлөөлж байхыг үгүйсгэхгүй л дээ. Цалин тэтгэвэр нэмэхээр юмны үнэ нэмэгддэг гэсэн ерөнхий. Энэ бол хуулиараа тогтоогдож байгаа зүйл шүү дээ. Амьжиргааны баталгаажих доод түвшинг энэ оны бараг эхээр Үндэсний статистикийн газар 60 мянгад хүргэж тогтоосон байна. Тэгэхээр ийм түвшингийн амьжиргааны доод түвшинг тогтоож байхад 26500 төгрөгөөр энэ нийгмийн хамгийн хэцүү давхаргын хүмүүсийг чи амьдарч байх ёстой, юмны үнэ өсөж магадгүй, чиний энэ өсөх ёсгүй гэж хэлэх арга алга. 


За ийм байдал манай ахмадын тэтгэвэр дээр байгаа. Цалин нэмэгдүүлэх асуудал бол УИХ бодлогынхоо түвшинд авч үзээд угаасаа дундаж цалинг 250 мянгад хүргэе гэсэн шүү дээ. Тэгэхээр энэ бол субъектив хүчин зүйлийн нөлөөллүүд болохоос биш одоогоор үнэ өссөн байгаа, яг тэр бодитой үнийн өсөлтүүдэд энэ бага нөлөөтэй явж байгаа гэж бодож байна. Харин ч цалин тэтгэвэрийг энэ үнэ ханшийн өсөлт их гараад байх юм бол Нийгмийн хамгаалал, хөдөлмөрийн яамны зүгээс нэмэгдүүлэх асуудлыг бас санал болгож тавихаас өөр аргагүй болно шүү дээ. Бодит байдал нь тэгж явж байгаа. 


Д.Лүндээжанцан: - Л.Гантөмөр гишүүн асуултаа асууя. 


Л.Гантөмөр: - За хоёр гуравхан асуулт байна. Энэ 2007 оны 07 сарын 01-ний өдрөөс эхлээд халамжийн тэтгэвэрийн хэмжээг нэмэгдүүлнэ гэсэн саналыг Засгийн газар оруулж ирсэн байна. Тэгээд одоо хэлэлцэж хугацаа нь хэзээ вэ гэдгийг би тодруулмаар байна. Тэгээд ийм цалин тэтгэвэр тэтгэмж нэмэх тухай асуудлыг хэрвээ Засгийн газар шийдсэн бол, шийдвэр гаргасан бол тэрнээс хойш нэг 14 хоногийн дотор ч юм уу, богинохон хугацаанд Их Хурлын шийдвэр болгомоор байна. Тэгэхгүйгээр 3, 4 сарын өмнөөс зарлаад, Засгийн газар өөрөө төсөл дээр шийдвэр гаргачихаад, тэрийгээ шийдвэр болоод гарчихсан мэтээр олон түмэнд ойлголт өгснөөс болж үнийн хөөрөгдөл явсан гэдэг асуудлыг зарим иргэд ярьж байгаа шүү дээ. 


Тэгээд би энэ тэтгэврийн хэмжээг нэмж байгааг эсэргүүцэж байгаа юм байхгүй байгаа юм. Зүгээр ийм асуудлуудыг цаашид цаг хугацааны хувьд зөв тавьж байгаачээ гэдэг саналтай байгаа юм. 


Хоёр дахь асуулт нь бол Сангийн яамны санал яг ийм үед сонсдог баймаар байна. Төв банкны саналыг сонсдог баймаар байна. Одоо энэний дараа төрийн өндөр албан тушаалтангуудын цалинг нэмэх тухай асуудал бас яригдах гэж байна. Ийм цалин нэмэх тухай шийдвэр Их Хурал дээр яригдах үед Сангийн яам бол Монголбанк бид бол инфляцийг хэдийгээр энэ нэмэгдэж байна гэдэг яриа нь өөрөө их давалгаалж зах дээр очиж сонсогдож байгаа ч гэсэн бид бол инфляцийг ямар нэгэн байдлаар барина гэдэг хариуцлагатай үгийг Их Хурал дээр сонсдог баймаар байна. Тэгэхгүй бол одоо сүүлийн үед ажиглагдаад байгаа хандлага нь үнэ өсөж байгаа нь нэгдүгээрт гаднах хүчин зүйл байна. Хоёрдугаарт, цалин халамжийн тэтгэвэр тэтгэмжийн нэрээр ихээхэн хэмжээний бэлэн мөнгийг зах руу нийлүүлсэн байна гэсэн хариуцлагагүй үгийг тэр санхүүгийн улсууд чинь яриад байгаа. Энийг мэдэхгүй байсан хүн шиг яриад байгаа. Тийм болохоор одоо жишээлбэл өнөөдөр энэ хоёр тэтгэвэр тэр цалинтай холбоотой асуудал хэлэлцэж байхад Их Хурлын дарга болж өгвөл Төв банк болоод Сангийн яамны улсуудыг энд байлцуулж үгийг нь сонсоод ингээд цаашаа явмаар байна. 


Д.Лүндээжанцан: - Энэ одоо Засгийн газраас орж ирсэн юм байгаа биз дээ. Д.Дэмбэрэл сайд та оруулаагүй Засгийн газраас оруулсан юм байгаа биз дээ. 


Д.Дэмбэрэл: - За яах вэ зүгээр энд хэлэлцэх явцад нь бас байлцуулж байж хэлэлцье гэсэн санал гарч байна гэж ойлгож байна. 


Д.Лүндээжанцан: - За Н.Баяртсайхан сайд ирье. Сангийн сайд ирцэд орсон байгаа. Түрүүн байж байгаад гарсан. За Н.Баяртсайхан сайд. За Ц.Баярсайхан гишүүн асуултаа асууя. Дараа нь Ч.Раднаа гишүүн байгаа. 


Ц.Баярсайхан: - Тэгэхээр халамжийн тэтгэвэрийг 34500 төгрөгөөр тогтоохоор Засгийн газар санал оруулж ирж байна гэж ойлгож байна л даа. Мөн нөхөн олговорын хэмжээгээ хамтад нь хэлэлцүүлж байгаа гэж ойлгож байгаа чинь арай биш шиг, ганцхан халамжаар л өсөх шиг боллоо. Тэгэхээр энэ нийгмийн даатгалын тогтолцоог боловсронгуй болгох, нийгмийн даатгалын сангаас авах тэтгэврийн асуудал, улсын төсвөөс өгөх тэтгэмжийн асуудлуудыг ер нь цаашдаа шийдэхдээ бидний нэг хуучин бариад байга нэг тодорхой тоо харьцаан дээрээ нэг эргэж харж үзэхгүй бол болохгүй болчихоод байна. 


Уг нь Монгол Улсын Засгийн газар Азийн хөгжлийн банкнаас нийгмийн хамгааллын хөтөлбөр гэж хэрэгжүүлэх зорилгоор 12 сая америк долларын зээл авч хэрэгжүүлээд явж байгаа. Энэ зээлийг авахдаа, хөнгөлөлттэй зээлийг авахдаа тохиролцсон гол нөхцөл бол бас энэ нийгмийн даатгалын шинэчлэл, халамжийн тогтолцооны шинэчлэлийн асуудал байгаа. Харамсалтай нь олон хууль тогтоомж дээр энэ зээлийг авахдаа тохирсон нөхцөл хүрсэн түвшингээсээ ухарсан шийдвэрүүд гаргаж байгаад би харамсаад яваад байгаа л даа. Тэгэхдээ өнөөгийн үнэ ханшны тодорхой хэмжээний өсөлт бол энэ халамжийн тэтгэвэр авч байгаа хүмүүс дээр илүүтэй бууж байна. Тийм учраас энэ нэг бүрэн тэтгэвэрийн доод хэмжээнээс одоо тодорхой хувиар боддог, хөдөлмөрийн хөлсний доод хэмжээнээс бас тодорхой хувиар харьцуулсан харьцаагаа нэг эргэж авч үзэхгүй бол үнэхээр төвөгтэй байна. 


Сая бид нар 2 өдөр Монголбанкны гүйцэтгэл, Монголбанкны мөнгөний бодлогын талаар ярилаа. Өнөөдөр 5 хувьд барих ёстой инфляци маань 13 хувьд хүрчихсэн. Энэ инфляцийн чинь үнэ ханшны хөөрөгдлийн чинь гол цохилт өнөөдөр нийгмийн эмзэг хэсэг дээр л тусаж байгаа юм. Тэгэхээр өнөөдөр бол бас тодорхой түвшинд төрийн албан хаагчдын цалин нэмэгдэж байгаа, мөн одоо бусад байгууллагуудын бас тодорхой хэмжээний цалинг, бизнесийн байгууллагуудын цалин хөлс нэмэгдээд явчихна. Энэ халамжийн тэтгэмж, тэтгэвэр авдаг хүмүүс дээр чинь асуудал бол хүндрэх нь ээ. Тийм учраас энэ рүүгээ чиглэсэн байдлаар энэ 34500 гэдгээ ерөнхийдөө бас судалгаа хийж үзээд, өнөөдөр энэ тэтгэвэрийг авч байгаа хүмүүсийн амьдрал ахуй ямар байна. 


Сая одоо хөдөлмөрийн баатруудад нэмэгдэл тэтгэмж олгох тухай ярилаа шүү дээ. Тэгэхээр энэ халамжийн тэтгэвэр авдаг хүмүүс чинь ямар байгаа юм бэ гэдгийг бодож үзэх хэрэгтэй болж байна. Байр сууцныхаа хөлсийг ч дийлэхгүй, түлээ нүүрснийхээ үнийг ч дийлэхгүй ийм л түвшин хүмүүс чадан ядан хэдхэн төгрөгөөр аргацааж байгаа шүү дээ. Тийм учраас энийг тодорхой процентээр яаж байгаа юмнуудаа жаахан авч үзээд, халамжийн тэтгэвэрийг арай жаахан нэмэгдүүлэх тийм бололцоог судалж үзсэн үү гэж Д.Дэмбэрэл сайдаас асууя. 


Д.Лүндээжанцан: - За Д.Дэмбэрэл гишүүн асуултад хариулъя. 


Д.Дэмбэрэл: - За халамжийн тэтгэвэрийг бид нар 26500 байсныг 34500 болгож 8 мянган төгрөгөөр буюу 31 хувиар нэмэгдүүлж байгаа юм. Энийг бол зохих түвшинд бас тооцож үзсэн байгаа. Өнгөрсөн хаврын чуулганы явцад билүү дээ энийг 40 мянгад хүргэе гэж УИХ дээр бас санал гарч байсан явдал бий. Тэгэхдээ энэ аливаа тэтгэвэр цалинг нэмэгдүүлэх асуудлыг бас хэт үсрэнгүй хийхээр энэ үнэ ханшид нөлөөлж байна гэдэг асуудал гарч ирээд байгаа учраас энэ удаа ямар ч байсан 34500-гаар тогтооё гэсэн саналтай байгаа. Жил болгон УИХ энийг тогтоож өгч байх ёстой юм аа. 


За өөр нэг асуудал бол энэ нөхөн олговорын хэмжээг тогтоох тухай асуудал бол яг энэ сая миний танилцуулсан танилцуулгаар биш энэний дараачийн танилцуулгаар Нийгмийн бодлогын байнгын хорооны дүгнэлт орох байх аа. Цалинтай хамтатгасан асуудлаар тавьсан байгаа. Тэр дотор яригдана. 


За бусад асуудал бол саналын шинжтэй асуудал ер нь яригдаж байна. Яваандаа ер нь бас анхаарах л асуудлууд байгаа юм. 


Д.Лүндээжанцан: - За Ч.Раднаа гишүүн асуултаа асууя. Ч.Раднаа. 


Ч.Раднаа: - За баярлалаа. Энэ хөдөлмөрийн чадвараа 70.0 хувиар алдсан гэдгийг тэр 70-ийн тоогоо их хүнд юм аа. 70-ийн тоог жаахан доошлуулах бодлого оруулмаар байна. Хөдөлмөрийн чадвараа 68, 69 хувь, 70-аар хувь алдчихсан хүн яаж хөдөлмөр хийх вэ дээ. Тэр битгий хэл эрүүл чийрэг залуу хүнд ажил олдохгүй амьдарч чадахгүй шахуу байдал байгаад байхад 70 хувиар хөдөлмөрийн чадвараа алдчихсан амьтаныг ер нь яаж ажил хийж амиа тэжээ гэх вэ дээ. Энийг чинь нөгөө 50 руугаа аваачих юм хийвэл яасан юм бэ? Ийм бодлого байна уу? 


Д.Лүндээжанцан: - За Д.Дэмбэрэл сайд. 


Д.Дэмбэрэл: - УИХ-д нийгмийн халамжийн багц хуулийг өргөн барьсан байгаа. Энэ хөдөлмөрийн чадвар алдалтын асуудлыг хуучин 50-иас дээшээ, 70 хувь хүртэл алдсаныг тогтоож байсан. Гэтэл сүүлд бол 70.0 хувь ба түүнээс дээш гэж тогтоосон юм. Тийм учраас энэ дээр ялангуяа нийгмийн халамж авах ёстой олон хүмүүс нэлээн бэрхшээлтэй яриа үүсгэж байгаа. Одоо бол энэ 70.0 гэдгээрээ явна. УИХ-д оруулсан халамжийн хуулиуд батлагдсаны дараа 2008 оны 1 сарын 1-нээс улсын төсөвт бас энэний тооцоо гаргаж суулгасан байгаа. 2008 оны 1 сарын 1-нээс халамжийн хууль наана нь гарчих байх гэж найдаж байгаа. Тэгэх юм бол энэ хөдөлмөр чадвар алдалтын асуудалтай холбогдсон мөнгүүдийг төсвөөр оруулж ирэх замаар шийдэх юм. Энэ удаагийн нийгмийн халамжийн тэтгэвэрийн тухайд бол 70.0 хувь гэдгээрээ одоо байж байгаа хүмүүст олгохоор, нэмэгдүүлэн олгохоор хийсэн тооцоо байгаа юм. За баярлалаа. 


Д.Лүндээжанцан: - За ингээд хууль санаачлагчийн илтгэлтэй холбогдуулан асуух асуулт дууслаа. Одоо уг тогтоолын төслийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн Т.Ганди танилцуулна. Т.Ганди даргыг индэрт урьж байна. За гишүүд орж ирээрэй. 


Т.Ганди: - УИХ-ын дарга, эрхэм гишүүд ээ, 


Монгол Улсын Засгийн газраас 2007 оны 09 сарын 24-ний өдөр УИХ-д өргөн мэдүүлсэн Нийгмийн халамжийн тэтгэвэрийн хэмжээг өөрчлөн тогтоох тухай УИХ-ын тогтоолын төслийг УИХ-ын нэгдсэн хуралдаанаар хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хороо 2007 оны 10 сарын 11-ний өдрийн хуралдаанаараа хэлэлцлээ. Нийгмийн халамжийн тухай хуулийн 24.1-д заасны үндэслэн нийгмийн халамжийн тэтгэвэрийн хэмжээ 26500 төгрөг байхаар УИХ 2006 оны 76 дугаар тогтоолоороо тогтоосон болно. 


Үндэсний статистикийн газраас 2007 оны амьжиргааны доод түвшинг Улаанбаатар хотод 60100 төгрөг байхаар тогтоожээ. Иймд нийгмийн халамжийн тухай хуулийн дагуу нийгмийн халамжийн тэтгэвэр авах эрх үүссэн 454049 хүний авч буй нийгмийн халамжийн тэтгэвэрийн хэмжээ 34500 төгрөг болгон өөрчлөн тогтоох нь зүйтэй гэж үзлээ. 


Нийгмийн халамжийн тэтгэвэрийн хэмжээг өөрчлөн тогтоох тухай УИХ-ын тогтоолын төслийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон УИХ-ын гишүүд 100.0 хувийн саналаар нэгдсэн хуралдаанаар хэлэлцүүлэх нь зүйтэй гэж үзсэн болно. 


УИХ-ын эрхэм гишүүд ээ, 


Нийгмийн халамжийн тэтгэвэрийн хэмжээг өөрчлөн тогтоох тухай УИХ-ын тогтоолын төслийг хэлэлцэх эсэх асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Лүндээжанцан: - За Т.Ганди гишүүнд баярлалаа. Одоо Байнгын хорооны санал, дүгнэлттэй холбогдуулан асуух гишүүд асуултаа асууя. За гишүүд орж ирье. Нийгмийн халамжийн тэтгэвэрт өнөөдөр дөчин хэдэн мянган хүн, 45449 хүн халамжийн тэтгэвэр авч байна. Энэ хувь заяаны асуудал, энэ тэтгэвэрийн хэмжээний асуудлыг ярьж байна. Гишүүд одоо энэ хуралдаандаа орж ирмээр байна шүү. 


За Ц.Дамиран гишүүн асуултаа асууя. 


Ц.Дамиран: - За баярлалаа. Ноднин нийгмийн халамжийн багц хуульд өөрчлөлт оруулсан. Энэний дараа ингээд сонгогчидтой уулзахад УИХ-аас нийгмийн халамжийн талаар авсан арга хэмжээнүүд, энэ хуулиуд бол зарим талаараа бас ухралт болчихлоо гэж ийм зүйлүүд их яригдаж байсан л даа. Тухайлбал, халамжийн тэтгэвэрийн хувьд хуучин 50, 60 хувийн хөдөлмөрийн чадвараа алдалттай хүмүүст өгдөг байснаа ганцхан 70-аас дээш хувь болгоод ингээд өөрчилсөн. Энэнээс бол амьдралын боломжгүй олон хүн одоо энэ тэтгэвэрээс хасагдсан гэсэн ийм яриа их гардаг байсан. Энэ чиглэлээр ер нь Байнгын хорооны хурлын үед, хурал дээр гишүүд болон бусад энэ Байнгын хорооноос ийм санал ирж байсан. Энийг хөндөж ярьсан уу? Энэ талаар Байнгын хороо тайлбар хэлж өгөөч. 


Д.Лүндээжанцан: - За Т.Ганди дарга. Т.Ганди гишүүний микрофоныг байнга нээлттэй байлгаарай. 


Т.Ганди: - За баярлалаа. Тэгэхээр Нийгмийн хамгаалал, хөдөлмөрийн яамнаас нийгмийн халамжийн багц хууль болон зарим хуулиудад нэмэлт өөрчлөлт оруулах тухай хуулийн төслийг өргөн мэдүүлчихээд байгаа. Энэ асуудлын хүрээнд бас нэлээн олон хуулиудад нэмэлт, өөрчлөлтүүдийг оруулна. Хамгийн гол нь хөдөлмөрийн чадвар алдалтын хувьд 70.0 хувиас дээш гэдэг нь халамжийн тэтгэвэр авч байгаа улсуудад бас амьжиргаагаа залгуулахад их хүндрэлтэй байна гэдэг талаас нь гишүүд ярьж шүүмжилдэг. Зарим сонгогчид бас ингэж ярьдаг. 


Энэ нь нэг талаас ийм мэт харагдаж байгаа боловч, нөгөө талаас нөхөн сэргээх, хөдөлмөрийн чадвар алдалтаа тодорхой эмчилгээ, тодорхой нөхөн сэргээлтийн хугацаагаар хөдөлмөрийн чадвар алдалтын хувийг доошлуулах, улмаар ямар нэгэн байдлаар халамжийн тэтгэвэр ч юм уу, тэтгэмжээс тусдаа хөдөлмөр эрхэлж өөрт таарсан тохирсон жижиг хөдөлмөр эрхэлж амьжиргаан дээр нэмэрлэх тийм бололцоог бас бий болгож өгөхгүй бол бүх хүмүүсийг л ерөөсөө халамжийн тэтгэмжид хамруулаад л хувь хэмжээг нь нэмээд байх юм бол сонирхлын хувьд ч тэр 70-аас доош хөдөлмөрийн чадвараа алдалттай байхыг хүсдэггүй тийм хүмүүсийн тоо буурахгүй юм шиг байна. Нөгөө талаас ерөөсөө халамжийн тэтгэмж гэдэг бол үнэхээр бага хэмжээний мөнгө. 


Тийм учраас нийт амьдралаа залгуулахад ямар нэгэн байдлаар бодит орлогод нь нөлөөлөх, таарч тохирсон хөдөлмөр эрхлэх, хөдөлмөрийн хөлстэй ажил олж өгөх, тийм дэмжлэгийг бий болгоход төрийн тогтолцоогоор дэмжих нь зүйтэй гэж энэ халамжийн хуулийн ерөнхий үзэл баримтлалд орж ирсэн байгаа. Бид нар энэ талаар хэлэлцүүлэг дээрээ бас нэлээн нухацтай ярина. 


Д.Лүндээжанцан: - За Г.Адъяа гишүүн асуултаа асууя. 


Г.Адъяа: - Сая Т.Ганди гишүүн ярилаа л даа. Яг үнэхээр одоо нийгмийн халамжийн хуульд орсон өөрчлөлтөөр бол энэ хөдөлмөрийн чадварыг 70-аас дээш гэдэг бол одоо ахадсан ийм зүйл болчихоод байгаа юм. Нийгмийн хамгаалал, хөдөлмөрийн яам энийг доошлуулахаар санал оруулж ирнэ гээд одоо оруулж ирээгүй байгаа, тийм ээ. Тэгэхээр энэ саяны Т.Гандигийн ярьдаг бол зүгээр онолын хувьд зөв юм аа. Одоо нийгэмшүүлнэ. Ажил хийх боломжийг нь хангана гээд. Тэгвэл одоо бид 70-аас дээш гэж тогтоох юм бол 70 хүртэл хөдөлмөрийн чадвар алдсан улсуудаа ажлын байр бий болгож өгье л дээ. Төрөөс дэмжлэг үзүүлэхээр. Зүгээр эд нар ажил хийх ёстой гэдэг чинь зүгээр л үг болчихоод байгаа байхгүй юу. Өрөөсөн гаргүй хүн яаж ажил хийх юм бэ? Гартайд нь олдохгүй байгаа юм чинь. Тэгэхээр энийг бол Нийгмийн хамгаалал, хөдөлмөрийн яам бол нэн даруй оруулж ирж шийдүүлэх ёстой. 


Хоёрдугаарт нь, Т.Ганди гишүүнээс асуумаар байна. Амьжиргааны баталгаажих доод түвшинг бид нар бүсээр, аймгаар тогтоож байгаа шүү дээ. Энэ халамжийн тэтгэвэрийн хэмжээ чинь яаж авцалдаж байгаа вэ? Амьжиргааны түвшинтэй уялдуулаад энэ арай өөр байж болдоггүй юм уу ер нь. Ганцхан тоо хэлээд л Улаанбаатарт ийм байгаа гээд л суух юм уу, яах юм бэ ер нь цаашдаа. Жил болгон ингээд Их Хурал шийдэж байх шаардлагагүй. Ер нь амьжиргааны баталгаажих түвшинд яаж өөрчлөлт орно вэ, ер нь цаашдаа хөдөлмөрийн хөлсний доод хэмжээ юм уу, энэ тэтгэвэрийн доод хэмжээтэй энийг холбоод байх шаардлага байхгүй байгаа юм. Тэгээд энийг одоо бас цаашдаа бодож байгаа юм байна уу, үгүй юу? 


Д.Лүндээжанцан: - За хариулъя. Т.Ганди дарга.


Т.Ганди: - За баярлалаа. Зүгээр яах вэ энэ багц хуулийн хүрээнд олон асуудал хөндөгдөнө гэж би түрүүн хэлсэн. Амьжиргааны баталгаажих түвшингийн хэмжээг Үндэсний статистикийн газраас бүсчилж тогтоох энэ хэлбэрээр хэрэгжүүлээд ингээд явж байгаа. Гэхдээ бүсчилсэн энэ хэлбэр маань сүүлийн үед бас төдийлөн нийцтэй биш байна. Яагаад гэхээр бүсийн төвүүд болон төв суурин газруудын хүн амын суурьшилт, төвлөрлийн асуудлыг ингээд одоо бас хооронд нь тэнцүүлээд аваад үзэх юм бол алс хязгаарт сууж амьдарч байгаа хүмүүсийн хувьд төв суурин газарт амьдарч нүүж шилжиж ирж байгаа, бөөгнөж байгаа, суурьшиж байгаа. Энэ нь бүр алслагдсан газраасаа илүү бас ийм төвлөрч байгаа зүйл харагдаж байгаа юм. 


Тийм учраас энэ хүн амын бүсчлэн амьдрах, амьдарч байгаа нөхцөл байдлыг энэ суурьшсан, төвлөрсөн хүн амын тоотой нь бас дүйцүүлж үзэх, тэрүүгээр нь амьдралын чадавхийг нь дээшлүүлэхэд ямар зардал гарах нь вэ гэдэг энийг нэлээд тооцож үзсэний үндсэн дээр Үндэсний статистикийн газартай энэ багц хуулийн хүрээнд ярилцах үеэрээ бас дахин шинэчилж ярилцах ёстой зүйлийн нэг гэж ингэж хэлэх гэж байна. 


Д.Лүндээжанцан: - За С.Ламбаа гишүүн асуух асуултаа тавъя. Та үг хэлэх гэсэн юм уу, асуулт асуух гэсэн юм уу? 


С.Ламбаа: - Ер нь бол энийг дэмжиж байна. Тэгэхдээ зүгээр Нийгмийн хамгаалал, хөдөлмөрийн сайд одоо яамныхан сууж байгаа учраас би бас нэг зүйлийг хэлмээр байгаа юм л даа. 2006 онд төсөв батлагдахад би одоо бас энэ халамжийн тэтгэвэрийг бүр 20 мянга 80 байхад нь билүү, 24 мянга 80 байхад ч билүү одоо 35 мянган төгрөг болгох ёстой гэж санал гаргаад УИХ-ын гишүүд дэмжиж санал өгөөд, тэгээд сүүлд нь нэлээн будлиан болж хоёр талаасаа хэлцэлд орж байж 26500 болгож байсныг санаж байна. (11:25-12:25 Ц.Алтан-Од)

Үнэхээр нэг асуудлыг одоо би эмзэглээд байгаа юм. Одоо өнөөдөр гэх юм бол амьжиргааны баталгаажих доод түвшин 60100 боллоо гэж байна, Улаанбаатар хотод. Үүнтэй уялдуулаад 34500 болголоо гэж байна. Гэтэл амьжиргааны баталгаажих доод түвшингээс доогуур орлоготой хүмүүсийн тоонд энэ улсууд орж явж байгаа юм. Амьжиргааны баталгаажих доод түвшин чинь  60100 байна шүү дээ. Гэтэл үүнээс  25600 төгрөгөөр дутуу мөнгө авч байгаа юм, халамжийн тэтгэвэр авч байгаа юм.  Яг энэ утгаар нь аваад үзэх юм бол энэ хүмүүс угаасаа амьжиргааны баталгаажих доод түвшингээс доогуур орлоготой хүн гэдгийн тоонд  орчихоод байгаа юм. Үүний цаана юу харагдаад байна вэ гэхээр төр мөнгөө өгөөд байгаа улсууд нь  45449 хүн нь амьжиргааны баталгаажих доод түвшингээс доогуур орлоготой хүнийхээ тоонд бүртгэгдээд яваад байна гэдэг нь утга агуулгагүй болчихоод байгаа юм. Тийм л учраас энэ өгч байгаа  халамжийн тэтгэвэр чинь  энэ амьжиргааны баталгаажих доод түвшингээсээ ядахад  мянган төгрөгний илүү байж, нөгөө амьжиргааны баталгаажих доод түвшингээс доогуур орлоготой хүнийхээ тооноос хасагдмаар байгаа юм.  Би энэ утгыг их бодож үздэг юм. Яахаараа энэ улсууд  амьжиргааны баталгаажих доод түвшингээс доогуур  халамж авах ёстой юм бэ? хамгийн эмзэг, хамгийн ядарсан хүмүүс байгаа шүү дээ. Нөгөө хөгжлийн бэрхшээлтэй иргэд чинь үүнд хамрагдаж явж байгаа шүү дээ. Гэтэл төр үүнийг жишээлбэл манайхан тэтгэврийн доод хэмжээг  150 мянган төгрөг болгоно гээд ярьдаг юм. Тэгсэн мөртлөө нөгөө халамжийн тэтгэврээ хаячихдаг юм. Уг нь бид нар чинь эмзэг бүлэг рүүгээ л ярих ёстой шүү дээ. Сая алдар гавьяатай улсуудад нэмэгдэл тэтгэвэр олгох тухай ярьж байгаад  зарим нь  хурал хаяад гарах шиг боллоо. Уг нь энэ дээр орж ирээд харин энэ улсуудыг нь нэмэх тухай юм ярих ёстой. Та нар бодоод үз дээ. Нүүрс түлээний үнэ  50 мянган төгрөг өгч байгаа шүү дээ Засгийн газар одоо. Гэтэл одоо машин нүүрс 200 мянга. Яаж амьдрах юм бэ? энэ утгаар л би  2006 онд  35 мянган төгрөг болгож санал хураалгаж, дэмжүүлээд тэгээд сүүлдээ хөрөнгө мөнгөний бололцоогүй гэдгээр Баяртсайхан сайдтай ярьж байгаад  26500 руу буцаж бууж байсан. Өнөөдөр  34500 болж байгаад баяртай л байна л даа. Гэхдээ л нөгөө амьжиргааны баталгаажих доод түвшин  60100 байж байгаад байхад түүнээс доогуур тогтоогоод байгаа нь л сонин болчихоод байгаа юм. Гэтэл бүрэн тэтгэврийг болохоор хөдөлмөрийн хөлсний хэмжээний  75 хувьтай тэнцүүлээд аваад явчихаар хөдөлмөрийн хөлсний доод хэмжээ  90 мянга боллоо гэхэд  75 хувиар тооцохоор ямагт амьжиргааны баталгаажих дээд түвшингээсээ дээгүүр барьж явж байгаа юм. Үнэхээр юм өгөөд амьжиргааны баталгаажих доод түвшингээс доогуур орлоготой хүний тоонд оруулаад явах юм бол  . . . /хугацаа дуусав/.

Д.Лүндээжанцан: Хариулъя даа, Ганди гишүүн.

Т.Ганди: Ламбаа чи надаас асуугаад байхдаа яадаг юм бэ? яамдаас

Д.Лүндээжанцан: Сайдаас асуухгүй, Байнгын хорооны санал дүгнэлтээс асууж байгаа юм. 

Батхүү гишүүн Байнгын хорооноос асуултаа асууя.

Г.Батхүү: Энэ  2007 оны  7 сарын 1-нээс 8 мянган төгрөг л нэмэх тухай асуудал ярьж байна гэж ойлгож байна. Тэгэхээр энэ нэмэлтийг одоо нэмээд энэ ард түмэнд очоод илүү давуу ийм хөрөнгө оруулалт болж чадахгүй болчихсон байгаа юм. Бид нар үүнийг нэмнэ гээд баахан ярьчихсан. Үүнтэй чинь холбоотойгоор  25 кг-ийн гурилын үнэ чинь л өөрөө  6-7 мянгаар хөдөө орон нутагт нэмэгдсэн байна. Сая  тойрогт яваад  ярьж байхад хөгшчүүл тэгж л хэлж байна билээ. Та нар тэтгэвэр, тэтгэмж, цалин хөлс нэмээд байх юм. Та нар үүнийгээ нэмэх нь бол буруу гэж хэлэхгүй, гэхдээ үүнийгээ нэмж байх хооронд тэр инфляциа бариад, энэ өргөн хэрэглээнийхээ бараа бүтээгдэхүүний үнийг ядахдаа өсгөхгүй байх л ийм л арга хэмжээ ав. Түүнээс цалин тэтгэвэр, тэтгэмж нэмлээ гээд бид нарын авдаг хэдэн төгрөгний тоо нэмэгдээд түүгээр худалдаж авдаг бараа бүтээгдэхүүний хэмжээ багасаад байгаа бол хамгийн утгагүй асуудал байна, битгий нэмээч гэж ярьж байгаа улсууд маш олон байгаа юм. Би үүнтэй холбогдуулаад асуухад, энэ  8 мянган төгрөгний нэмэгдэл өнөөдрийн инфляцийн түвшинтэй харьцуулахад хүний амьдралд ер нь  эерэг нөлөө үзүүлэх, орлого нэмэгдэж, түүгээр худалдаж авдаг бараа бүтээгдэхүүний хэмжээ нэмэгдэх тийм боломжийг хангаж байна уу? энэ дээр хийсэн тооцоо хэр зэрэг байна вэ? энэ чинь түрүүлээд зарласан шүү дээ, бараа бүтээгдэхүүний үнэ уже нэмэгдсэн, тэтгэвэр тэтгэмж нэмэгдэж байна гээд. Очих мөнгө нь бол одоо очоогүй шийдвэр нь дөнгөж явж байгаа. Одоо шийдвэр нь гараад, мөнгө нь нэмэгдээд очиход тэр хүнд амьдралд нь сайнаар нөлөөлөх хэмжээнд энэ нэмэгдэл нөлөөлж чадаж байна уу? энэ дээр ажлын хэсэг салбарын яам  Засгийн газрыг төлөөлж орж ирж байгаа улсууд ямар тооцоо судалгаа байна вэ? хэдэн хувиар нөлөөлж байна вэ? 

Д.Лүндээжанцан: Одоо бол Байнгын хорооны дүгнэлтээс асууж байгаа.

Г.Батхүү: Тэгвэл Байнгын хороо энэ дээр ямар дүгнэлт хийж байна вэ? хүний амьдралд сайнаар, эерэгээр нөлөөлөх, худалдаж авах бараа бүтээгдэхүүний  үнэ, хэмжээ нэмэгдэх тийм боломжийг бүрдүүлж чадаж байна гэж үзэж байна уу?  

Д.Лүндээжанцан: Ганди дарга

Т.Ганди: Батхүү гуайн асуултанд хариулъя. Нийгмийн  баялгийн хуримтлалыг яг одоо төсөвт эзэлж байгаа салбаруудад хуваарилсан байдлаар нь аваад үзэх юм бол хамгийн шударга биш, хамгийн хүртээмж муутай, хамгийн мөнгөний хуваарилалт очихгүй байгаа хэсэг нь энэ халамжийн тэтгэвэр авч байгаа улсууд байгаа юм. Халамжийн тэтгэвэр авч байгаа улсууд нь хэн байдаг вэ гэхээр бүтэн өнчин, хөгжлийн бэрхшээлтэй, хараа хяналтгүй хүүхдийн асран хамгаалж байгаа хүмүүс, байнгын асаргаатай, хэвтрийн хүмүүс, ганц бие,  харж хандах хүн байхгүй хүмүүс, ахмад настан, хөгжлийн бэрхшээлтэй иргэдийг бас асарч хамгаалж байгаа хөдөлмөрийн орлогогүй  тийм улсууд байгаа юм. Нийтдээ өнөөдөр та нар төсөв хэлэлцэх гээд бэлдэж байгаа төсвийн задаргаа уншаад сууж байгаа байх.  46 хувь нь нийгмийн хамгааллын салбарт зарцуулагдаж байна, Монгол Улсын төсөв. Монгол Улсын хөгжлийн санд хичнээн төгрөг хуримтлагдахыг мэдэхгүй байна,  2007 онд нэлээн төгрөг хуримтлагдах байх, үүний гуравны нэг нь нийгмийн баялгийн хуримтлалд явна. Ингээд нийлүүлээд аваад үзсэн хэрнээ энэ дотроосоо ерөөсөө огт орлого олох бололцоо байхгүй, хөдөлмөр эрхлэх чадвар байхгүй, хөгжлийн бэрхшээлтэй өнчин өрөөсөн насанд хүрээгүй, эсхүл ганц бие ахмадуудад очиж байгаа хүмүүсийн хувьд бол нийгмийн халамжийн тэтгэврийн хэмжээг байнга уян хатан  өөрчлөн шинэчилж байх ёстой. Үүнийг болж л үзвэл  төсөв нэмэгдэхийн хэрээр, нийгмийн баялаг хуримтлагдахын хэрээр ямар нэгэн байдлаар  энэ хүнлэг, иргэний нийгэм байгуулж байгаа ийм тохиолдолд парламентаас ач холбогдол өгч энэ асуудал дээр нэлээн уян хатан байх ёстой гэж бодож байгаа.

Өнөөдөр ороод ирсэн саналын хувьд дундчаар  8 мянга орчим төгрөгөөр нэмэгдэнэ гэдэг маань Засгийн газраас оруулж ирж байгаа судалгаа тооцооны үндсэн дээр хийгдэж байна.  Тухайн айлыг өрхийх нь хувьд амьжиргааны чанарыг бүрэн утгаар нь эргүүлчих мөнгө биш. Гэхдээ сард орж байгаа тэр  хоол хүнс, нэг хүнд шүү дээ, оногдож байгаа цэвэр ус, эсхүл түлээ түлш, эмнийх нь мөнгөнд нь бага биш  нэмэр болно. Амьжиргааны чанарыг нь орвонгоор нь өөрчлөх мөнгө биш гэдэг нь тодорхой. Гэхдээ ер нь бол тооцоогоор аваад үзэх юм бол нийт хүн амын  тавны нэг  хувь нь ямар нэгэн байдлаар халамжийн тэтгэмжид хамрагдаж байгаа ийм харамсалтай тооцоо байгаа юм. Тийм учраас өрх дотор ахмад настан байдаг юм уу? хөгжлийн бэрхшээлтэй байдаг юм уу? эсхүл өнчин хүүхэд гэдэг утгаараа байдаг юм уу? нэг өрхийн гишүүдийн дотор  1-2 хүн нь халамжийн тэтгэмж авч байгаа ийм тооцоо байгаа шүү.

Г.Батхүү: Ганди гуай их бөөрөнхий юм яриад байх юм. Би их тодорхой асуулт асуусан шүү дээ. Нэг шуудай 25 кг гурилын үнэ  6500 төгрөгөөр нэмэгдчихээд байхад  8 мянган төгрөгний тэтгэвэр нэмчихээд энэ чинь хүний амьдралд сайнаар нөлөөлж байна уу? үгүй байна уу л гэж би асуугаад байна, нэмэх хэмжээнд. Түүнээс биш надад танин мэдэхүйн чанартай энэ халамжийн тэтгэврийг тэдээс тэдэн насны тийм хүн авдаг юм гээд яриад байх бол цагийн гарз. Энэ хүний амьдралд нөлөөлж чадаж байна уу? нэг талаас .

Нөгөө талаас, огт ажилгүй, ямар ч тэтгэвэр, тэтгэмжид хамрагддаггүй тэр хүмүүсийн чинь амьдрал энэ цалин тэтгэвэр тэтгэмжийг чинь нэмж байгаа хэмжээ нь унаж байна, амьдрал нь доошилж байна гээд байгаа. Үүнийг Байнгын хорооны зүгээс энэ асуудлыг ярихад авч хэлэлцсэн юм байна уу? энэ дээр ямар дүгнэлт хийж байна вэ? асуудлыг тодорхой хэлмээр байна.

Т.Ганди:  Батхүү гуайн асуултанд тодорхой хариулна. Батхүү гуай ийм байна шүү дээ. Амьжиргааны чанарыг орвонгоор эргүүлчих мөнгө бишээ. Нэг шуудай гурилын мөнгө  6500 төгрөг байна гэж үзэхэд  8 мянган төгрөг маань бас нэг шуудай гурилын мөнгөний хэмжээтэй л дүйцэхүйц мөнгө болж байна.  Хэрвээ үнэхээрийн парламент дээрээ, төсөв дээрээ, төсөв хэлэлцүүлэх үеэр сайн ярьж чадах юм бол энэ халамжийн тэтгэмжийн хэмжээг энд хамрагдаж байгаа улсууд үнэхээр цаашдаа тодорхой хөдөлмөр эрхлээд, бодит орлого нэмэгдүүлэх боломжгүй улсууд байгаа учраас л Засгийн газар тооцоо хийгээд оруулаад ирсэн байна. Тийм учраас энэ хамрагдаж байгаа улсууд нь өөрснөө  45449 хүний энэ халамжийн тэтгэмжийн хэмжээг Засгийн газар дахин хэлэлцэх түвшинд авч оруулж ирээд  нэмэгдүүлэх, хэлэлцүүлгийн түвшинд  та 10 мянгаар нэмэгдүүлэх ч байдаг юм уу?  15 мянгаар ч юм уу нэмэгдүүлэхээр оруулаад ирэх юм бол Засгийн газарт эргээд судалгаа тооцоо хийлгэхээр юм оруулж өгч болно. Инфляцид энэ бол тодорхой жин нөлөө үзүүлэхүйц, бага нь хөдөлгөх нь мөнгө биш гэдгийг та бол ойлгож байгаа байх.

Д.Лүндээжанцан: Байнгын хорооны санал дүгнэлттэй холбогдуулан асуух асуулттай гишүүд асуултаа асууж дууслаа. Одоо уг  төслийн талаар Байнгын хорооны санал дүгнэлтийг дэмжсэн З, эсрэг байр суурьтай З хүртэл гишүүн үг хэлэх ёстой.  Гончигдорж.

Р.Гончигдорж: Баярлалаа. Түрүүн Ламбаа гишүүн нэлээн тодорхой ярилаа.  Миний ойлгож байгаагаар  2007 оны 1 сарын 1-нээс олгоно гээд төсвийн тодотголд оруулсан 2 тэрбум гаруй төгрөгийн тоонд дөхүүлж энэ асуудлыг оруулж ирж байна гэж ойлгож байна. Энэ агуулгаар нь дэмжиж байна. Гэхдээ үнэхээрийн нийгмийн халамж авч байгаа хүмүүс гэдэг маань бол  харж хандах хүнгүй,  өндөр түвшинд хөдөлмөрийн чадвараа алдсан, мөн олон хүүхэдтэй, өрх толгойлсон ийм л хүмүүсүүдэд олгож байгаа зүйл. Энэ агуулгаар бол үнэхээр эд нарт олгож байгаа халамжийн тэтгэвэр бол амьжиргааны баталгаажих доод түвшингээс доогуур байна гэдэг бол өнөөдөр бас энэ чиглэл дэх манай төрийн бодлого дутуу дулимаг явж байнаа гэсэн үгээ гэдэгтэй санал нэгтэй байгаа юм. Магадгүй үүнийг өнөөдөр  8 мянган төгрөгөөр нэмэгдүүлэхэд  2.2 тэрбум төгрөг байна. Үүнийг 1О тэрбум төгрөгөөр нэмэгдүүлье гэвэл үүнийг дахин  таван найм буюу 4О мянган төгрөгөөр ингээд ерөнхийдөө  70 хэдэн мянган төгрөг болох жишээтэй. Энэ бол бас өнөөгийн хэмжээнд бодож болох зүйлээ гэж бодож байна. Тэгээд үүнийгээ юугаар  нөхөх вэ гэхээр Ганди даргын хэлж байгаагаар эд нарт аль болохоор өөрт нь тохирсон хөдөлмөр эрхлэх боломжуудыг бий болгох, бас нэг өөртөө орлого бий болгох тэр боломжоор нь харилцан дэмжих маягаар ингээд дунд нь балансжуулах хэрэгтэй байна. Хоёр юмыг угталцуулах хэрэгтэй байна. Өнөөдөр энэ хүмүүс байтугай эрүүл саруул улсуудад хөдөлмөрийн байр, ажлын байр байхгүй байна. Тэд нар өөрсдөө ажилд бэлтгэгдэж чадаагүй байна. Тэгэхээр зэрэг өөрсдийг нь аль болохоор орлого бий болгогч болгох тэр чиглэлд  нь явах хандлага түүнийг нь ийм боломж бүрдэх хүрээгүй үед нь энэ халамжийн тэтгэврийг нь нэмэгдүүлэх, тэгээд энэ хоёр нь эцэстээ ядаж амьжиргааны баталгаажих доод түвшингийн доод хэмжээнд хүрэх тэр түвшинтэй нь уулзуулах энэ динамикийг хоёр талаас нь зөв хийсэн бодлого л өнөөдөр үгүйлэгдэж байна гэж ингэж үзэж байгаа юм. Энэ чиглэлд ажиллах зайлшгүй шаардлагатай. Үнэхээр бид нар түрүүний асуудлыг хэлэлцлээ. Сард 15О мянган төгрөгөөр тусгай тэтгэврийн тухай асуудал ярилаа шүү дээ. Үүнээсээ илүү олон  4О хэдэн мянга, 5О мянган хүнийг хамарсан энэ асуудал дээр бид нар илүү бодлогоо төвлөрүүлж, энэ нийгмийн халамжийн бодлогод гаргах төсвийн хөрөнгөө  бодож энэ рүүгээ төвлөрүүлэх зайлшгүй шаардлагатай. Энэ дээр бүх талаас нь бодож ажиллахгүй бол болохгүй байна гэдгийг хэлмээр байна. Энэ нь өөрөө дахиад цаашаа ийм нийгмийн халамжийг  хүртэхээс өөр аргагүй, дахиад шинэ түвшнийг, дахиад өөрөө төрүүлээд байгаа шүү гэдгийг бас бодолцох хэрэгтэй. Энэ хүмүүсийг энэ байдлаас нь бас нэг амьдралын утга учиртай байдалд нь шилжүүлж чадах юм бол түүний үр хүүхдүүд болоод бусад хамтарч гэр бүлд хамаарах энэ хүмүүсийг өөрөө тэд нараа дагаж дээшилж ирээдүйд халамжийн тэтгэвэр рүү хамрагчид биш, өөрсдөө хөдөлмөрлөгч, өөрсдөө орлого бий болгогч, өөрөө өөрийгөө авч явах амьдрал руу шилжиж орно. Энэ динамикийг бас бодолцох хэрэгтэй. Бид нар нэг асуудлыг ярихаараа зэрэг ганцхан цэг дээр яваад байх юм. Ерөөсөө л энэ хүмүүсүүд дээр бодож байгаа бодлого шиг. Биш энэ хүмүүсүүд түүнийг тойрсон амьдрал ахуйн гортиг дотор нь үүнийгээ багтааж бодож асуудлыг шийдэх юм бол арай өөр бодлого гарч ирнээ. Энэ дээрээ манай Байнгын хороо ажиллах ёстой, энэ дээр нь манай Дэмбэрэл сайд, яам, яамны мэргэшсэн албан хаагчид энэ динамик дээр нь сайн ажиллаж, бодож, бодлогоо гаргаж ирээч гэдэг ийм асуудлыг хэлмээр байна.  Өнөөдрийн түвшинд ийм байна, ирэх жилийн төсөвтөө тусгаад үүнийгээ зохих түвшинд нэмэгдүүлэх бодлогыг дахин оруулж ирэх шаардлагатай гэж ингэж үзэж байна.

Д.Лүндээжанцан: Үг хэлж дууслаа. Одоо саналаа хураая. Гишүүд санал хураалтанд бэлэн үү. Одоогийн байдлаар  42 гишүүн санал хураалтанд орсон байна.

Би саналын томъёолол уншъя.  Байнгын хорооны саналаар Нийгмийн халамжийн тэтгэврийн хэмжээг өөрчлөн тогтоох тухай  Улсын Их Хурлын тогтоолын төслийг хэлэлцье гэсэн саналын томъёоллоор санал хураалт явуулъя.

Санал хураалтанд  41 гишүүн оролцож,  зөвшөөрсөн 37, татгалзсан 4,  90.2 хувийн саналаар  уг асуудлыг хэлэлцэх нь зүйтэй гэж үзлээ. 

Тогтоолын төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.

Уг асуудлыг 12.40 цагт хэлэлцэж дуусав.

Дараагийн хэлэлцэх асуудалдаа оръё. Төрийн албаны тухай хуульд нэмэлт өөрчлөлт оруулах тухай хуулийн төсөл, Тогтоолын хавсралтад өөрчлөлт оруулах тухай, Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Шүүгчийн болон Прокурорын албан тушаалын цалингийн хэмжээг шинэчлэн тогтоох тухай, Авлигатай тэмцэх газрын албан тушаалын цалингийн хэмжээг шинэчлэн тогтоох тухай, Улс төрийн албан тушаалын ажлын онцгой нөхцөлийн нэмэгдлийн хэмжээг шинэчлэн тогтоох тухай, Нөхөн олговрын доод хэмжээг шинэчлэн тогтоох тухай Улсын Их Хурлын тогтоолын төслийг хэлэлцье.

Хууль санаачлагчийн илтгэлийг Нийгмийн хамгаалал, хөдөлмөрийн сайд Дэмбэрэл танилцуулна. Дэмбэрэл сайдыг индэрт урьж байна. 

Д.Дэмбэрэл:  Улсын Их Хурлын дарга, эрхэм гишүүд ээ
Төрийн албан хаагчдын цалин хөлсний ерөнхий түвшинг нэмэгдүүлж,  дундаж цалинг Улсын Их Хурлаас өгсөн чиглэлийн дагуу  250 мянган төгрөгт хүргэх, цалингийн тогтолцооны зарим гажуудлыг арилгах зорилгоор Төрийн албаны тухай хуулийн зохих заалтаар Засгийн газарт олгосон эрх хэмжээний хүрээнд  2007 оны 1О дугаар сарын 1-нээс эхлэн төрийн захиргаа, төрийн үйлчилгээний  албан хаагчдын ангилал, зэрэглэлийг шинэчлэн цалинг нэмэгдүүлсэн. Үүнтэй холбогдуулан Төрийн албаны тухай хуульд нэмэлт өөрчлөлт оруулах тухай хуулийн төсөл болон Төрийн албаны тухай хуулийн  28.5, 28.10-д заасны дагуу Улсын Их Хурлаас цалингийн хэмжээг нь тогтоодог төрийн өндөр албан тушаалтан, шүүгч, прокурор, авлигалтай тэмцэх газрын албан хаагчид, Улсын Их Хурлын гишүүний туслах, бие төлөөлөгчийн  цалинг нэмэгдүүлэн тогтоох, улс төрийн албан тушаал эрхэлдэг төрийн албан хаагчийн албан ажлын онцгой нөхцөлийн нэмэгдлийн хэмжээг шинэчлэн тогтоох тухай, Тогтоолын хавсралтанд өөрчлөлт оруулах тухай болон  Нөхөн олговрын доод хэмжээг шинэчлэн тогтоох тухай тогтоолын төслүүдийг боловсруулан танилцуулж байна.

Мөн Төрийн албаны тухай хуульд  дараахь нэмэлт өөрчлөлт оруулахаар хуулийн төсөл боловсруулан танилцуулж байна.

Төрийн албаны тухай хуулийн  9.1.3-т заасан Засгийн газраас байгуулагдсан  төрийн захиргааны бусад байгууллага болон хуульд өөрөөр заагаагүй бол аймаг, нийслэлийн Засаг даргын дэргэдэх нутгийн захиргааны байгууллагын удирдах ба гүйцэтгэх албан тушаалыг төрийн үйлчилгээний албан тушаалд хамааруулан заасан байна. Энэ нь босоо тогтолцоотой, зарим байгууллагын ажил чиг үүрэгтэй ажилтнуудыг  хоёр өөр ангилалд хамааруулан ажилтны статус, цалин хөлс, бусад хангамжинд ялгаа үүсгэж байгаа учраас өөрчилж, төрийн захиргааны албан тушаалд хамааруулахаар төсөлд тусгасан.

Төрийн албан хаагчдын нэмэгдэл хөлсний системийг үе шаттайгаар боловсронгуй болгох алхам хийж, төрийн захиргааны албан тушаалын албан ажлын онцгой нөхцөлийн нэмэгдлийг хасч, үндсэн цалинд нь шингээх,  улс төрийн албан тушаалтны ажил үүргийн онцлогийг харгалзан албан ажлын онцгой нөхцөлийн нэмэгдлийг төрийн албаны зөвлөлийн саналыг үндэслэн ЗО хувь болгон нэмэгдүүлэхээр төсөлд тусгалаа.

Анхаарал тавьсанд баярлалаа.

Д.Лүндээжанцан: Дэмбэрэл сайдад баярлалаа. Хууль санаачлагчийн илтгэлтэй холбогдуулан асуух асуултанд оръё.  Амаржаргал гишүүн асуултаа асууя.

Р.Амаржаргал: Би хууль санаачлагчаас асууя. Нэгдүгээр хэлэлцүүлгийн явцад нэмэгдүүлж болох уу? дээш, доош нь.  Нээлттэй юу? эсхүл яг өргөн барьсан энэ юман дээрээ л  гүрийгээд байх юм уу? 

Д.Дэмбэрэл: Ер нь Улсын Их Хурлаас төсвийн тодотголоор баталж өгсөн мөнгөний хэмжээнд тохируулаад хийсэн байгаа. Тэгэхдээ дээшээ, доошоо хэлбэлзүүлнэ гэвэл аль нэгийг нь хасаад, нөгөөд нь шингээх юм уу? ийм замаар дотор нь гүйлгэхийг  үгүйсгэхгүй, энэ бол Улсын Их Хурлын өөрийнх нь эрх мэдлийн асуудал байгаа юм. Үүнийг учиргүй их нэмэгдүүлээд явчихна гэвэл нөгөө төсөв маань хэтрээд явчих  ийм байдалтай байгааг гишүүд анхаарах байх гэж найдаж байна.

Д.Лүндээжанцан: Асуух асуулттай гишүүд асуултаа асууж дууслаа. Одоо  Төрийн байгуулалтын байнгын хорооны санал дүгнэлтийг Улсын Их Хурлын гишүүн С.Ламбаа танилцуулна. Ламбаа гишүүнийг индэрт урьж байна. 

Нийгмийн бодлого, боловсрол, соёл, шинжлэх ухааны байнгын хорооны санал дүгнэлтийг мөн Ламбаа гишүүн танилцуулна. Хоёр дүгнэлтийг хоёулангий нь уншина. Тэгээд асуултыг нэг мөсөн тавина. 

С.Ламбаа: Улсын Их Хурлын дарга, эрхэм гишүүд ээ
Монгол Улсын Засгийн газраас 2007 оны  10 дугаар сарын  16-ны өдөр Улсын Их Хуралд өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн  болон Тогтоолын хавсралтад өөрчлөлт оруулах тухай УИХ-ын тогтоолын төсөл, төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухй, Зарим албан тушаалын цалингийн хэмжээг шинэчлэн тогтоох тухай, Улс төрийн албан тушаалын албан ажлын онцгой нөхцөлийн нэмэгдлийн хэмжээг шинэчлэн тогтоох тухай УИХ-ын тогтоолын төслүүдийг хэлэлцэх эсэх асуудлыг Төрийн байгуулалтын байнгын хорооны  2007 оны  10 дугаар сарын 17-ны өдрийн хуралдаанаар хэлэлцлээ.

Байнгын хорооны хурлаар дээрх асуудлуудыг хэлэлцэх үед Улсын Их Хурлын гишүүн С.Баярцогт, Ц.Нямдорж нар шүүгч, прокурор нарын цалинг Авлигатай тэмцэх газрын ажилтнуудын цалинтай ойртуулан тогтоох, цалингийн сүлжээг тогтоохдоо яамны Төрийн нарийн бичгийн дарга, шүүгч болон прокурорын цалинг суурь болгож бусад ажилтнуудын цалинг томъёогоор тогтоож байх, хэрэг бүртгэгч, мөрдөн байцаагч нарын цалинг нэмэгдүүлэх, УИХ-ын гишүүн С.Ламбаа, Ч.Содномцэрэн нар багш, нийгмийн ажилтны цалингийн зэрэглэлийн зөрүүг арилгах талаар санал гаргаж байв.

Төрийн албаны тухай хуульд нэмэлт, өөрчлөлт оруулах тухай хуулийн болон Тогтоолын хавсралтад өөрчлөлт оруулах тухай УИХ-ын тогтоолын төсөл, төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Улс төрийн албан тушаалын албан ажлын онцгой нөхцөлийн нэмэгдлийн хэмжээг шинэчлэн тогтоох тухай УИХ-ын тогтоолын төслүүдийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон Улсын Их Хурлын гишүүдийн олонхийн саналаар нэгдсэн хуралдаанаар хэлэлцүүлэх нь зүйтэй гэж үзсэн болно.

Улсын Их Хурлын эрхэм гишүүд ээ
Төрийн албаны тухай хуульд нэмэлт, өөрчлөлт оруулах тухай хуулийн болон Тогтоолын хавсралтад өөрчлөлт оруулах тухай УИХ-ын тогтоолын төсөл, төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Улс төрийн албан тушаалын албан ажлын онцгой нөхцөлийн нэмэгдлийн хэмжээг шинэчлэн тогтоох тухай УИХ-ын тогтоолын төслүүдийг хэлэлцэх эсэх асуудлаар Байнгын хорооноос гаргасан санал дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.


Нийгмийн бодлого, боловсрол, соёл, шинжлэх ухааны байнгын хорооноос Нөхөн олговрын доод хэмжээг шинэчлэн тогтоох тухай Улсын Их Хурлын тогтоолын төсөлтэй холбогдуулж гаргасан санал, дүгнэлтийг та бүхэнд танилцуулъя. Энэ бүх асуудлууд нь нэг дор бичигдсэн учраас ингээд давхардаж байгаа юм байна.

Улсын Их Хурлын дарга, эрхэм гишүүд ээ!

Монгол Улсын Засгийн газраас “Нөхөн олговрын доод хэмжээг шинэчлэн тогтоох тухай” Улсын Их Хурлын тогтоолын төслийг 2007 оны 10 дугаар сарын 16-ны өдөр Улсын Их Хуралд өргөн мэдүүлснийг Нийгмийн бодлого, боловсрол, соёл, шинжлэх ухааны байнгын хороо 2007 оны 10 дугаар сарын 17-ны өдрийн хуралдаанаараа хэлэлцлээ.  

“Нөхөн олговрын талаар зарим арга хэмжээ авах болон нөхөн олговрын доод хэмжээ тогтоох тухай” Улсын Их Хурлын 1999 оны 24 дүгээр тогтоолоор өндөр насны тэтгэвэр тогтоолгох нөхцөл, болзлыг хангаагүй бөгөөд нөхөн олговор авч байгаа иргэдийн нөхөн олговрын доод хэмжээг амьжиргааны доод түвшингийн хэмжээ, нийгмийн даатгалын болон халамжийн тэтгэвэр, тэтгэмжийн хэмжээ шинэчлэгдсэнтэй уялдуулан өөрчлөх саналаа тухай бүр Улсын Их Хуралд өргөн мэдүүлж байхыг Засгийн газарт даалгасан байдаг.  

Засгийн газраас нийгмийн даатгалын сангаас олгох бүрэн тэтгэврийн доод хэмжээг 2007 оны 7 дугаар сарын 1-нээс нэмэгдүүлсэн болон хөдөлмөрийн хөлсний доод хэмжээг 2007 оны 10 дугаар сарын 1-ний өдрөөс эхлэн 90000 төгрөг болгохоор өөрчилж байгаатай холбогдуулан нөхөн олговрын доод хэмжээг 2007 оны төсөвт багтаан 67500 төгрөгөөр тогтоох боломжтой гэж үзэж энэхүү тогтоолын төслийг боловсруулжээ.

Байнгын хорооны хуралдаанд Улсын Их Хурлын гишүүн Б.Батбаатараас нөхөн олговрын хэмжээг хөдөлмөрийн хөлсний доод хэмжээтэй уялдуулан өөрчлөх нь зүйтэй гэсэн саналыг гаргаж байсан болно. 


“Нөхөн олговрын доод хэмжээг шинэчлэн тогтоох тухай” Улсын Их Хурлын тогтоолын төслийг Байнгын хорооны хуралдаанд оролцсон Улсын Их Хурлын гишүүдийн олонхи нэгдсэн хуралдаанаар хэлэлцүүлэх нь зүйтэй гэж үзсэн болно.

Улсын Их Хурлын эрхэм гишүүд ээ!

“Нөхөн олговрын доод хэмжээг шинэчлэн тогтоох тухай” Улсын Их Хурлын тогтоолын төслийг хэлэлцэх эсэх асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Лүндээжанцан:  Одоо  Хууль зүйн байнгын хорооны санал дүгнэлтийг сонсоё. Хууль зүйн байнгын хорооны санал дүгнэлтийг Улсын Их Хурлын гишүүн Сүхбаатар танилцуулна. Сүхбаатар гишүүнийг индэрт урьж байна. 

Ц.Сүхбаатар: Улсын Их Хурлын дарга, эрхэм гишүүд ээ
Монгол Улсын Засгийн газраас өргөн мэдүүлсэн Шүүгчийн болон прокурорын албан тушаалын цалингийн хэмжээг шинэчлэн тогтоох тухай, Авлигатай тэмцэх газрын албан хаагчийн албан тушаалын цалингийн хэмжээг тогтоох тухай Улсын Их Хурлын тогтоолын төслүүдийг Хууль зүйн байнгын хороо  2007 оны 1О дугаар сарын 17-ны өдрийн хуралдаанаараа хэлэлцлээ.

Хууль санаачлагчаас төрийн албан хаагчдлын цалин хөлсний  ерөнхий түвшинг нэмэгдүүлж дундаж цалинг  250 мянган төгрөгт хүргэх, цалингийн тогтолцооны зарим гажуудлыг арилгах, шүүгч, прокурор, авлигатай тэмцэх байгууллагын ажилтнаас  хуульд заасан бүрэн эрхээ хэрэгжүүлэх эдийн засгийн баталгааг сайжруулах зорилгоор эдгээр тогтоолын төслүүдийг боловсруулжээ.

Шүүгч, прокурорын цалинг хоёр дахин, авлигатай тэмцэх байгууллагын ажилтны цалинг  40 хувиар нэмэгдүүлэхээр тусгасан эдгээр тогтоолын төслүүдийг хуралдаанд оролцсон гишүүд санал нэгтэйгээр дэмжин Улсын Их Хурлын чуулганы хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ
Шүүгчийн болон прокурорын албан тушаалын цалингийн хэмжээг шинэчлэн тогтоох тухай, Авлигатай тэмцэх газрын албан хаагчийн албан тушаалын цалингийн хэмжээг тогтоох тухай УИХ-ын тогтоолын төслүүдийг хэлэлцэх эсэх асуудлаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Лүндээжанцан: Сүхбаатар гишүүнд баярлалаа. Одоо Байнгын хорооны санал, дүгнэлттэй холбогдуулан асуух асуулттай гишүүд асуултаа асууя. Баярсайхан гишүүн байна.  

Ц.Баярсайхан:  Сайдаас асууя тэгэх үү. Энэ нөхөн  олговрын доод хэмжээтэй холбоотойгоор одоо хөнгөлөлттэй тэтгэвэрт гараад нөхөн олговор авч байгаа иргэдийн тоо энэ оны байдлаар хэд байна вэ? 

Хоёрт нь, энэ нөхөн олговор авч байгаа иргэд маань тэтгэврийн насанд хүрээд өндөр насны тэтгэврээ тогтоолгож байгаа. Тэгэхээр хөнгөлөлттэй  нөхцөлөөр тэтгэвэрт гарснаас хойш  өндөр насны тэтгэвэрт гарах хүртэл хугацаанд тэдний нийгмийн даатгалын шимтгэлийг төр хариуцаж төлөх ёстой, хуулиараа.

Тэгэхээр энэ нийгмийн даатгалын шимтгэл нь төлөгдөж, нөхөн олговор авч байгаа хүмүүс тэтгэвэрт гараад тэтгэвэр тогтоолгохдоо  тэтгэвэр нь бодитой тогтоогдож байгаа юу гэж ийм хоёр зүйлийг асууя.

Д.Лүндээжанцан: Ламбаа гишүүн. Нийгмийн бодлогын байнгын хорооны дарга Ганди хуралдаа ирье. 

С.Ламбаа: Даргаа наадахыг чинь  Дэмбэрэл сайд хариулчихгүй юу? тоо баримт учраас.

Д.Дэмбэрэл:  Анх  44 мянган хүн байсан нь одоо цөөрсөөр  2007 онд 1012 хүн нөхөн олговорт хамрагдаж байгаа. Одоо бол 517 хүн л  энэ нөхөн олговрыг авахаар байна. Бусад нь бол  нийгмийн даатгалын сангаас авах тийм боломж нөхцөлөө хангаж, тэтгэвэрт орсон байгаа. Харин тэр даатгалын шимтгэлийг төрөөс төлөхтэй холбогдуулсан асуудлыг манай нөхдөөс хариулах уу?  Энэ даатгалын шимтгэлийг төрөөс анхаарч төлж байгаа байх. Хуучин заасан журмынхаа дагуу л бүх юм нь явж байгаа. Үүнийг хариуцсан нөхөр нь гараад явсан байна.

Д.Лүндээжанцан: Байнгын хорооны санал дүгнэлтээс асуулт дууслаа. Үг хэлэх гишүүд үгээ хэлье.  Алга байна. Санал хураалт явуулах гэж байна, гишүүд ирцэндээ ор. 47 гишүүн ирцэнд орсон байна. Бид энэ хуулин дээр байхгүй гишүүн гарсан болон, хурал орхисон гишүүдийг нөгөө татгалзсанд тооцдог.  Ингээд гишүүд хуралдаандаа оръё. Энэ  10 сарын 1-нээс бусад бүх байгууллагууд нь  явчихсан байгаа, энэ бол хэлэлцэх эсэх шүү дээ, тэгээд дараа нь  доторхи зүйлүүд нь нэгдүгээр хэлэлцүүлгийнхээ явцад ярина биз. Одоо бөөнөөр нь санал хураана.

Байнгын хороодын саналаар Төрийн албаны тухай хуульд нэмэлт, өөрчлөлт оруулах тухай хуулийн болон Тогтоолын хавсралтад өөрчлөлт оруулах тухай, төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай, Зарим албан тушаалын цалингийн хэмжээг шинэчлэн тогтоох тухай, Улс төрийн албан тушаалын албан ажлын онцгой нөхцөлийн нэмэгдлийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай, Авлигатай тэмцэх газрын албан хаагчийн албан тушаалын цалингийн хэмжээг тогтоох тухай, Нөхөн олговрын доод хэмжээг шинэчлэн тогтоох тухай УИХ-ын тогтоолын төслийг хэлэлцье гэсэн саналын томъёоллоор санал хураалт явуулъя.

Санал хураалтанд  42 гишүүн оролцож, 39 гишүүн зөвшөөрч, З гишүүн татгалзаж,  92.9 хувийн саналаар төслүүдийг хэлэлцэх нь зүйтэй гэж үзлээ. Дээрх тогтоолын төслүүдийг анхны хэлэлцүүлэгт бэлтгүүлэхээр Төрийн байгуулалтын, Хууль зүйн, Нийгмийн бодлого, боловсрол, соёл, шинжлэх ухааны байнгын хороонд шилжүүллээ.

14 цагаас Төсвийн байнгын хороо хуралдаж Үндсэн чиглэл хэлэлцэх ёстой.  Төсвийн байнгын хороо хуралдаагүй байгаа,  14 цагаас Төсвийн байнгын  хороо “А” танхимд хуралдана. Нэгдсэн хуралдаан 15.00 цагаас.

Хуралдаан 13.05-15.10 цагт завсарлав. 

Д.Лүндээжанцан: Монгол Улсын Мянганы хөгжлийн зорилтын шалгуур үзүүлэлтийг шинэчлэн батлах тухай УИХ-ын тогтоолын төсөл /хэлэлцэх эсэх/

Хууль санаачлагчийн илтгэлийг Монгол Улсын Сангийн сайд Н.Баяртсайхан хийнэ. Баяртсайхан сайдыг индэрт урьж байна.

Н.Баяртсайхан: Улсын Их Хурлын дарга, эрхэм гишүүд ээ
НҮБ-ын 2000 оны дээд хэмжээний чуулга уулзалтаар дэлхийн  189 орны  төр, засгийн тэргүүн нар цуглаж, хамгийн эмзэг бүлгийнхний эрхийг хүндэтгэн хүний хөгжлийг хангах орчныг бүрдүүлье гэсэн уриатай, Мянганы тунхаглал хэмээх түүхэн баримт бичгийг баталж,  2015 он хүртэлх хугацаанд шийдвэрлэвэл зохих асуудлуудыг багцалсан Мянганы хөгжлийн зорилтуудыг тодорхойлсон бөгөөд уг чуулга уулзалтад  Монгол Улсын Ерөнхийлөгч оролцсон билээ.

Мянганы тунхаглал болон шинэ мянганд ядуурлыг бууруулах талаар НҮБ-аас дэвшүүлсэн зорилтыг дэмжиж Монгол Улсын Их Хурлын  2005 оны 25 дугаар тогтоолоор  хүний эрхийг баталгаажуулах, ардчилсан засаглалыг хөгжүүлэх зорилтыг шинээр нэмж тусган  Монгол Улсын Мянганы хөгжлийн  2015 он хүртэлх зорилтуудыг тодорхойлон баталсан юм.

Уг тогтоолд Мянганы хөгжлийн зорилтуудын хэрэгжилтийн явцыг  хоёр жил тутамд Улсын Их Хуралд тайлагнаж байх үүргийг Засгийн газарт өгсний дагуу  2005-2006 онд  Мянганы хөгжлийн зорилтуудыг хэрэгжүүлсэн талаарх хоёр дахь илтгэлийг боловсруулж Улсын Их Хурлын хаврын чуулганд танилцуулан Улсын Их Хурлаас сайшаан дэмжсэн билээ.

Уг илтгэлийг боловсруулах явцад Мянганы хөгжлийн зорилтуудын шалгуур үзүүлэлтүүдийг сайжруулах шаардлагатай байгаа нь харагдсан. Ингээд Монгол Улсын Мянганы хөгжлийн зорилтуудыг баталсан Улсын Их Хурлын  2005 оны  25 дугаар тогтоолын хавсралт үзүүлэлтүүдийг сайжруулах төслийг боловсруулж, энэ оны 6 дугаар сард Улсын Их Хуралд өргөн мэдүүлсэн юм.

Улсын Их Хурал хаврын чуулганаараа Монгол Улсын Мянганы хөгжлийн зорилтуудын хэрэгжилтийн явцын тухай үндэсний  илтгэлийг хэлэлцээд Мянганы хөгжлийн зорилтуудын шалгуур үзүүлэлтүүдийг шинэчлэн  батлах асуудлыг намрын чуулганаар хэлэлцэхээр болсон.

Улсын Их Хурлын  2005 оны 25 дугаар тогтоолоор Монгол Улсын Мянганы хөгжлийн зорилтуудын 9 зорилго,  22 зорилтын хүрээнд  24 шалгуур үзүүлэлтийг баталсан юм.  Гэвч  зорилт тус бүрээр авч үзвэл зарим зорилтын шалгуур үзүүлэлт дэвшүүлсэн зорилттойгоо тэр бүр нийцэхгүй байх, нэлээд зорилт нь шалгуур үзүүлэлтгүй, статистикийн тоон мэдээлэл зөрүүтэй, сонгож авсан суурь оны зарим тоон мэдээллүүдэд өөрчлөлт орсон зэргээс шалтгаалж Монгол Улсын Мянганы хөгжлийн зорилтуудыг баталсан Улсын Их Хурлын  25 дугаар тогтоолын хавсралтад  өөрчлөлт оруулах саналыг Улсын Их Хурлын эрхэм гишүүд та бүгдэд танилцуулж байна.

Улсын Их Хурлын 2005 оны  25 дугаар тогтоолоор баталсан  Монгол Улсын Мянганы хөгжлийн зорилтуудын  24 шалгуур үзүүлэлтэд шинээр  43 үзүүлэлт нэмж оруулан, нийт  67 шалгуур үзүүлэлттэй болгож байгаа юм. Ингэснээр үндсэндээ  зорилт тус бүр дээр 1-5 шалгуур үзүүлэлттэй болж Мянганы хөгжлийн зорилтуудад хяналт шинжилгээ, үнэлгээ хийх бололцоог бүрдүүлж өгч байгаагаараа ихээхэн  ач холбогдолтой юм. 

Улсын Их Хурлын  25 дугаар тогтоолоор баталсан Мянганы хөгжлийн зорилтуудын шалгуур үзүүлэлтүүдийг нэмэгдүүлж, шинэчлэн сайжруулсан энэ хүү тогтоолын төслийг хэлэлцэн баталж өгөхийг та бүгдээс хүсье. Баярлалаа.

Д.Лүндээжанцан: Баяртсайхан  сайдад баярлалаа. Одоо хууль санаачлагчийн илтгэлтэй холбогдуулж асуух асуулттай гишүүд асуултаа асууя. Гүндалай гишүүн эхлээд асуултаа асууя.

Л.Гүндалай: Баярлалаа.  Хамгийн гол нь Сангийн сайдын илтгэлийг  сонсоод ийм зүйлүүдийг асуумаар санагдаж байна. Мянганы хөгжлийн гэх мэтээр ингэж ярьж байгаа нь мэдээж бид бас  Мянган жилээр ч болсон мянганы гэдэг нь заавал мянга гээгүй байлгүй, энэ шинэ мянган  2000 оноос эхэлж байгаагаа л ярьж байгаа байлгүй. Энэ хугацааныхаа бас ойрын хугацаанд, холын хугацаанд ямар юм хийх тухайгаа мэдээ төлөвлөж, өөрсдийн хүсэлтээ гаргасан хүсэлт шиг зүйлийг ер нь манайх хийгээд байгаа юм. Тэгэхээр миний хэлэх гээд байгаа зүйл, асуух гэж байгаа зүйл бол юу вэ гэхээр өчнөөн олон юмыг бас өнөөдрийг болтол Их Хуралд суухдаа сонслоо. Бүсчилсэн хөгжил гээд бүсийн тулгуур төв гээд янз бүрийн юм яриад л, ногоон цагаанаар нь Монгол Улсын газрын зургийг будаад л байсан. Өөр нэг зүйл гэхээр  Засаг захиргааны нэгж гээд З жилийн өмнө яриад л эхэлсэн, өчнөөн Монголыг хөгжүүлэх, саяхан үндэсний цогц бодлого гээд  Ерөнхийлөгчөөс оруулж ирсэн зөндөө их зүйл ярьсан. Хэрэгжсэн зүйл байхгүй байгаад байгаа юм. Тэгээд ярьж ярьж байтал  5-10 хувь нь хэрэгжвэл болж байна л гэж баярлах юм даа, ийм л гунигтай түүх харагдаад байгаа юм.

Миний асуух гээд байгаа зүйл гэхээр Мянганы хөгжлийн энэ зүйлийнхээ  ойрын хугацаанд аль нь хэрэгжих гээд байгаа юм бэ? алийг нь чухалчлаад үзээд байгаа юм бэ? Мянган хөгжлийн зорилт гэчихээр чинь маш өргөн агуулгатай том юм болчихоод ингээд байдаг. Гэтэл улс орны хөгжил, бүх зүйл  манцуйндаа байгаа хүүхэд шиг л ийм байгаа шүү дээ. Тэгэхээр бид яаж түргэн өсч торних вэ? энэ тал дээр ойрын зорилтуудаа бас жаахан тодорхойлж нэрлэж өгөөч ээ. Мөн саяхан Монголбанктай холбогдсон асуудлууд нэлээд гарч ирээд байна. Энд 400 гаруй тэрбум төгрөгийн асуудал яригдаад байна. Тэгэхээр энэ мөнгө мэдээж бүгдээрээ алга болоогүй нь ойлгомжтой. Гэхдээ л энэ   мөнгөний нэлээд хэсэг нь алга болсон нь ил тод байна. Нэлээд хэсэг мөнгө нь эрсдэлд орчихоод байна. Бид өнөөдөр Сангийн сайдыг болон Их Хурлыг би ийм л зүйлд анхаарлыг хандуулаасай гэж хэлэх гээд байгаа юм, Сангийн сайдыг онцлоод байгаа нь. Бидний нүдэн дээр хамар доогуур улсын сан хөмрөгөөс хэдэн арван зуун сая доллар алга болж, эрсдэлд орж ийм байдалтай байж байхад бид өнөөдөр  Мянганы зорилт гээд яриад байх арай цаг үе нь таарахгүй байгаа юм шиг надад санагдаад байна. Ялангуяа төсөв хэлэлцэж байгаа үед, Мөнгөний бодлого ярих гэж байгаа үед. Бид яах ёстой юм бэ?  энэ Монголбанкны асуудлыг ярьж, учрыг нь олж, тэр тусмаа хариуцлага тооцохгүй бол болохоо байчихжээ. Тэгэхээр миний хоёр дахь асуулт Сангийн сайдтай холбогдоод байна л даа. Тэгэхээр энэ банкны асуудлаа яах юм бэ?  Их Хурлын даргаа,  Сангийн сайд аа. Өчнөөн олон мөнгө төгрөг нь алга болчихоод байдаг. Энэ чинь  манай энэ мянганы  зорилтын хөгжилтийн энэ  бэлтгэл ажил гэх юм уу?  энэ Мянганы зорилт чинь хэрэгжих үү? үгүй юу? энэ бодлого чинь яах вэ гэдэгтэй холбоотой шүү дээ. Өнөөдөр бид нар юмаа хийж чадахгүй бол яаж төлөвлөх гэсэн юм бэ? Өнөөдөр бидний нүдэн дээр Монголбанк нь хэдэн арван сая доллар алдчихаад суугаад байхад  цаашдаа өөр хэдийг ч алдсан юм бэ? би ер нь Монголбанкинд итгэхээ байчихсан шүү дээ.  2003 онд  10 сая доллар Кредит Трастадл алдаж байхад л би асуулга асууж байсан, өө орчихсон орчихсон гэж  2004 онд надад хариулаад бүр цаас үзүүлж байсан. Тэр Их Хурал, тэр Засгийн газар, тэр  Монголбанкийг би мэдэж байна.

Гэтэл түүнээс хойш З жил өнгөрч байхад дахиад л ороогүй байна шүү дээ, нөгөө мөнгө нь. Ингэж л хуурч, залилаж мэхэлж, аргалж өнгөрөөж байсан нөхдүүд энд ингээд дахиад байж байна. Энэ  мартаж болохгүй, зайлшгүй үүнийг ойрын хугацаанд шалгаж, учрыг нь олох шаардлагатай байгаа юм, Их Хурлын даргаа. Бид Мянганы зорилтоо ярих нь зүйтэй. Гэхдээ үүнийг түр хойшлуулаад бид  энэ мөнгө алдагдсан асуудал, өөр ямар булхай луйвар тэнд нуугдаж байгааг үзмээр хармаар байна.  Ер нь юу ч болоогүй юм шиг Мянганы зорилт яриад байж  арай  сэтгэл төвдөхгүй байна нөхөд өө. Ийм л зүйлийг би та бүхнээс хүсээд байна. Шуудхан ажилдаа ормоор байна. Ажил төрлийг засч, хариуцлага тооцож, цаашаа явмаар байна. Мөнгөний бодлогоо мэдэхгүй байж, Мянганы  зорилтыг бид хийж чадахгүй ээ. Хоёр асуултанд хариулаач ээ.

Д.Лүндээжанцан: Мянганы хөгжлийн зорилт, Мянганы сорилт хоёр чинь хоёр өөр юм шүү. Та холиод яриад байх юм. Нэгдүгээрт ярьж байгаа юм нь, Баяртсайхан сайд хариулъя. 

Н.Баяртсайхан: Баярлалаа. Тэгэхээр   2005 оны Улсын Их Хурлын 25 дугаар тогтоолоор баталсан Монгол Улсын Мянганы хөгжлийн зорилтууд байгаа. Тэгэхээр энэ зорилтууд бидний өмнө тулгарч байгаа, хэрэгжүүлэх ёстой зорилтууд.  Тухайлбал ядуурал, өлсгөлөнг бууруулах, бүх нийтээрээ анхан шатны боловсрол эзэмших,  шийдвэр гаргах түвшинд эмэгтэйчүүдийн оролцоог нэмэгдүүлэх,  хүүхдийн эндэгдлийг багасгах, бууруулах, эхчүүдийн эрүүл мэндийг сайжруулах гэх мэтчилэн ийм том  9 зорилтыг дэвшүүлсэн. Эдгээр зорилтууд  бидний өмнө зогсож байгаа, хэрэгжүүлэх ёстой ийм зорилтууд болж байгаа юм. 

Харин бид өнөөдөр оруулж ирж байгаа тогтоолоороо тэр  25 дугаар тогтоолд заасан шалгуур үзүүлэлтүүдийг шинэчлэн тогтоох нарийвчлах үүднээс  энэ асуудлыг хэлэлцэж байгаа. Ер нь бол аливаа улс орон урт хугацааны  урагшаа харсан ийм хөгжлийн томоохон бодлого, стратеги  зорилттой байж улс орноо хөгжүүлдэг юм байна. Тэр үүднээс ч гэсэн дэлхий дахинаараа ярьж байгаа энэ  Мянганы хөгжлийн зорилтуудыг хэрэгжүүлэх явдал бол Монголчууд бидний өмнө бас адилхан зогсож байгаа ийм зүйл гэж ойлгох хэрэгтэй байхаа.

Монголбанктай холбоотой асуудлыг ярьж байна. Сонин  хэвлэл харж байхад зарим хүмүүсийн хийж байгаа мэдэгдлийг сонсож байхад Улсын Их Хурал дээр энэ асуудлыг дөнгөж хэлэлцэж эхэлж байгаа. Шалгалтын дүн нь бас гүйцэд гараагүй ийм  байдалтай байхад  хэтэрхий тийм популист гэж хэлж болохоор зүйлсийг ярьж хэлж  эхэлж байгаа нь манай Их Хурлын гишүүд цаашдаа бас анхаарч, ингэх хэрэггүй юмаа гэж. Монголын нийгэм өнөөдөр үнэхээр зах зээлийн харилцаанд шилжсэн байна. Монгол Улсын энэ төрд зүтгэж байгаа хүмүүсийн амнаас гарч байгаа үг хэл яриа бол асар их хариуцлагатай байх ёстой. Ингэхгүй бол өчүүхэн жижиг буруу дохиолол, сигналаас болж  нийт мөнгөний системийг хямралд оруулах, үймээн бужигнаан үүсгэх ийм нөхцөл байдал байгаа. Тийм учраас болохгүй байгаа зүйлийг үнэхээр болохгүй гэдгээр нь хэлж ярилгүй л яахав. Үүнийг эцэслэн сайн нягталж  шалгаж байж л хэлэх ёстой зүйл. Ер нь бол та бидний хэлж ярьж байгаа үг бол цаанаа асар их үр дагавартай болжээ. Монгол орон зах зээлийн харилцаанд шилжжээ. Санхүүгийн зах зээл дээр бидний хэлж байгаа үг бол тодорхой сигнал болж  очдог болсон байна. Тийм учраас мэдэгдэл хийхдээ энэ нөхцөл байдлыг харгалзаж, хариуцлагатай байх нь зүйтэй гэсэн байр суурьтай байна. Тэгэхээр энэ асуудлыг Байнгын хороо, Улсын Их Хурал дээр ярилцаад тодорхой чиглэл  гарах байхаа гэж би бодож байна.

А.Бакей:  Баярлалаа. Энэ  бага боловсролын хамран сургалтын цэвэр жин гээд  бүх нийтээрээ анхан шатны боловсрол эзэмших, шалгуур үзүүлэлтийн эхнийх нь байна л даа,  5 дугаар зорилт. Энэ бол  90 онд  97 хувьтай байсан байна. 2000 онд 95 хувь болж буурсан байгаа, бага боловсролын хамран сургалтын хувь хэмжээ.  2015 онд  100 хувь болгоно гэсэн байгаа. Ирэх жилээс  12 жилийн сургалттай боловсролын тогтолцоонд шилжинэ, хүүхэд  6 наснаас  сургуульд орно. Тэгэхээр энэ зорилтыг хэрэгжүүлэх бодит боломж байна уу? энэ маань бас буураад байгаа шүү дээ, нэгдүгээрт.

Хоёрдугаарт, Улсын Их Хуралд нэр дэвшсэн эмэгтэйчүүдийн эзлэх хувь  2000 онд  10.9 хувьтай байсан,  2006 онд  13.7 хувьтай байсан,  2008 онд  20 хувьд хүргэнэ гэсэн байна. Хуулиар бол  30 хувь, энэ нэр дэвшсэн нь бас адилхан. Тэгэхээр хуулиар ЗО гээд байдаг, энэ зорилтон дээрээ 2О гээд байдаг болж байна уу? үгүй юу? заавал ийм зүйл, дэлхийн бусад оронд бол ийм хувь хэмжээ тогтоосон үзүүлэлт, шалгуур байна уу?   гэсэн ийм хоёр асуулт байна.

Н.Баяртсайхан:  Зорилт, зорилго хоёр бол бүх нийтээр анхан шатны боловсрол эзэмших гэсэн ийм зорилго байгаа. Энэ зорилтын хүрээнд бага боловсролын хамран  сургалтын цэвэр жин 1990 онтой харьцуулахад буурч байгаа. Тэгэхээр энэ бууралтыг  зогсоох, тухайлбал 1995 оны байдлаар бага боловсролын хамран сургалт  97.5 хувьтай байсан бол 2006 оны  тоо статистикаар  91.4 болоод буурсан байгаа. Тэгэхээр энэ буурч байгаа хандлагыг зогсоох, улмаар нэмэгдүүлж, 2015 он гэхэд  100 хувьд хүргэх, өөрөөр хэлбэл бага насны хүүхдүүдийг бага боловсрол олгох энэ ажилд бүрэн хамруулах ийм зорилтыг дэвшүүлж байгаа юм.

Хоёр дахь асуудлыг, би тэр Их Хуралд нэр дэвших эмэгтэйчүүдтэй холбоотой юм байсан. Энэ бол өнөөдөр үйлчилж байгаа хуулиар  Улсын Их Хуралд нэр дэвшигчдийн дотор эмэгтэйчүүдийн эзлэх хувь хэмжээ ямар байх вэ гэдгийг хуулиар зааж тогтоосон байгаа. 2004 оны Улсын Их Хурлын сонгуулийн үр дүнг авч үзэхэд нийт нэр дэвшигчдийн  13.7 хувь нь бол эмэгтэйчүүд байсан байна. Тэгэхээр энэ эмэгтэйчүүдийн тоог цаашид ахиулах, улмаар  2015 он гэхэд  нийт нэр дэвшигчдийн  З хүн тутмын нэг нь эмэгтэй байх ийм зорилтыг тавьж оруулж ирсэн юм.

А.Бакей: Хуулиар бол  2008 онд ЗО хувь байгаа, энд 2О гээд тавьсан байна л даа.

Д.Лүндээжанцан: Хууль санаачлагчийн илтгэлтэй холбогдуулж асуух асуулт дууслаа. Одоо  уг тогтоолын төслийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсоё. Санал, дүгнэлтийг Улсын Их Хурлын гишүүн Оюун танилцуулна. Оюун гишүүнийг индэрт урьж байна. Гишүүд хуралдаандаа орж ирье. Ирцэнд  47 гишүүн орсон байна.

С.Оюун: Улсын Их Хурлын дарга, эрхэм гишүүд ээ !

Монгол Улсын Засгийн газраас 2007 оны 7 дугаар сарын 2-ны өдөр Улсын Их Хуралд өргөн мэдүүлсэн “Монгол Улсын Мянганы хөгжлийн зорилтын шалгуур үзүүлэлтүүдийг шинэчлэн батлах тухай” Улсын Их Хурлын тогтоолын төслийн хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хороо 2007 оны 10 дугаар сарын 11-ний өдрийн хуралдаанаараа хэлэлцлээ.

“Мянганы хөгжлийн зорилтыг батлах тухай” Улсын Их Хурлын 2005 оны 4 дүгээр сарын 21-ний өдрийн 25 дугаар тогтоолоор мянганы хөгжлийн 9 зорилго 22 зорилт, 24 шалгуур үзүүлэлтийг баталсан хэдий ч зарим зорилгын шалгуур үзүүлэлтүүд дэвшүүлсэн зорилттойгоо нийцээгүй, зарим зорилго нь шалгуур үзүүлэлтгүй, өнөөгийн хүрсэн болон эсхүл хүрэх боломжгүй түвшинг зорилт болгон дэвшүүлсэн, статистикийн тоо мэдээлэл зөрүүтэй, сонгож авсан суурь оны мэдээллүүд өөрчлөгдсөн зэрэг зайлшгүй сайжруулах шаардлагатай асуудлууд байна гэж үзэн “Монгол Улсын Мянганы хөгжлийн зорилтын шалгуур үзүүлэлтүүдийг шинэчлэн батлах тухай” УИХ-ын тогтоолын төслийг боловсруулж өргөн барьжээ.

Тогтоолын төсөл батлагдсанаар Монгол Улсын Мянганы хөгжлийн зорилтуудын зорилго, зорилт, шалгуур үзүүлэлтүүд оновчтой болж, уялдаа холбоо сайжрах, Монгол Улс олон улсын төвшинд хүлээсэн үүргээ хэрхэн биелүүлж байгаа талаар албан ёсоор мэдээлэх ач холбогдолтой гэж төсөл санаачлагч үзжээ. 


Тус Байнгын хорооны хуралдаанд оролцсон гишүүд тогтоолын төсөлтэй холбогдуулан тодорхой саналууд гаргаж байсан бөгөөд эдгээр саналыг хэлэлцүүлгийн шатанд анхаарч ажиллахаар болов.

Нийгмийн бодлого, боловсрол, соёл, шинжлэх ухааны байнгын хорооны хуралдаанд оролцсон гишүүдийн олонхи нь төслийг хэлэлцэхийг дэмжсэн бөгөөд Байнгын хорооноос ажлын хэсэг байгуулан ажиллуулах нь зүйтэй гэж үзсэн болно. 


Улсын Их Хурлын эрхэм гишүүд ээ,


“Монгол Улсын Мянганы хөгжлийн зорилтын шалгуур үзүүлэлтүүдийг шинэчлэн батлах тухай” УИХ-ын тогтоолын төслийн хэлэлцэх эсэх талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье

Д.Лүндээжанцан: Оюун гишүүнд баярлалаа. Одоо Байнгын хорооны санал дүгнэлттэй  холбогдуулан асуулт асуух гишүүд байвал асуултаа асууя.


Т.Очирхүү: Надад нэг асуулт байна. Мянганы хөгжлийн зорилтын үзүүлэлтүүдээс олон улсын түвшинд зэрэгцүүлж, НҮБ жил болгон дүгнэлт өгч байгаа байх л даа. Түүнээс манайд тооцож чадахгүй байгаа ямар үзүүлэлтүүд байна вэ? тэр нь юунаас болоод байна вэ? түүнийг Байнгын хороон дээр юу гэж авч үзсэн бэ? тэгээд Үндэсний статистикийн газрын даргаас бас сонсмоор байна. Нэгдүгээрт нь тооцож чадахгүй үзүүлэлтүүд байх шиг байгаа юм. Хоёрдугаарт нь, ДНБ-ний тооцоо болон хүн амын тооллогын тооцоо гэсэн суурь зүйлүүд маань хэр зэрэг үзүүлэлтүүдэд үндэс болж өгч байна вэ? энэ талаар товч мэдээлэл, хариулт өгөөч.


Д.Лүндээжанцан: Оюун гишүүн, Мянганы хөгжлийн дэд хорооны дарга

С.Оюун: Баярлалаа. Засгийн газрын өргөн мэдүүлснээр  цөөн хэдэн үзүүлэлтүүдийг шинэчлэх асуудлыг ярьж санал болгож байгаа юм. Тэнд гол нь З зүйл байгаа. Нэг нь сүрьеэгээр өвчилсөн хүмүүсийн тоо огцом буурч чадахгүй байгаа. Тэгээд ч бас  үзлэгт илүү их хамрагдаад тэгснээрээ энэ сүрьеэтэй хүмүүсийн тоо нь бас илүү гарч ирээд, тэгээд энэ сүрьеэ дээр тоогий нь өөрчлөх гэсэн санал явж байгаа. 

Хоёрдугаарт ДОХ тухайн үедээ энэ 25 дугаар тогтоолын төсөл яригдаж байхад ДОХ-оор өвчилсөн хүний оо маш бага байсан учраас энэ үзүүлэлтийг багасгана гээд, боломжгүйгээр бодитгүйгээр 0 гээд тавьсан, энийг өөрчлөхгүй бол арга байхгүй гэж байгаа. Дээрээс нь тураалтай, тэжээлээр дутмаг хүүхдүүдийн тоо гэдэг дээр 5-аас доош настай хүүхдүүдийн тоо гэдэг дээр 12 хувийг 2 дахин багасгана гээд дэлхий нийтийн зорилт байгаа л даа, 6 хувь болгох гээд, бид тухайн үедээ 12 хувийг 0 болгоно, одоо, тураалтай хүүхэд байх ёсгүй гээд тавьсан, гэтэл  ядуурлын хэмжээ 36 хувиас 2 дахин буурах юм бол 18 хувьд хүрнэ гээд тодорхой хэмжээнд бага ч гэсэн ядуурал байсан тохиолдолд тураалтай хүүхдүүдийн тоо нойль байхад хэцүү, тэр байтугай тэжээлээр дутмаг гэдэг дээр боломжтой айлын хүүхэд ч гэсэн витамин, янз бүрийн тэжээлээ авч чадахгүй, тэжээлээр дутмаг гэдэг юманд орчих гээд байгаа юм билээ.

Энэ 3 гол үзүүлэлтийг өөрчлөх зарчмын санал явж байгаа, статистик дээр бас тохирч чадахгүй, нийлж чадахгүй, ганц хоёр заалтууд байгаа, жишээлбэл ойгоор бүрхэгдсэн Монгол улсын газар нутагт гэдэг дээр Байгаль орчны яам, Статистикийн газрын тоо байнга зөрөөд байдаг байх жишээтэй. Гэх мэтийн зүйлүүдийг ажлын хэсэг гаргаж байгаад нэлээд сайн ярилцаж, тооцож, нэг тоотой больё гэсэн л санаа юм байгаа юм, арай бодитой тоотой больё гэдэг.

Үзүүлэлт ерөөсөө гаргаж чадахгүй заалтууд, зорилгууд бараг байхгүй шахуу, гэхдээ бид нарын онцлог болгоод яриад байдаг 9 дүгээр зорилго буюу ардчиллыг боловсронгуй болгоё, авилгалыг үл тэвчих уур амьсгалтай больё, тэгээд хүний эрхийг дээдэлсэн ийм нийгэмтэй больё гэсэн тэр зорилго дээрээ болохоор анхандаа шалгуур үзүүлэлтүүд их бага байсан, баталсан төсөл дээрээ. Одоо Засгийн газрын оруулж ирж байгаа санал дээр янз янзын индексүүд байдаг юм байна лээ. Трансфаранс интернашнлийн авилгалын индекс, Фрийдем хаусын эдийн засгийн эрх чөлөөний индекс гэдэг юмуу, энэ янз бүрийн индексүүдийг шалгуур үзүүлэлт болгоё гэсэн саналууд орж ирж байгаа. Яг ингээд тооцож үзэж болохгүй зорилтууд  бага л, сүүлийн тэр ардчилал, хүний эрх, авилгалыг үл тэвчих уур амьсгал гэдэг дээр л жаахан маргаан гарч магадгүй байх. 

Д.Лүндээжанцан: - Статистикийн газрын дарга.

П.Бямбацэрэн: - Мянганы хөгжлийн зорилтыг хэрэгжилтийг хянах шалгуур үзүүлэлтүүдийг тогтоох талаар өнгөрсөн жил жил гаруй хугацаанд нэлээд ажил зохион байгуулсан юм, тэгээд анхны 25 дугаар тогтоолоор батлагдсан үзүүлэлтүүдээс бид манай нөхцөлд шинээр гаргаж ирсэн 9 дүгээр зорилтын үзүүлэлтүүдийг үнэхээр тооцож чадахгүй байсан. Энэ чиглэлээр НҮБ-ын хөгжлийн хөтөлбөр, бусад байгууллагыг дэмжиж судалгаа явуулж үзсэн. Ингээд энэ дээр зайлшгүй тооцож болох, гэхдээ тэр тооцох үзүүлэлт нь олон улсын түвшинд зэрэгцүүлж болох үзүүлэлтүүдийг сонгож авах нь зөв юм байна гэж энэ 7 оны хөгжлийн индексүүдийг сонгож аваад одоо энэ тогтоолын төсөлдөө шинээр оруулж байгаа.

Энэнээс одоо бид тооцоод явж чадаж байгаа нь хүний хөгжлийн индекс байгаа, бусад индексүүдийг  олон улсын аргачлалуудын дагуу гаргах бололцоотой юм байна гэж туршиж үзсэн, асуулгуудаа гаргаад явж байгаа. 2 жил тутам энэ хэрэгжилтийн тайлан гаргах ёстой, цаашдаа 3 дахь тайланг гаргах үед бид ер нь нэлээд боломжийн үзүүлэлтүүдээр зэрэгцүүлсэн динамик судалгаанууд, үзүүлэлтийн ахиц өөрчлөлтөө гаргаж авах бололцоотой болох юм байна гэж үзэж оруулж ирж байгаа саналыг дэмжиж байгаа.

Зарим яам, газрууд дээр хуучин 25 дугаар тогтоолоор зорилт болгож тавьсан зарим зүйлүүдийн томъёолол оновчтой биш байсан, жишээлбэл байгаль орчны чиглэлийн зарим үзүүлэлтүүд бий, тэрнээс болоод бас хоёрдугаар тайланг хэлэлцэх үед та бүхэн бас сайн мэдээлэлтэй болсон байх гэж бодож байна. Ямар үзүүлэлтээр монголын нөхцөлд хэрхэн тооцох вэ гэдэг дээр салбарын яамдууд, Үндэсний статистикийн газартай бас аргачлалаа нэлээд тодорхой болгосон байгаа, тэгээд дараа дараагийн хэрэгжилтийн явцад ахиц гарна гэж бодож байгаа, баярлалаа.

Д.Лүндээжанцан: - Байнгын хорооны санал, дүгнэлттэй холбогдуулан асуух асуулт дууслаа, одоо Чуулганы дэгийн тухай хуульд заасны дагуу төслийн талаар Байнгын хорооны гаргасан санал, дүгнэлтийг дэмжсэн, эсрэг байр суурьтай гишүүд үг хэлэх ёстой, ингээд Байнгын хорооны дүгнэлттэй холбогдуулж үг хэлэх гишүүн байна уу? 

Гүндалай гишүүн эхлээд үгээ хэлье, дараа нь Ламбаа гишүүн.

Л.Гүндалай: - Тэгэхээр би ерөнхийдөө энэ мянганы хөгжлийн зорилтын талаар яах вэ ийм зүйл хийж байгааг буруутгаад байгаа юм ерөнхийдөө байхгүй, байх ёстой зүйл гэж үзэж байгаа юм. Гэхдээ би түрүүн нэг зүйлийг асуусан юм даа, тэгээд асуултад минь тодорхой хариулт өгсөнгүй л дээ. Юу гэхээр бид яах вэ мянганы хөгжил, энэ тэр гээд элдэв зорилт тавиад өчнөөн юм хийсэн, тэгээд яг эцсийн үр дүн нь бодитойгоор гарчихсан, үнэхээр сайхан бодлого тодорхойлчихсон, тэрийгээ хэрэгжүүлсэн юм ерөөсөө харагдахгүй л байгаа шүү дээ. Энэ Их Хурал өнгөрсөн хаврын чуулганаар баахан сууж, сууж, хэрэлдэж, хэрэлдэж Ойн тухай нэг жижигхэн хуульд жаахан өөрчлөлт оруулсан болоод өнгөрснийг бүгдээрээ мэдэж байгаа шүү дээ. Тэгээд тэрнээс хойш ахиад бас хийсэн юм байхгүй ингээд явж байгаа.

Тэгээд одоо нэг юм мянганы хөгжлийн зорилтын талаар гээд нэг их том зүйл тавьсан, ингээд энийгээ яриад байдаг, за яах вэ, яах вэ, үнэхээр зав чөлөө байгаад байвал энийгээ ярьж болноо, би үгүйсгэхгүй. Ер нь мөнгө нь байвал юмыг, урд 17 тэрбум төгрөгөөр хийгээд тавьчихсан байгаа Чингис хааны хөшөөг 100 тэрбумаар хийсэн ч болно шүү дээ, мөнгө нь байгаа болбол. Би 17 тэ рбумаар хийснийг дургүйцдэг юм, ерөөсөө. Мөнгөтэй бол бид нар хамаа алга, 17-гоор ч биш, 100-гаар ч хийсэн хамаагүй гэж хэлж байгаа юм шүү, уучлаарай. Яг энэ жишээг л би энд хэлээд байгаа юм.

Тэгэхээр бид мөнгөний бодлогоо алдаад тавиад туучихсан байна шүү дээ, өнөөдөр Их Хурал яаралтай түргэн энэ Монголбанкин дээр болоод байгаа асуудлыг  авч хэлэлцэх хэрэгтэй шүү дээ, худлаа юм яриагүй, 2003 онд 10 сая доллар Монголбанкнаас гараад Оросын Кредит транс банкинд очоод тэр нь дампуураад алга болсон. Тэр үед би асууж байсан, би нэхэл хатуутай байгаа. Тэгэхэд байгаа, байгаа, орчихсон гэж байсан мөнгө одоо ороогүй байгаа, энийгээ хүлээж байгаа шүү. 10 сая доллар гэдэг чинь бага мөнгө биш шүү. Дээр нь нэмээд энэ мөнгөө олж авах гэж байна гэж 1.5 сая долларыг бас хуулийн байгууллагад алдсан байгаа шүү дээ, дахиж өгсөн  байгаа. Дээр нь нэмээд тэр нэг общерный банкинд 200 сая долларын баталгаа гаргасан, тэр баталгаагаа нөгөөх нь  51 саяы нь авсан, тэгээд заримы нь буцааж т өлсөн юмуу, яасан юм гэж байгаад ямарч байсан 20 сая доллар орж ирээгүй байгаа. Тэр 20 сая доллар нь өнөөдөр хаана явж байгаа вэ гэвэл өчигдөр өөрсдөө ийм юм ярьсан, би бүр үнэхээр яг л ийм юм болох байсан юм даа гэж бодож байлаа. Наранцэцгийн тос болоод явж байгаа талаар ярьж байна лээ шүү дээ, хүмүүс. Манай монголын  нөөцийн мөнгө наранцэцгийн тос болсон, хорин хэдэн сая доллар явж байна, нөхөд өө. 

Өөр  тэр одоо банкны зүгээс хувийн компаниудад хүртэл урьдчилгаа олгож хэдэн саяар нь өгөөд, дээр нь нэмээд 8 сая доллар хүртэл өр дунд нь гүйлгээд, бас улсын мөнгийг тэнд бүр баллаж тавьсан байна лээ шүү дээ, иймэрхүү юмнууд яригдаад, энэ чинь мөнгөний асуудал нөхөд өө, бид юу ч ярьж, яаж ч, юу ч хийж болно, гэтэл аливаа зүйлийг мөнгөөр л хийдэг юм. Мөнгөө устгачихаад, мөнгөө хайхрахгүй хаячихаад тэгээд дараа нь юу бүтээх гээд, юун, ямар юмных нь мянганы хөгжлийн зорилт яриад байгаа юм бэ. Бидний нүдэн дээр, бидний хамар доор монголын сан хөмрөгийг цаана чинь хэдэн нөхдүүд дураараа дургиж баллаж хаяж байна шүү дээ. Тэгэхэд одоо ингээд хараад суугаад байгаа юмуу? Яагаад хараад суугаад байгаа юм тэгвэл. Энэ чинь МАХН-аас эрх барьж байгаа нам, энд хариуцлага хүлээх ёстой шүү дээ. 

Энэ Засгийн газар, энэ Их Хурал хариуцлага хүлээх ёстой биз дээ, энэ чинь Монголбанкны буруу юмуу?  Энэ хаана энэ хариуцлага тооцохгүй байна, хаана хянахгүй байна, хаана тэр хүмүүсийн толгойг илээд байна, хэн тэд нарыг ингэж давраагаад байна, хэн хамт оролцож ийм муухай юм хийгээд байна, эрх барьж байгаа хүчин л хийж байгаа шүү дээ. Тийм учраас би энэ хариуцлагыг нь хэн дээр тохох гээд байгаа юм, хаяад явчихсан Чулуунбаттай нь тохох гээд байгаа юмуу, одоо байгаа Батсүхтэй нь тооцох гээд байгаа юмуу? Мөнгөө алдаж туучихаад бид нар юу хийгээд, яах гээд суугаад байгаа юм бэ? Ийм асуудлаа ойрын хугацаанд түргэн цэгцэлмээр байна. Юуны чинь мянганы хөгжлийн, ямар юмных нь зорилт, мөнгөгүй тэрийг чинь хийдэггүй юм, нэг ч юмыг. Тийм учраас тэр яриад байгаа сүрьеэ, тэр яриад байгаа тураал, энэ болгоны чинь бүгдий нь мөнгөөр эмчилдэг юм, мөнгөөр хоолы нь өгдөг юм. Тэгээд мөнгөө алдаж туучихаад байгаа хүмүүс юу ч хийж чадахгүй, тийм учраас энэ Их Хурал одоохондоо бол энэ асуудлуудаа түр хойш нь тавиад, ямар заавал энийг өнөөдөр батлах албатай биш. Тэр Монголбанкиндаа шалгалт хийж, тэр Монголбанкны мөнгийг ахиж ингэж алдахгүй байх, алдсан нөхдүүдэд нь хариуцлага тооцмоор байна. Тэр намынх нь гишүүд байгаа шүү дээ, МАХН-аас тавьсан хүмүүс. Тийм учраас би энэ мянганы хөгжлийн зорилтын ийм зүйлийг агуулгынх нь хувьд дэмжиж байгаа боловч цаг үеэ олоогүй байна. Их Хурал хийх ажлаа хийе гэж ийм л зүйл хэлмээр байна. Баримт нотолгоотой шүү, бүгдээрээ.

Д.Лүндээжанцан: - Ламбаа гишүүн.

С.Ламбаа: - Хэлэлцэж байгаа асуудалтай холбоотойгоор яръя. Уг нь өчигдөр Эдийн засгийн байнгын хороо хуралдаад энэ банкны чинь асуудлыг  ажлын хэсэг байгуулж УИХ-д оруулж хэлэлцүүлэхээр шийдвэр гарсан шүү дээ, тийм учраас асуудлыг  тэр тухайн үед нь ярих хэрэгтэй. Тэртэй тэргүй Их Хурлын чуулганд орж ирэх шийдвэр нь гарчихаад байна шүү дээ. Тэгэхээр энэ Мянганы хөгжлийн зорилт, Гүндалай гишүүн уг нь одоо Эрүүл мэндийн сайд байсан юм бол энэ дээр чухалчилж хариуцлагатай л юм ярих ёстой шүү дээ. Дэвэн дэлхийн юм хамж ярьж суусанд орвол. Ер нь бол ийм байгаа юм. 2005 оны 4 сард энэ Мянганы хөгжлийн зорилтыг Монгол улсын мянганы хөгжлийн зорилтыг баталсан л даа, УИХ-ын гишүүд санаачилж батлуулаад энийг УИХ бас цаг хугацаанд нь батлаад өнөөдөр Монгол улс НҮБ-ын түвшинд мянганыхаа хөгжлийн зорилтыг 2015 он хүртэл Их Хурлаараа баталж чадсан  орны тоонд орж явж байгаа. Энэ дэлхийн бүх орнууд энэ чиглэлд хандлагаа хандуулж байна. Тэгэхээр энэ өөрчлөлт бол бас чухал өөрчлөлтөө. Тухайн үед бас 24-хөн шалгуур үзүүлэлт тавьсан нь зорилтоо задлаад хариугий нь гаргахад маш их хүндрэлтэй байсан. Би хувьдаа бас энэ мянганы хөгжлийн зорилтыг, шалгуур үзүүлэлтийг бол овсронгуй болгох тэр удирдах зөвлөлийнх нь даргаар томилогдож ажилласны хувьд нарийн ширийн учры нь бол нэлээд ойлгосон, ойлгож байгаа. Тийм ч учраас Засгийн газрын зүгээс энэ асуудлыг нэлээд нарийвчилж боловсруулаад оруулж ирсэн байгаа юм.

Манай зарим хүмүүсийн хувьд бол тавьсан  анхныхаа зорилтоос ухарч болохгүй гэсэн ийм шаардлага тавьдаг. Гэхдээ бид одоо 2 групп гадаадад ажиллаад энэ талаар туршлага юм судлаад ирсэн. Ядуурлынхаа түвшнийг 36-аас 18 хувь болгоод 2015 онд 18 хувьтай гээд тавьсан тохиолдолд ерөөсөө тэр тураалтай хүүхэд, тэр сүрьеэгийн өвчлөл зэрэг чинь тэрийгээ дагаж буурдаг, тэрнээс биш ядуурал байгаа тохиолдолд энэ 2 нь нойль болдог тийм тохиолдол угаасаа огт байдаггүй юм байна. Аль ч орны хувьд энийгээ яг энэ ядуурлынхаа түвшинг барьж энэ асуудлуудыг хийдэг юм байна. Тийм учраас энэ өөрчлөлтийг зөв гэж үзэж байгаа юм.

Би харин энийг хэлэлцэх эсэх асуудлыг шийдвэрлэж байгаа тохиолдолд хэлэлцүүлгийн явцад нэг зүйлийг хөндөе гэж бодож байгаа юм. Сая ажлын хэсгийн хамт 2 оронд очиж үзсэн. Ер нь бид Монгол улсын мянганы хөгжлийн зорилтоо тодорхойлсон хэдий ч энэ зорилтыг хэрэгжүүлэхэд энэ 21 аймаг, бүс нутгийн мянганы зорилтын тухай асуудлыг огт хөндөөгүй явж байгаа юм. Өөрөөр хэлбэл бусад орнууд бол УИХ-аараа баталсан мянганы хөгжлийн зорилтыг хэрэгжүүлэхийн тулд зүүн бүсэд одоо жишээлэх юм бол энэ мянганы хөгжлийн зорилтыг хэрэгжүүлэхэд ямар асуудал хүндрэлтэй байна вэ гэдэг асуудлыг боловсруулж гаргаж байж хөрөнгө оруулалтаа хийдэг юм байна. Өөрөөр хэлэх юм бол зүүн бүсэд энэ асуудал нэлээд хүндрэлтэй байгаа, Монгол улсын мянганы хөгжлийн асуудлыг шийдвэрлэхэд зүүн бүсэд энэ асуудлыг шийдвэрлэж байж Монгол улсын мянганы хөгжлийн зорилт хэрэгжинэ гэж ингэж үзэх ёстой юм байна.

Тийм учраас би энэ тогтоолд бол ер нь аймаг, бүсээр нь мянганы хөгжлийн зорилтыг яг энэ үзүүлэлтээр нь гаргаж тэгээд тэр гаргасан зорилт дээр нь хамгийн хүндрэл учирч байгаа юмыг сонгож авч Монгол улсын Их Хуралд бас төсвөөрөө дамжуулж хөрөнгө оруулалт хийж, засч залруулдаг юм байна. Тэрнээс биш нийт улсын хэмжээний мянганы хөгжлийн зорилт гэж нэг том юм гаргачихаад тэгээд тухайн аймагт нь жишээлбэл сүрьеэгийн өвчлөл маш их байгаа тохиолдолд тэрийг бууруулахгүй бол тэр аймгийн сүрьеэ өвчлөлийг л бууруулахгүй бол Монгол улсын мянганы хөгжлийн зорилт биелэгдэхгүй гэж үзэж асуудалд ханддаг юм байна л даа. Тийм учраас бүс нутгийн мянганы хөгжлийн зорилтуудаа үзүүлээд байна лээ л дээ. Одоо УИХ-аараа, парламентаараа баталсан мянганы хөгжлийн зорилт гэхээсээ илүү бүс нутаг дээр энэ асуудлыг шийдвэрлэхийн тулд юу хийж байна вэ гэдгээ үзүүлж, харуулаад байгаа юм. Тийм учраас би энэ тогтоолыг нэг тийм зорилт оруулаад, өөрөөр хэлбэл манай төслийн багийнхан аймаг бүрт очиж, ялангуяа энэ төсөлд хамрагдаж байгаа 5 аймгийн шалгуур үзүүлэлтүүдийг гаргаад тэрэн дээрээ үндэслээд энэ тогтоод нэг заалт оруулчих нь зүйтэй болов уу гэж бодож байгаа юм, хэлэлцүүлгийн явцад. Тэгж байж энэ асуудал дорвитой хэрэгжинэ, энийг Их Хурлын  гишүүд дэмжихийг хүсч байна.

Д.Лүндээжанцан: - Баярлалаа, ингээд үг хэлж дууслаа. Одоо 49 гишүүн ирцэнд орсон байна шүү, одоо санал хураалт явуулъя. Одоо тогтоолын төслийн хэлэлцэх эсэх асуудлаар санал хураана.

Байнгын хорооны саналаар Монгол улсын мянганы хөгжлийн зорилтын шалгуур үзүүлэлтийг шинэчлэн батлах тухай УИХ-ын тогтоолын төслийг хэлэлцье гэсэн саналын томъёоллоор санал хураалт явуулъя. 

Санал хураалтанд 50 гишүүн оролцож, зөвшөөрсөн 40, татгалзсан 10, 80.0 хувийн саналаар уг санал дэмжигдэж байна.

Ингээд тогтоолын төслийг хэлэлцэх нь зүйтэй гэж үзлээ, тогтоолын төслийг анхны хэлэлцүүлэгт бэлтгүүлэхээр Нийгмийн бодлого, боловсрол, шинжлэх ухааны байнгын хороонд шилжүүллээ.

Одоо олон дахин тогтоолын төсөл битгий орж ирээсэй гэж бодож байна, чадахаа байхаараа л шинэчилж орж ирээд байдаг бол зорилт тавихын хэрэггүй болох юм болно шүү дээ. Тийм учраас энийг бас анхааръя. Одоо бол нэлээд сайн боловсруулсан байх. Анхныхы нь бид санаачилж, Мянганы хөгжлийн дэд хороо бол бас тэр хороон дотор байгаа. Шаардлагатай бол саналаа өгөөрэй.

Ингээд дараагийн асуудалдаа оръё.

Хоёрдугаарт Гүндалай гишүүн яриад байна, хаврын чуулганаар баталсан хуулиудыг тойрогтоо очиж сурталчлах үүрэгтэй шүү дээ, тэгэхээр нөгөө жижиг, дунд үйлдвэрийн хууль, нөөцийн хуулиас авахуулаад энэ гарсан хууль тогтоомжоо ерөөсөө сурталчлаагүй хүн байна шүү, зөвхөн Ойн  хуульд өөрчлөлт орсон гээд сууж байна, ингэж болохгүй гэдгийг анхааруулъя.

Бас манай гишүүд хүсэлт гаргавал энэ чухал асуудлаар холбогдох байнгын хороод авч үзэхийг нээлттэй байх гэдгийг хэлье. Дараагийн асуудалдаа оръё.

Тав.Транс-Азийн төмөр замын сүлжээний тухай Засгийн газар хоорондын  хэлэлцээрийг соёрхон батлах тухай хуулийн төсөл /хэлэлцэх эсэх/

Д.Лүндээжанцан: - Одоо Транс-Азийн төмөр замын сүлжээний тухай Засгийн газар хоорондын  хэлэлцээрийг соёрхон батлах тухай хуулийн төслүүдийг хэлэлцье, хуулийн төслийг илтгэлийг Су.Батболд сайд хийнэ, Батболд сайдыг индэрт урьж байна.

Су.Батболд: - УИХ-ын дарга, эрхэм гишүүд дээ, даяарчлагдаж буй өнөө үед улс хоорондын эдийн засгийн хамтын ажиллагаа эрчимтэй хөгжиж, түүнд оролцох  тээврийн салбарын үүрэг улам бүр нэмэгдэж байна, энэхүү өсөн нэмэгдэж байгаа тээврийн эрэлт хэрэгцээг хангахад төмөр замын  тээвэр зонхилох үүрэг гүйцэтгэдэг бөгөөд төмөр замаар тээвэрлэх ачаа, зорчигч болон чингэлгийн тээвэр нь асар хурдацтай хөгжих хандлагатай байна.  Энэ зорилгоор НҮБ-ын Ази Номхон далайн эдийн засаг, нийгмийн комиссын гишүүн орнуудын хүрээнд Транс азийн төмөр замын сүлжээг санаачлан уг сүлжээний тухай Засгийн газар хоорондын хэлэлцээрийн төслийг боловсруулж үндсэн хувилбарыг НҮБ-ын Ази Номхон далайн эдийн засаг, нийгмийн комисс 62 дугаар чуулганаараа баталсан юм.

Олон төрөлт тээвэрлэлтийн нэгдсэн сүлжээний чухал хэсэг нь болдог төмөр замын сүлжээгээр ачаа болон зорчигчийг саадгүй тээвэрлэх, төмөр замын шинэ шугам байгуулах, одоо байгаа шугамыг шинэчлэн сайжруулахад баримтлах зарчмын асуудлууд хэлэлцээрт тусгагдсан юм. Уг хэлэлцээрт манай төмөр замын одоо байгаа гол шугам болох Сүхбаатараас Замын-үүд хүртэлх төмөр замын шугам орсон болно.

Энэхүү шугам нь Транс азийн төмөр замын сүлжээнд орсноор олон улсын хэмжээнд хүлээн зөвшөөрөгдөж, улмаар дамжин өнгөрөх тээврийг нэмэгдүүлэх, тээвэрлэх эрхлэх  хүчин чадлыг дээшлүүлэхэд ихээхэн ач холбогдолтой юм. 

Нөгөөтэйгүүр уг сүлжээнд хамрагдсанаар санхүүгийн болон бусад ямар нэгэн үүргийг хүлээхгүй болно. Транс Азийн төмөр замын сүлжээний тухай Засгийн газар хоорондын хэлэлцээрт соёрхон батлах нөхцөлтэйгээр 2006 оны 11 дүгээр сарын 10-наас 11-нд БНСУ-ын Пусан хотноо болсон Тээврийн сайд нарын бага хурлын үеэр гарын үсэг зурсан бөгөөд энэхүү хэлэлцээрийг УИХ-аар соёрхон батлуулж НҮБ-д энэ тухайгаа мэдэгдэх үүрэгтэй юм. Энэ зорилгоор Транс азийн төмөр замын сүлжээний тухай Засгийн газар хоорондын хэлэлцээрийг соёрхон батлах тухай хуулийн төслийг боловсруулж Засгийн газрын 2007 оны  6 дугаар сарын 13-ны өдрийн хурлаар хэлэлцэж УИХ-ын холбогдох байнгын хороогоор дэмжүүлсэн тул энэхүү хуулийн төслийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Лүндээжанцан: - Хууль санаачлагчийн илтгэлтэй холбогдуулан асуух асуулттай гишүүд асуултаа асууя, Содномцэрэн гишүүн асуултаа асууя.

Ч.Содномцэрэн: - Тэгэхээр энэ Транс азийн төмөр замын сүлжээ эн э Засгийн газар хоорондын  хэлэлцээрт нэгдээд орчихлоо, орсны дараа Монгол улс төмөр замаа шинэ төмөр замын шугам нээх юм бол энэ хэлэлцээрт орсон улс орнуудын хувьд бас тусгай зөвшөөрөл юм авах шаардлага бий юу, үгүй юу?гэсэн ийм асуулт байна. Шинээр төмөр зам тавихад энэ хэлэлцээрийн зүгээс бас янз бүрийн хориг саад байна уу, үгүй юу гэсэн ийм асуулт байна.

Д.Лүндээжанцан: - Асуултанд хариулъя, Су.Батболд сайд.

Су.Батболд: - Содномцэрэн гишүүний асуултанд хариулъя. Энэ хэлэлцээрт нэгдэн орсноор Монгол улс хоёрдахь төмөр зам байгууллаа гэхэд энэ нь ямар нэгэн хэлэлцээрт нэгдэн орсон орнуудаас зөвшөөрөл авах юмуу, нэмэлт хүсэлт гаргах шаардлага байхгүй, тэрийг өөрөө байгуулчихна, харин дараа нь тэр төмөр замынхаа сүлжээг транс азийн төмөр замын сүлжээнд оруулах байдлаар хэлэлцээрт нэмэлт оруулах асуудал байж болно, өөрөө хүсвэл, шинэ гарц бий болсноор.

Д.Лүндээжанцан: - Раш гишүүн асуултаа асууя.

Р.Раш: - Баярлалаа, тэгэхээр энэ хэлэлцээрт гарын үсэг зураад бас нэлээд удаж байгаа байх учиртай.  Одоогийн байгаа төмөр замыг цахилгаанжуулна гээд ОХУ-аас 2, 3 нь ч удаа төмөр замын зардлаар мэргэжилтнүүд ирээд байгаа дуулдсан, бас хятадаас хоёрдахь зам тавина гээд 2 ч билүү  мэргэжилтнүүд ирсэн дуулдсан. Тэгээд энэ юмнуудын яам чухам хаана нь яваа болоо гэж би яамны нөхдөөс асуумаар байна. Кординаци юм хийж байгаа юу? чадаж байна уу? Нэгдүгээрт. Түүнээс биш санал дороосоо гараад тэрэнд хөтлөгдсөн маягаар явж байна уу, яаж байна?

Хоёрт нь ер нь энэ ази европын хоорондох ачааны урсгал болоод гүн урсгалын хэтийн төлөвт манай Засгийн газар, түүний мэргэжлийн яам судалгаа хэр явуулж байна? Энэ талаар юм байна уу, үгүй юу?

Д.Лүндээжанцан: - Батболд сайд хариулъя.

Су.Батболд: - Ер нь бол монголын төмөр замын сүлжээг өргөтгөх, хоёр урсгалтай болгох асуудлаар Засгийн газрын түвшинд, яамны түвшинд тодорхой асуудлууд яригдаж байгаа. БНХАУ-ын зүгээс ялангуяа өмнөд говийн бүсийн төмөр замын сүлжээг бий болгох, говийн бүсэд шинээр ашиглалтад орох, эргэлтэд орох, эрдэс баялгийн гол төвүүдийг төмөр замаар холбох асуудлаар судалгааны ажил эхэлсэн явж байгаа. Мөн одоо Сүхбаатар-Наушкийн чиглэлийн, Улаанбаатар төмөр замын хоёрдахь урсгалыг бий болгох, тойрууг багасгах, илүү шулуун болгох асуудлаар судалгааны ажил эхэлсэн явж байгаа. ОХУ-аас ямар групп ирсэн, БНХАУ-аас ямар групп ирсэн талаар манай холбогдох мэргэжлийн улсууд, яамныхан хариулт хийх байхаа.

Д.Лүндээжанцан: - Ажлын хэсэг хариулъя. Цэнгэл сайд гачигдалтай байхгүй байна.

Д.Наранпүрэв: - Зам тээвэр, аялал жуулчлалын яам, Тээврийн газрын  дарга, Раш гишүүний саяын асуултад тодруулж би хариулт хэлье. Тэгэхээр Засгийн газрын мөрийн хөтөлбөрт хоёрдахь төмөр замын техник эдийн засгийн урьдчилсан судалгааг хийхээр тусгасан, үүний дагуу Хятадын талтай ярьж, Хятадын Шанхайн эдийн засгийн хамтын ажиллагааны нийгэмлэгээс санхүүжүүлж, Хятадын төмөр замын зураг төслийн нэгдүгээр институтээс хоёрдахь төмөр замын техник эдийн засгийн үндэслэлийг боловсруулж, сая өнгөрсөн 9 сард манай талд хүлээлгэж өгсөн.  Одоогийн байдлаар яамнаас энэ хийсэн судалгаанд үнэлэлт, дүгнэлт өгөх шинжээчдийн багийг сайдын тушаалаар томилоод одоо баг ажиллаж байгаа, энэ 10 сард багтаж сайдын зөвлөлд хийсэн судалгааны талаар дүгнэлтээ танилцуулах ёстой.

Цахилгаанжуулалт, тэр төмөр замын сүлжээний өргөтгөлийн асуудлаар Зам, тээвэр, аялал жуулчлалын сайд, Үйлдвэр худалдааны сайдын хамтарсан тушаалаар ажлын хэсэг гарч ажиллаад төмөр замын ойрын болон дунд хугацаанд төмөр замын сүлжээг өргөтгөх саналыг боловсруулсан, яамдаас саналыг аваад дуусчихсан, одоо Засгийн газарт танилцуулах асуудал үлдэж байгаа. Засгийн газарт танилцуулахдаа энэ хоёрдахь төмөр замын судалгаа хийсэн шинжээчийн багийн дүгнэлтийг үндэслэж байж Засгийн газарт танилцуулна гэсэн ийм төлөвтэй байгаа.

Д.Лүндээжанцан: - Зоригт гишүүн асуултаа асууя.

М.Зоригт: - Би нэг асуулт тодруулъя. Одоо трансыг ойлгож байна, зүүн талын төмөр замуудын чиглэлээр судалгаа хийгдэж байгаа юм бий юу, гадны талуудтай ярьж тохирч байгаа зүйл бий юу? Чойбалсан-Сүмбэрийн болон Чойбалсан-Бичигтийн чиглэлийн төмөр замууд ямар шатандаа явж байгаа вэ? Одоо ингээд байгаа шүү дээ, БНХАУ Хойд Солонгосын эдийн засгийн чөлөөт бүсийн боомтыг бараг 100-гаад жилээр түрээслээд авсан, тэгээд Зүүн хойд азийг Европтой холбосон тийм шинэ төмөр замын зангилаа гаргах гээд ажиллаж байгаа, одоо 11 сарын эхээр тэнд хурал болох гэж байгаа. Японоос далайгаар ачаа бараг 50 хонож очиж байгаа, Японоос Европ руу, Монголоор дайраад явахад 15 хоног буюу 2 долоо хоногт очих ийм тооцоо гарчихаад байгаа. Тийм учраас Хятад улс болон Зүүн хойд азийн орнууд их анхаарал тавьж байгаа. Монгол улс энэ рүү ямар анхаарал тавьж байна, ямар шатанд байна вэ гэж асуух гэсэн юм.

Д.Наранпүрэв: - Зоригт гишүүний асуултанд хариулъя. Цаашид төмөр замын сүлжээг өргөтгөхтэй холбогдуулаад судалгааг бол яамнаас хийж байгаа, судалгааг хийхдээ олон улсын байгууллагатай хамтарч хийж байгаа, Ази Номхон далайн нийгэм, эдийн засгийн комисстой хамтарч ачаа эргэлтийн судалгааг хийсэн. Одоо бас эцсийн судалгааг хамтарч хийж байна. Зүүн бүсийн төмөр замын хувьд 2, 3 чиглэлээр зүүн бүсийн төмөр замыг өргөжүүлнэ гэсэн ийм төлөвтэй байгаа, энэний нэг нь Чойбалсангаас Хятадын Рашаант өртөөтэй холбох төмөр зам, энэ чиглэлээр яг нарийвчилсан техник эдийн засгийн үндэслэлийг хийгээгүй, ерөнхий судалгааг гарагсан. Нарийвчилсан техник эдийн засгийн үндэслэлийг хийж энэ төмөр замыг баръя гэсэн санал хятадын талаас ирсэн, хятадын талаас ирэхдээ төмөр замын нарийвчилсан судалгааг хийгээд 20 жилийн хугацаанд энэ төмөр замыг эзэмшье, 20 жилийн дараа 51 хувь нь хятадын тал, 49 хувь нь монголын талын хөрөнгө шууд болно гэсэн ийм санал ирсэн.

Бид энэ 9 сард энэ саналд нь хариу өгсөн. Төмөр замыг барих асуудал өнөөдөр нарийвчилсан техник эдийн засгийн үндэслэлийг та бүхэнтэй хамтарч хийж болох юм, энэ талаар одоо харилцан ярилцаж, асуудлыг шийдье гэж ингэж санал өгсөн байгаа. Хараахан хариу ирээгүй байна.

Түмэн гол бүсэд, ер нь цаашаагаа Солонгосын хойг руу төмөр замаар гарах асуудлаар бид бас эхний алхам хийсэн гэж үзэж байгаа. Өнгөрсөн зун БНАСАУ-ын Их Хурлын тэргүүлэгч манай улсад айлчлахад далайн тээвэрт хамтран ажиллах тухай Засгийн газар хоорондын хэлэлцээрийг байгуулсан, энэ хэлэлцээрээр Солонгосын нийт 7 боомтыг хөнгөлөлтэй нөхцөлөөр Монгол улс ашиглах асуудалд хэлэлцээрт тусгагдсан байгаа.

Д.Лүндээжанцан: - Зоригт гишүүн тодруулъя.

М.Зоригт: - Чойбалсан Рашаантын төмөр замын тэр хамтрах саналыг Хятадын талаас тавьсан гэж байна, ямар байгууллага тавьсан юм бэ, хоёрдугаарт нь ер нь бол т эр төмөр зам тавигдахад Япон улс их сонирхол өндөртэй байгаа л даа, хэрвээ Японы Засгийн газарт бид нар тавих юм бол тэд нар тусламжийн хүрээнд бас тэзү-г /техник эдийн засгийн үндэслэлийг/ хийгээд өгье гэсэн бас зүйл байгаа шүү дээ, та нар тэрийг  албан ёсоор тавьж болох уу, японы талд.

Д.Наранпүрэв: - Зүүн бүсийн төмөр замын судалгааны хувьд бол японы засгийн газар болон японы зүүн хойд азийн эдийн засгийн судалгааны институци гэж байна, энэ 2 байгууллагад асуудлыг тавьсан. Асуудал бол хөрөнгө мөнгөний өөрийнх нь бололцоогүйгээс болоод нэгд, хоёрт Монгол улсаас тавьж байгаа асуудлуудын ач холбогдлоороо тэргүүн юунд орж чадахгүй учраас энэ асуудал нь хойшлогдоод байгаа юм билээ.

М.Зоригт: - Хятадын талаас ямар байгууллага байсан?

Д.Наранпүрэв: - Хятадын талаас өнгөрсөн зун Хятадын Худалдаа аж үйлдвэрийн танхимын дэд дарга айлчлахад Жилин мужийн төлөөлөгчид айлчилсан юм.

Д.Лүндээжанцан: - Хууль санаачлагчийн асуулттай холбогдуулж, Содномцэрэн гишүүн тодруулъя.

Ч.Содномцэрэн: - Энэ 2 дугаар бүлгийн 4 дүгээр зүйл дээр нэг ийм өгүүлбэр байх юм, хавсралтын байсан байхаа, энэ тээврийн хэрэгслийн ердийн хэрэгцээний шатах, тослох материал, импортын татвар хураамжийг ногдуулахгүйгээр импортын аливаа хязгаарлалт хориггүйгээр оруулж болно гэсэн ийм өгүүлбэр байгаа юм, тэгэхээр энэ дамжин өнгөрч байгаа манай улсын газар нутаг дээгүүр дамжин өнгөрч байгаа энэ тээврийн хэрэгслээс ямар нэгэн төрлийн татвар хураамж авахгүй гэсэн үг мөн үү, ингэж ойлгож болох уу, үгүй юу?

Д.Лүндээжанцан: - Ажлын хэсэг хариулъя.

Д.Наранпүрэв: - Яг эх хэлэлцээрийн 2 дугаар бүлгийг ярьж байна уу? 

Д.Лүндээжанцан: - Ярилцлага болж хувираад байна, Содномцэрэн гишүүнээ, Байнгын хороон дээр сайн яримаар байгаа юм.

Ч.Содномцэрэн: - Энэ Транс азийн төмөр замын энэ сүлжээний Засгийн газар хоорондын хэлэлцээрт нэгдсэнээр манай улсын нутаг дэвсгэр дээгүүр дамжин өнгөрч байгаа энэ ачаа тээвэр байна шүү дээ, энэнээс татвар хураамж авах уу, үгүй юу гэсэн ийм л асуулт байгаа юм л даа.

Д.Лүндээжанцан: - Хариулъя.

Д.Наранпүрэв: - Манай улсаар дамжин өнгөрч байгаа ачаанаас ямар нэгэн татвар ч авахгүй, татвараас чөлөөлөгдөнө гэсэн үг, дамжин өнгөрч байгаа учраас.

Ч.Содномцэрэн: - Тэгэхээр манай нутаг дээгүүр явж байгаа юмнаас ямарч хураамж авахгүй юу?

Д.Наранпүрэв: - Манай нутаг дээгүүр явж байгаагийн хувьд тээврийн хэрэгслээр үйлчилж байгааг тэрүүгээр тарифаар тооцоод авчихдаг юм.

Д.Лүндээжанцан: - Хууль санаачлагчаас асуух асуулттай гишүүд асуултаа асууж дууслаа, одоо Байнгын хорооны санал дүгнэлтийг танилцуулна, Аюулгүй байдал, гадаад бодлогын байнгын хорооны санал, дүгнэлтийг сонсоё, Мөнхтуяа гишүүн танилцуулна.

Б.Мөнхтуяа: - УИХ-ын дарга, эрхэм гишүүд ээ, Монгол Улсын Засгийн газраас 2007 оны 9 дүгээр сарын 24-ний өдөр УИХ-д өргөн мэдүүлсэн Транс Азийн төмөр замын сүлжээний тухай Засгийн газар хоорондын хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2007 оны 10 дугаар сарын 17-ны өдрийн хуралдаанаараа хэлэлцээд дараахь санал дүгнэлтийг УИХ-ын нэгдсэн хуралдаанд танилцуулж байна.

Дээрх хэлэлцээрийг соёрхон батлах тухай хуулийн төслийг Байнгын хорооны хуралдаанд оролцсон гишүүд санал нэгтэй дэмжиж УИХ-ын нэгдсэн хуралдаанаар хэлэлцүүлэн хэлэлцээрийг соёрхон батлах нь зүйтэй гэж үзлээ.

УИХ-ын эрхэм гишүүд ээ, Транс Азийн төмөр замын сүлжээний тухай Засгийн газар хоорондын хэлэлцээрийг соёрхон батлах тухай  асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Мөнхтуяа даргад баярлалаа. Одоо Байнгын хорооны санал, дүгнэлттэй холбогдуулан асуух асуулттай гишүүд асуултаа асууя. Алга байна. 

Одоо хуулийн төслийг хэлэлцэх эсэх асуудлаар санал хураалт явуулна. Байнгын хорооны саналаар хуулийн төслүүдийг хэлэлцэх нь зүйтэй гэсэн саналын томъёоллоор санал хураалт явуулъя. Гишүүд орж ирсэн үү? Санал хураалтаа явуулъя.

Хэлэлцэх нь зүйтэй гэсэн саналын томъёоллоор санал хураалт явуулж байна. Санал хураалтанд 46 гишүүн оролцож, 42 гишүүн зөвшөөрч, татгалзсан 4, 91.3 хувийн саналаар уг хуулийн төслийг хэлэлцэх нь зүйтэй гэж үзлээ.

Одоо дэгийн тухай хуульд зааснаар Байнгын хорооноос хуулийн төслийг батлах санал гаргасан тул Транс Азийн төмөр замын сүлжээний тухай Засгийн газар хоорондын хэлэлцээрийг соёрхон батлах тухай хуулийг баталъя гэсэн санал хураалт явуулъя.

Санал хураалтанд 47 гишүүн оролцож, 39 гишүүн зөвшөөрч, 8 гишүүн татгалзсан байна. 83.0 хувийн саналаар Транс Азийн төмөр замын сүлжээний тухай Засгийн газар хоорондын хэлэлцээрийг соёрхон батлах тухай хуулийг баталлаа.

Уг асуудыг 16 цаг 12 минутанд хэлэлцэж дуусав.

Зургаа.Барааг түр хугацаагаар оруулах тухай Стамбулын конвенцийн В3, С хавсралтад нэгдэн орсныг соёрхон батлах тухай хуулийн төсөл /хэлэлцэх эсэх/

Д.Лүндээжанцан: - Дараагийн хэлэлцэх асуудалдаа оръё. Одоо 1990 оны 6 дугаар сарын 26-ны өдөр Стамбул хотноо байгуулсан барааг түр хугацаагаар оруулах тухай конвенцийн В3, С хавсралтад нэгдэн орсныг соёрхон батлах тухай хуулийн төслүүдийг хэлэлцье. Ажлын хэсгийг оруулъя. Хууль санаачлагчийн илтгэлийг танилцуулъя. Су.Батболд сайд хууль санаачлагчийн илтгэлийг тавина.

Су.Батболд: - УИХ-ын дарга, эрхэм гишүүд ээ, Монгол Улсын Засгийн газрын худалдаа тээврийг хөнгөвчлөх үндэсний хорооноос гадаад худалдаа болон улс хооронд дамжин өнгөрөх тээврийг хөгжүүлэхэд анхаарч төлөвлөгөө гарган тодорхой ажлуудыг хийж байна. Энэхүү төлөвлөгөөнд арилжааны зориулалттай тээврийн хэрэгслийг түр хугацаагаар нэвтрүүлэх тухай Гаа-гийн конвенци, контейнерийн тухай олон улсын гаалийн конвенцид нэгдэн орох асуудал тусгагдсан юм.

Монгол улсын Засгийн газар барааг түр хугацаагаар оруулах тухай Стамбулийн 1990 оны конвенци, түүний нийт 13 хавсралтаас 4 хавсралтад нь 2003 онд нэгдэн орсон бөгөөд үүний дүнд үзэсгэлэн яармаг, мэргэжлийн тоног төхөөрөмж болон боловсрол, соёл, шинжлэх ухааны зориулалттай барааг түр хугацаагаар оруулах харилцааг зохицуулсан билээ.

Энэхүү конвенцийн В3 хавсралт нь контейнерийн тухай олон улсын гаалийн конвенцийг орлохыг, уг хавсралтын 9 дүгээр зүйлд С хавсралт нь худалдааны зориулалтын тээврийн хэрэгслийг түр хугацаагаар оруулах тухай гаалийн конвенци орлохыг хавсралтын 11 дүгээр зүйлд тус тус заасан байна. Эдгээр хавсралтад нэгдэн орсноор гадаад худалдаа, олон улсын тээвэрлэлтэд ачаа бараа тээх зориулалтаар ашиглагдаж байгаа тээврийн хэрэгсэл, чингэлгийг импортын татварын барьцаанаас чөлөөлөх боломжтойгоос гадна эдгээрээс хууль бусаар борлогдохоос сэргийлж хяналт тавих нөхцөл бүрдэх юм. Энэхүү зорилгоор итгэмжлэгдсэн тээвэрлэгчид хяналтын баримт бичиг корнег олгож, түүнийг үндэслэж гаалийн байгууллага тээврийн хэрэгсэл, чингэлгийг шуурхай нэвтрүүлж, гадаад худалдаа, олон улсын тээвэрлэлтийг хөнгөвчлөхийн хамт хил, гаалийн хяналтын үр нөлөөг бууруулахгүй байх боломжтой юм.

Түүнчлэн энэхүү конвенци хэрэгсэнээр одоогийн ажиллаж буй хилийн хяналтын байгууллагуудын бүтэц, зохион байгуулалт, төсөв, санхүүд нэмэлт өөрчлөлт, хүндрэл чирэгдэл гарахгүй болно.

Энэхүү барааг түр хугацаагаар оруулах конвенцийн В3, С хавсралтад нэгдэн орох асуудлыг Засгийн газрын болон УИХ-ын холбогдох байнгын хорооны хуралдаанаар дэмжээд байгаа тул дээрх конвенцийн хавсралтад нэгдэн орох тухай хуулийн төслийг хэлэлцэн шийдвэрлэж өгнө үү, анхаарал тавьсанд баярлалаа.

Д.Лүндээжанцан: - Су.Батболд сайдад талархлаа илэрхийлье. Ингээд хууль санаачлагчийн илтгэлтэй холбогдуулан асуух асуулттай гишүүд асуултаа асууя. Содномцэрэн гишүүн асуултаа асууя.

Ч.Содномцэрэн: - Энэ барааг түр хугацаагаар оруулах тухай конвенци 10 гаруй жилийн өмнө гарсан юм байна, тэгэхээр саяын танилцуулгаас үзэхэд их ашигтай юм байна л даа, барьцааны зардлыг бууруулна, хил гаалийн хяналтыг сайжруулна, үзлэгийг хялбаршуулах, худалдаа, тээврийг хөнгөвчлөх ийм юм байна, тэгэхээр ийм ашигтай конвенцид яагаад ийм 17 жилийн дараа орж байгаа юм бэ, урьд нь та нар мэдээгүй байсан юмуу, нэгдүгээрт ийм асуулт байна.

Хоёрдугаарт яагаад зөвхөн В3, С хавсралтад нэгдэж орж байгаа юм бэ, энэний барааг түр хугацаагаар оруулах тухай конвенци чинь хэдэн хавсралттай юм, тэрний яагаад энэ хоёрхонд нь орж байгаа юм, дараад нь 2, 3 жилийн дараа энэ нөгөө хавсралтууд нь их сайн хавсралтууд байна гээд асуудал оруулж ирэх юм биш бизээ гэсэн ийм асуулт байна.

Д.Лүндээжанцан: - Су.Батболд сайд хариулъя. Наранцацралт гишүүний урилгаар Дундговь аймгийн Баянжаргалан сумын сонгогч, төлөөлөгчид манай Чуулганы нэгдсэн хуралдааны үйл ажиллагаатай танилцаж байна, та бүхэнд тарган тавтай намаржиж, тавтай өвөлжин мал сүргээ өсгөж хүн арддаа төрийн үйлчилгээ хүргэх ажилдаа их амжилт олохыг хүсэн ерөөе. /УИХ-ын гишүүд алга ташиж баяр хүргэв/, мөн манай Раш гишүүн Дундговио төлөөлөөд энд сууж байх шиг байна. Хариулъя, ажлын хэсгээс
н.Энхтуяа: - Гаалийн ерөнхий газраас Гаалийн бодлого, хамтын ажиллагааны газрын дарга Энхтуяа Содномцэрэн гишүүний асуултанд хариулъя.

Барааг түр хугацаагаар оруулах тухай Стамбулын конвенцид Монгол улс 2003 онд элсэн орсон, ингэхдээ 4 хавсралтанд нэгдэн орсон байгаа юм. Нийтдээ энэхүү конвенци нь 13 хавсралттай, үүний 4-д орсон, өнөөдөр нэмж 2 хавсралтад орох гэж байгаа юм. Тэгэхээр түрүүчийн орсон 4 хавсралтаас бараа, тээврийг хэрэгслийг түр хугацаагаар оруулах, бичиг баримтын тухай, тэгээд үзэсгэлэн яармагийн барааг түр оруулах тухай, мэргэжлийн тоног төхөөрөмжийг түр оруулах тухай, боловсрол, соёл, шинжлэх ухааны зориулалтаар импортолсон барааг түр оруулах тухай гэсэн 4 хавсралтад нэгдэн орсон юм.

Одоогийн энэ орох гэж байгаа, бидний өнөөдөр нэгдэн орох гэж байгаа энэ 2 хавсралтад орохоор В3 хавсралт нь болохоор контейнерийн тухай хавсралт, С хавсралт нь худалдааны зориулалттай тээврийн хэрэгслийг түр хугацаагаар оруулах хавсралт байгаа юм. Энэхүү 2003 онд энэ Стамбулын конвенцид нэгдэн орсноор 2007 оны эхний 10 сарын байдлаар нийтдээ 160 гаруй карнет, гаалийн бүрдүүлэлтийг хийж, барааг түр хугацаагаар оруулсан байгаа юм. Энэхүү конвенцийн дагуу барааг түр хугацаагаар оруулахдаа олон улсын бичиг баримт бичиг карнет, гаалийн мэдүүлгийн нэгэн адил хүлээн зөвшөөрч, гаалийн бүрдүүлэлтэд ашиглаж байгаагаараа гаалийн үйл ажиллагааг хөнгөвчлөх, худалдааг хялбарчлах ийм ач холбогдолтой юм.

Д.Лүндээжанцан: - Раш гишүүн асуултаа асууя.

Р.Раш: - Баярлалаа, энэ Варшавт байдаг олон улсын төмөр замын хамтын ажиллагааны байгууллага дээр олон улсын контейнер тээврийн, тэр дундаа транзит тээврийн хэлэлцээрийг байгуулах тухай асуудал нэлээд боловсрогдож явж байгаа юм билээ. Тэгээд энэ Стамбул гэж нэлээд цаашаа явсан юм байна л даа, хоорондоо уялдаа холбоо, энээ тэрээгий нь та бүхэн судалж байгаа юу? Олон улсын төмөр замын хэлэлцээрт тэртэй тэргүй манай Засгийн газар 1961 онд нэгдээд орсон шүү дээ. Тэгэхээр тэрийгээ огт орхиод цаашаа явж байна уу, энэ хоёрын хооронд холбож үзэж байгаа юм бий юу, үгүй юу, тэгж харсан юм?

Д.Лүндээжанцан: - Ажлын хэсгээс хариулъя.

Д.Наранпүрэв: - Раш гишүүний асуултанд хариулъя. Энэ олон улсын тээвэр, ялангуяа энэ дамжин өнгөрөх нэвтрүүлэх тээврийн олон улсын гэрээ конвенцид элсэхдээ бид бас олон улсын байгууллагатай хамтарч ажиллаж байгаа. Ази, Номхон далайн нийгэм, эдийн засгийн комиссоос саяын энэ Стамбулын конвенцид хавсралтад нэгдэж орохыг зөвлөмж болгосон юм. Энэхүү дагуу судалж үзээд нэгтгэх нь зүйтэй юм гэсэн шийдвэр гаргаад одоо энэ асуудал ингэж яригдаж байна. Ази Номхон далайн нийгэм, эдийн засгийн комисс нь энэ байгууллагатай бас энэ асуудлыг  зохицуулах талаар холбоотой ажиллаж байгаа.

Д.Лүндээжанцан: - Асуух асуулттай гишүүд асуултаа асууж дууслаа. Одоо Байнгын хорооны санал, дүгнэлтийг сонсоё, Аюулгүй байдал, гадаад бодлогын байнгын хорооны дүгнэлтийг сонсоё, дүгнэлтийг УИХ-ын гишүүн Шаравдорж танилцуулна.

Ц.Шаравдорж: - УИХ-ын дарга, эрхэм гишүүд ээ, Монгол улсын Засгийн газраас 2007 оны 9 дүгээр сарын 24-ний өдөр УИХ-д өргөн мэдүлсэн Барааг түр хугацаагаар оруулах тухай Стамбулын конвенцийн В3, С хавсралтад нэгдэн орсныг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2007 оны 10 дугаар сарын 17-ны өдрийн хуралдаанаараа хэлэлцээд дараахь санал, дүгнэлтийг УИХ-ын нэгдсэн хуралдаанд танилцуулж байна.

Дээрх конвенцийн В3, С хавсралтад нэгдэн орсныг соёрхон батлах хуулийн төслийг Байнгын хорооны хуралдаанд оролцсон гишүүд санал нэгтэй дэмжиж, УИХ-ын нэгдсэн хуралдаанаар хэлэлцүүлэн конвенцийн хавсралтад нэгдэн орсныг соёрхон батлуулах нь зүйтэй гэж үзлээ.

УИХ-ын эрхэм гишүүд ээ, Барааг түр хугацаагаар оруулах тухай Стамбулын конвенцийн В3, С хавсралтад нэгдэн орсныг соёрхон батлах тухай асуудлаар тус байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Шаравдорж гишүүнд баярлалаа, одоо Байнгын хорооны санал, дүгнэлтээс асуух гишүүд байвал асуултаа асууя. Раш гишүүн асуултаа асууя.

Р.Раш: - Тэгэхээр түрүүн асуух ёстой байсан, ер нь манайхаар тэр олон улсын контейнер, ачаа бараа гэдэг бол, үгүй бол Хятадыг дамжиж ирнэ, үгүй бол Оросыг дамжиж ирнэ, тэгэхээр тэр нутаг дэвсгэр дээгүүр явж байх далайд гарцгүй орны хувьд авах хөнгөлөлтийн тухай л ярих ёстой байгаа юм. Бид нар ОХУ-тай 95 оноос хойш яриад тэгээд олигтой бүтдэггүй, ингээд яваад байдаг. Тэгээд чи тэр үед хийгээгүй мөртлөө одоо юу гэж цэцэрхээд байгаа юм гэж магадгүй л дээ, зарим хүн. Энийг л ерөөсөө тэр орсон хэлэлцээртээ ямар нэгэн байдлаар шигтгээ болгоод тусгаад тэгээд тэрүүнээсээ барьцаа хангаж ажиллах юм бол үр дүн гарна шүү дээ. Түүнээс биш бусад юм бол яах вэ дээ, дотоод тарифыг бид нар тэртэй тэргүй өөрсдөө зохицуулаад явчихдаг шүү дээ.

Д.Лүндээжанцан: - Санал байна, анхаарах. Манай Зам, тээврийн яамныхан, гаалийнхан, бусад Засгийн газар энэ дээр онцгой анхаарч энэ механизмуудыг ашиглах хэрэгтэй шүү дээ, гох дэгээ болгоод ашиглах арга зам байна уу, үгүй юу. Ингээд санал хураалт явуулъя.

Одоо хуулийн төслийг хэлэлцэх эсэх  асуудлаар санал хураалт явуулъя. Байнгын хорооны саналаар хуулийн төслүүдийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтанд 42 гишүүн оролцож, зөвшөөрсан 40, татгалзсан 2, 95.2 хувийн  саналаар хэлэлцэх нь зүйтэй гэж үзлээ.

Одоо дэгийн тухай хуулинд заасан, 23.3-т заасны дагуу Байнгын хорооноос хуулийн төслийг батлах санал гаргасан тул 1990 оны 6 дугаар сарын 26-ны өдөр Стамбул хотноо байгуулсан Барааг түр хугацаагаар оруулах тухай конвенцийн В3, С хавсралтад нэгдэн орсныг соёрхон батлах тухай хуулийг баталъя гэсэн санал хураалт явуулъя.

Санал хураалтанд 42 гишүүн оролцож, зөвшөөрсөн 36, татгалзсан 6, 85.7 хувийн саналаар 1990 оны 6 дугаар сарын 26-ны өдөр Стамбул хотноо байгуулсан Барааг түр хугацаагаар оруулах тухай конвенцийн В3, С хавсралтад нэгдэн орсныг соёрхон батлах тухай хууль батлагдлаа.

Уг асуудлыг 16 цаг 25 минутанд хэлэлцэж дуусав.

Долоо.Озоны үе давхаргыг задалдаг бодисын тухай Монреалын Протоколд Бээжин хотноо 1999 онд болсон 11 дүгээр хуралдаанаас оруулсан нэмэлт, өөрчлөлтөд нэгдэн орсныг соёрхон батлах тухай хуулийн төсөл /хэлэлцэх эсэх/

Д.Лүндээжанцан: - Озоны үе давхаргыг задалдаг бодисын тухай Монреалын протоколд Бээжин хотноо 1999 онд болсон 11 дүгээр хуралдаанаас оруулсан нэмэлт өөрчлөлтөд нэгдэн орсныг соёрхон батлах тухай хуулийн төслийг хэлэлцье.

Хууль санаачлагчийн илтгэлийг  Монгол Улсын сайд Су.Батболд танилцуулна.

Су.Батболд: -  УИХ-ын дарга, эрхэм гишүүд ээ, Озоны үе давхаргыг задалдаг бодисын тухай Монреалын протокол батлагдсаны 20 жилийн ойг хэдхэн хоногийн өмнө дэлхий даяар тэмдэглэн өнгөрүүллээ.

Өнгөрсөн 20 жилд дэлхий хэмжээнд озоны үе давхаргыг задалдаг бодисын үйлдвэрлэл, худалдааг 90 гаруй хувь бууруулсан нь олон улсын хамтын ажиллагааны чухал үр дүн гэж үзсэн  байна.

НҮБ болон дэлхийн хамтын нийгэмлэгээс энэхүү Монреалын протокол батлагдсаны 20 жилийн ойг тэмдэглэхдээ хүн төрөлхтөн хүчээ нэгтгэн хамтран ажиллаж чадвал учирч буй аюул гамшгийг гэтлэн давж чадахын үлгэр дууриалыг энэхүү гэрээний хэрэгжилт харууллаа.

Цаашдаа 2010 он гэхэд озоны үе давхаргыг задалдаг бодисын  үйлдвэрлэл, худалдааг бүрмөсөн зогсоохыг саяын бага хурал баталгаажуулсан юм.

70-аад оны сүүлчээр эрдэмтэд дэлхийн агаар мандал, ялангуяа давхраат мандал дахь озоны хэмжээг буурч буйг анх илрүүлж 80-аад онд калори фторт карбон болон үйлдвэрийн зориулалттай бусад химийн бодисууд озоны үе давхаргыг задлах нөлөөлөл үзүүлдгийг тогтоосон бөгөөд сүүлийн 20-иод жилийн дотор дэлхийн давхраат мандал дахь озоны хэмжээ дунджаар 4 орчим хувиар багассан байна. Энэхүү алдагдлыг нөхөхөд даруй 100 гаруй жилийн хугацаа шаардагдах юм гэж эрдэмтэд үзэж байна.

Газрын гадаргад нэвтрэн орж ирэх хэт ягаан туяаны хэмжээ нэмэгдсэнээс арьсны төрөл бүрийн хорт хавдар, нүдний өвчлөл ихэссэн, хүн амьтны дархлаа сулрах, ургамлын ургацын хэмжээ буурах, мал аж ахуйн бүтээгдэхүүний хэмжээ багасах зэрэг ноцтой үр дагавар үүсдэг байна. Иймд юуны өмнө калори фторт карбон хий, калогений төрлийн бодисыг үйлдвэрлэх, хэрэглэхийг зогсоон тэдгээрийг озоны үе давхаргад халгүй өөр бодисоор орлуулах шаардлага дэлхийн бүх улс үндэстний өмнө тавигдаж байна.

Манай улс дээрх конвенци, протоколд нэгдэн озоны үе давхаргыг хамгаалах талаар улс орны өмнө хүлээх үүрэг, эрх зүйн үндэслэл, хэлбэрийг тодорхойлсон Венийн конвенцийг 1985 онд озоны үе давхаргыг задалдаг бодисыг агаар мандалд гаргах явдлыг хязгаарлах үүрэг ногдуулсан Монреалын протоколыг  1987 онд дэлхийн хамтын нийгэмлэгээс тус тус батлан гаргасан билээ.

Манай улс дээрх конвенци, протоколд нэгдэн орох үед фироны төрлийн 21.2 тонн бодис импортолдог байсан бол манай улсын Засгийн газрын авч хэрэгжүүлсэн дэс дараатай арга хэмжээнүүдийн үр дүнд энэ төрлийн бодисын импортыг 2006 онд 2.6 тонн хүртэл бууруулж чадсан юм. Энэ нь 2010 онд фироны төрлийн бодисуудын импортыг бүрмөсөн зогсоох зорилтыг хэрэгжүүлэх, олон улсын хамтын нийгэмлэгийн өмнө хүлээсэн үүргээ биелүүлэх боломжтойг харуулж байна.

Бээжингийн өөрчлөлт нь Монреалын протоколын зарим зүйлийг өөр хооронд нь сольж өөрчлөх, шинээр нээгдсэн фирон хлорт метан бодисын тухай зүйлд тусгагдсан болно, манайд энэ бодисыг хэрэглэдэггүй боловч цаашид үүнээс урьдчилан сэргийлэх болон энэ чиглэлээр хүчин чармайлт гаргаж буй улс оронтой хамтран ажиллах олон улсын өмнө хүлээсэн үүргээ биелүүлэх зорилгоор манай улс Монреалын протоколын Бээжингийн нэмэлт, өөрчлөлтөд нэгдэн орох шаардлагатай байна.

Тус улс энэхүү нэмэлт өөрчлөлтөд нэгдэн орсноор санхүү, эдийн засгийн болон бусад нэмэлт үүрэг хүлээхгүй бөгөөд конвенци, протоколын заалтыг хэрэгжүүлэхэд олон улсын холбогдох байгууллагуудын дэмжлэг тусламж авахад дөхөмтэй болно. Нөгөө талаар озоны үе давхаргыг задалдаг бодисын тухай Монреалын протоколын 20 жилийн ой болон Ази, Номхон далайн бүс нутагт Монреалын протоколыг хэрэгжүүлэх зорилгоор озоны үе давхаргыг задалдаг бодисын тухай хууль бус худалдаатай тэмцэх асуудлаар энэ онд Улаанбаатар хотноо болсон олон улсын бага хурлаас Бээжингийн нэмэлт өөрчлөлтөд нэгдэн орохыг манай улсад хүссэн болно. Энэхүү асуудлыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: - Батболд сайдад баярлалаа, асуултандаа оръё. Содномцэрэн гишүүн асуултаа асууя.

Ч.Содномцэрэн: - Энэ озоны үе давхаргыг задалдаг бодисын тухай Монреалын протоколд нэмэлт өөрчлөлт оруулсан юм байна л даа, энэ бром, хлор, метан манайд байдаггүй ийм бодис гэж байх юм, тэгэхээр энэ одоо озоны давхаргыг бас гэмтээдэг ийм бодис гэж үзээд энэ олон улсын энэ протоколдоо өөрчлөлт оруулсан байх л даа. Тэгэхээр манайд энэ бодис орж ирэх тийм бололцоо байна уу, үгүй юу? Энэ ямар үйлдвэрлэлд энэ бром, хлор метаныг ашигладаг юм бэ? Ямар, юуны үйлдвэрлэлд ашигладаг юм, хэрвээ одоо манайд цаашдаа орж ирэх бололцоо байхгүй, тэгээд манайд энэ бодис өөрөө байдаггүй, манайх үйлдвэрлэдэггүй, тэгэхээр энэ нэмэлтэд зайлшгүй нэгдэх ийм шаардлага байгаа юмуу, үгүй юмуу? Протоколын энэ нэмэлт өөрчлөлтөд.

Д.Лүндээжанцан: - Хариулъя. Ажлын хэсэг Энхмандах дэд сайд, Адъяасүрэн Озоны үндэсний албаны дарга байна. Тэгээд бусад хүмүүс байна.

Б.Энхмандах: - Содномцэрэн гишүүний асуултанд хариулъя. Тэгэхээр Монреалын протоколд нэгдсэн талуудын хүлээсэн үүрэг бол Монреалын протоколын аливаа нэмэлтэд нэгдэн орох явдал байдаг, энэ утгаараа бол Монреалын үндсэн протокол, суурь хууль гэж хэлж болно, суурь протоколдоо орсон өөрчлөлт болгоныг хүлээн зөвшөөрөх нь талуудын үүрэг байдаг учраас нэгдүгээрт энд бид орох шаардлагатай. Хоёрдугаарт яг энэ хлор фторт бромидийн  хувьд яг одоогоор манайд орж ирээгүй, энэ төрлийн хөргөгч манайд байхгүй байгаа. Гэхдээ энийг 10 оноос хойш хориглохоор энэ Бээжингийн конвенцид орсон учраас манайх бол нэгдэж байж энийг хориглох ёстой гэсэн энэ зарчмын үүднээс оруулж ирж байгаа юм. Одоогоор бол манайд ерөөсөө байхгүй.

Д.Лүндээжанцан: - Содномцэрэн гишүүн тодруулъя.

Ч.Содномцэрэн: - Энэ бром, хлор, метан чинь хөргөгчид байдаг юм байна, тийм үү? Нэг ёсны тэр хөлдөөдөг бодис юм байна гэж ойлголоо, тэгэхээр энэ олон улсын энэ өөрөө озоны үе давхаргыг задалдаг ийм бодис гээд олон улс чинь өөрөө протокол байгуулсан, тэгэхээр тэр протоколд нэгдээгүй улсууд энэ хөргөгчийг үйлдвэрлээд байдаг юмуу, энэ бодисыг үйлдвэрлээд байдаг юмуу, цаашдаа манайх энийг оруулж ирэхгүй гэсэн баталгаа байна уу, үгүй юу? Манайд чинь хяналт сул шүү дээ. Хөргөгч л бол хөргөгч гээд ачаад оруулаад ирдэг шүү дээ, дотор нь ямар шингэн гүйж байгааг нь ерөөсөө мэддэггүй шүү дээ. Тэгээд мэдээд ойлгох ч үгүй, тэр.

Тэгэхээр энэнээс урьдчилан сэргийлэх, тэр бром, хлор, метаныг оруулж ирэхгүй байх талаар Байгаль орчны яам одооноос арга хэмжээ авах хэрэгтэй.

Д.Лүндээжанцан: - Нэмж хариулъя.

Б.Энхмандах: - Нэмээд хариулъя. Тэгэхээр шинжлэх ухаан хөгжих тусам шинэ төрлийн бодисууд нээгддэг юм байна л даа. Монреалын протокол анх байгуулагдахад энэ бром, хлорт метан бол байгаагүй юм байна, өөрөөр хэлбэл хлор фторт нүүрстөрөгчийг хэрэглэж байсан, гэтэл Монреалын протокол батлагдсанаас хойш энэ бром хлор метан гарч ирсэн, тийм учраас энэ нь озоныг задлахад илүү их идэвхжилттэй бодис байна гэдгийг эргэж эрдэмтэд, судлаачид гаргаж ирсэн учраас хөргөгчний үйлдвэрлэлд энийг хориглочихсон юм. Одоо бол ерөөсөө үйлдвэрлэхийг дэлхий нийтээр хориглосон учраас манайд ч гэсэн энийг хориглох ёстой. Орж ирж, үйл ажиллагаа, хуучин юм ороод ирэх вий гэдгээс урьдчилан сэргийлж, таны яг хэлснээр энэ урьдчилан сэргийлэх үүднээс л энийг баталж, тэгээд хилээр орж ирэх, хуучин, нойтон хөргөгчийг хориглох санаатай ийм юм гаргаж байгаа юм. 

/15.35-16.35 Ч.Алтанцэцэг/

Д.Лүндээжанцан: Содномцэрэн гишүүний асуулт дээр холбогдуулаад би нэг юм тодруулаадахъя даа. Тэр Киотогийн протокол хүлэмжийн хийг багасгах тухай гээд энэ хоёр чинь хоорондоо холбоотой биз. Киотогийн протоколыг том орнууд баталснаар манайд ч гэсэн тэрний хаялга тусаж мод тарих, санхүүжүүлэх асуудал гарна гээд ингээд яригддаг байсан. Тэрэнтэйгээ холбоотой юү энэ Киотогийн протоколтой гэсэн ийм асуулт байгаа юм.

Б.Энхмандах: Баярлалаа Лүндээжанцан даргад. Үнээн ерөөсөө НҮБ-ын конвенциудыг, Байгаль хамгаалах конвенциудыг З багц болгодог. Нэг гол багц нь ерөөсөө уур амьсгалын өөрчлөлтийн конвенцүүд байдаг. Энэ нь дотроо дотроо озон задлагч бодисыг Монреалын протокол хүлэмжийн хийг багасгах тухай, Киотогийн протокол гээд ингээд задраад явчихдаг юм. Тэр хүлэмжийн хийг багасгаж байгаа химийн бодисууд дотор бол озон задлах бодисууд ч гэсэн орж байгаа. 

Д.Лүндээжанцан:  Тэгээд Киотогийн протокол батлагдаж дуусвал манай орнуудад модгүй орнуудад, халцгай орнуудад мод тарихад хөрөнгө оруулах, том орнууд нь компенсаци өгөх ийм л асуудал яригдаад байдаг байхгүй юү гол нь.

Б.Энхмандах: Яг зөв. Хамгийн гол нь энд Киотогийн протоколын дагуу Карбен буюу карбентрейд гэж хийгдэх ёстой. Монгол оронд карбентрейдын үйл ажиллагаа явагддаггүй, хүлэмжийн худалдааг явуулдаг үндэсний байгууллага байгуулагдах ёстой. Хоёрдугаарт Монголд байгаа хүлэмжийн хийнүүдийг багцалж олон улсад худалдаалах вандланэйжиси өөрөөр хэлбэл жуучлагч байгууллага бас байдаг юм байна энэ Киотогийн протоколын дагуу. Энэ бүхнийг байгуулах ажил Дэлхийн банктай хамтран зохион байгуулагдаж эхэлж байгаа. Монголд үйлдвэрлэж байгаа нийт хүлэмжийн хийг бууруулаад бууруулсныхаа хэмжээгээр бид дэлхийд хүлэмжийн хий хамгийн их үйлдвэрлэж байгаа бусад орнуудаас энэндээ компенсаци авч хүлэмжийн хийний бууруулалтынхаа зардлыг гадаадаас олж авах боломж бүрэлдэнэ. Одоо бид энэ дээр дэлхийн банктай хамтран ажиллаж байна.

Д.Лүндээжанцан: Гантөмөр гишүүн асуултаа асууя.

Л.Гантөмөр: Өчигдөр байнгын хороон дээр асуулт асуугаад дутуу орхичихсон нэг юм байна. Энэ фреоныг манайд соруулж авдаг машин байгаа гэсэн тиймээ. Тэгээд энэ соруулж авсан фреоноо яаж байна аа. Тэрийг мэдмээр байх юм. Буцааж шахаж болдоггүй юм л даа.

Б.Энхмандах: Монголын озоны албаны захирал проф.Адъяасүрэн хариулна.

Г.Адъяасүрэн: Гантөмөр гишүүний асуултад хариулъя.

Тэгэхээр энэ соруулж авсан фреон. Энийг тусгай саванд хадгалаад тэгээд цэвэршүүлдэг юм. Цэвэршүүлээд эргээд одоо хүмүүсийн хэрэглэж байгаа хөргөгчийг цэнэглэж байгаа юм. Амьдрал явж байгаа учраас хөргөгчийг бүгдээрэнг нь гаргаад хаячихаж болохгүй л дээ. Хэзээ тэр хөргөгчүүд моралын элэгдэлд орно тэр үед фреонтойгоо хамт аяндаа багасаад дуусах юм байгаа юм. Тийм учраас энэ болгоныг тэр стопфайл буюу хуримтлал гэдэг маягаар авч үлдэж байгаа юм. Улс болгонд энийг зөвшөөрчихсөн тоо хэмжээ байгаа. Манайд 7, 8 орчим тн фреон хадгалагдаж байгаа. Энэ 2015, бараг 2020-иод он хүртэл хэрэглэгдэх байх. Тэгээд аяндаа моралын элдэгдэл болоод явна л даа. Өнөөдрийн айлуудад хөргөгч бол 2020 он хүртэл фреоноор цэнэглэгдэж явна гэж бид ойлгох хэрэгтэй юм байгаа юм. Цаашдаа үйлдвэрлэхгүй болчихно 2010 оноос хойш. Тийм учраас одоо энэ байж байгаа хуримтлалаа л ашиглах юм.

Л.Гантөмөр:  Цэвэршүүлээд озоны давхаргад хоргүй болгочихдог юмуу.

Г.Адъяасүрэн: Мэдээж энэ хороо учруулаад л байна. Энэ чинь үйлдвэрлэлийг нь зогсоочихсон учраас ашиглаж байгаагаа хэрэглэж дуусахаас өөр арга байхгүй. Энийг чинь өөрийг нь устгадаг арга технологи байхгүй л дээ. Өчигдөр Мөнхтуяа гишүүн асууж байсан. Байгааг нь ямар нэгэн хэмжээгээр ашиглаж дуусахаас л өөр арга байхгүй байгаа юм.

Шинээр үйлдвэрлэж болохгүй, худалдаалж болохгүй гэдгийг л 2010 оноос хойш цэглэж байгаа юм.

Д.Лүндээжанцан: Энхболд гишүүн асуултаа асууя. З.Энхболд гишүүн.

З.Энхболд: Тэр хөгжсөн баян орнуудын асуудал байхаа. Тэр фреон. Манай улсад ач холбогдол багатай. Тэгээд энэний нэг юмыг нь бушуухан баталж өгөөд өөр юмны тухай яримаар байх юм. Цианы тухай, бид нарын амин дээр тулчихсан байгаа цианы тухай. Танай яаман дотор байдаг химийн хортой бодисын зөвшөөрөл өгдөг Банзрагч нөхөр байна шүү дээ манай Хайрхандулааны жижигхэн компанид З тн цианы зөвшөөрөл өгсөн байна. Тэгээд З тн цианыг З-хан хил алт авахад хэрэглэсэн, саармагжуулчихсан, одоо ингээд болчихсон гээд гарын үсэг зурчихсан байна л даа. Би мэдэхгүй болохоороо хөдөө явж байгаад, мэдээлэл байхгүй юм чинь гар утасгүй газар хотод орж ирээд Бороо гоулдын стандарт ямар байдаг юм бэ гэсэн чинь 1 кг алтанд 80 кг цианит  гэж байна л даа. Нэг болбол бага алт тушаасан, нэг бол цианаа хажуу тийш нь зарсан л болж таарч байна шүү дээ. Ийм хоёрын хооронд компанид монголын тал нутгаар дүүрэн байна. З-хан кг алт авахын тулд З тн цианит хэрэглэдэг. 

Тэгээд тэрэнд нь танай яам зөвшөөрөл өгдөг юм байна. Тэгээд энэ бодлогоо эргэж хараачээ. Хичнээн ийм татвар төлөхөөсөө илүү байгаль орчин бохирдуулда, хажуу тийшээгээ хортой бодисоо дамлан зардаг ийм компани байна. Тэр судалгаагаа бидэнд өгмөөр байна. Ийм юмаа яримаар байх юм. Энэ озон, мозоныг  чинь  батлаад өгье. Энэ бол асуудал биш байна шүү дээ. Жинхэнэ асуудал болсон юмандаа цаг зарцуулахгүй, жинхэнэ асуудал болж байгаа юмаа оруулж ирэхгүй юм. Арай өөр юм яримаар байх юм Байгаль орчны яамныхан. Би танай яам руу бичиг биччихсэн байгаа. Тэр компанийн нэр ямар учиртай юм бэ, норм нь яадаг юм бэ, нэн даруй шалгаж өгөөч. Тэр булсан гээд З тн цианитных нь хор, тэр Аргуутын гол гэж байгаа. Аргуутын голын эрэг дээр байгаа юм. Тэгээд хортой юмуу, хоргүй юмуу тэр хавийн бэлчээрийг тайван хэрэглэж болох юмуу, үгүй юү. Миний тойрогтой хил залгаа сум байгаа юм л даа. Яг хоёр сумын хил дээр. Би бүр хэргээр очиж үзсэн юм. Тэгээд тэр явуулсан бичгэнд нэн даруй хариу өгөөд хортой, хоргүйгээр нь хэлээд үнэхээр 1 кг алт авахад 1 тн цианит хэрэглэдэг юмуу, үгүй юмуу тийм танин мэдэхүйн чанартай юмыг ард түмэнд тайлбарлаж өгөөч. Тийм л хүсэлт явуулсан байгаа.

Д.Лүндээжанцан: Хариулъя. Энхмандах сайд.

Б.Энхмандах: Их Хурлын эрхэм гишүүдийн хэлж байгаа энэ хүсэлтийг очиж үзье. Таны явуулсан бичгийг судалж үзье. Ер нь цианитын тухайд бол өнгөрсөн онуудад 2006 онд Монгол Улсад нийтдээ 9 компанид цианит оруулах зөвшөөрөл өгч байсан юм. 2007 онд З-хан компанид өгсөн. Бусад орж ирж байгаа цианитуудын хувьд нууцаар, хулгайгаар гаалиар оруулж ирж байгаа цианитууд их бий. Тэр байтугай гурилын уутан дотор оруулаад ирж байсан цианитыг манайхан илрүүлж байсан тийм тохиолдол бий. 

Тийм учраас яг танай нутагт тэр ажилласан компанийн хувьд манайхаас зөвшөөрөлгүй байхаа. Бид судалж үзье. Яг Өмнөговьд өгсөн, Бороо гоулдод өгсөн, Эрдэнэтэд өгсөн. Энэ утгаараа бол цианитынхаа хэрэглэгээг багасгах, байгаа нөөцийг нь нэмж оруулж ирэхгүйгээр Монголд хуримтлагдсан байгаа хураагдсан болон бусад байгаа цианитуудыг ашиглуулах бодлогыг барьж байгаа. Ер нь энэ дээр судалж үзээд таны асуултад жич хариулт өгье.

Д.Лүндээжанцан:  Эртээд Хонгорын асуудлаар Амаржаргал гишүүн, Зоригт гишүүн нарын асуулгын үед энэ нэлээд яригдсан юм. Ер нь цианитыг дахиж журамлах, хяналт тавих, тагнуул, цагдаа, хил, гааль маш их хүчээр энэнтэй тэмцэл явуулах ийм зайлшгүй, тэгээд Химийн хорт бодисын хуулинд өөрчлөлт оруулах, Эрүүгийн хуулинд өөрчлөлт оруулах зэрэг олон асуудлуудыг нэн даруй Байгаль орчны яам оруулж ирэх ёстой гэдгийг тэрэн дээр яригдсан гэдгийг дахин анхааруулъя.

Ингээд Байнгын хорооноос гаргасаэн дүгнэлттэй холбогдуулж асуулттай гишүүд асуултаа асууж дууслаа. Уучлаарай одоо байнгын хорооны дүгнэлт уншина.

Байнгын хорооны дүгнэлтийг УИХ-ын гишүүн Сү. Батболд гишүүн танилцуулна. Сү.Батболд гишүүнийг индэрт урьж байна.

Сү.Батболд: УИХ-ын дарга, эрхэм гишүүд ээ.

Монгол Улсын Засгийн газраас 2007 оны 9 дүгээр сарын 24-ний өдөр УИХ-д өргөн мэдүүлсэн Озоны үе давхаргыг задалдаг бодисын тухай 1987 оны Монреалын протоколд Бээжин хотноо 1999 онд болсон 11 дүгээр хуралдаанаас оруулсан нэмэлт, өөрчлөлтөд нэгдэн орсныг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2007 оны 10 дугаар сарын 17-ны өдрийн хуралдаанаар хэлэлцээд дараахь санал, дүгнэлтийг УИХ-ын нэгдсэн хуралдаанд танилцуулж байна.

Монреалын протоколд оруулсан нэмэлт, өөрчлөлтөд нэгдэх орсныг соёрхон батлах тухай хуулийн төслийг Байнгын хорооны хуралдаанд оролцсон гишүүд санал нэгтэй дэмжиж УИХ-ын нэгдсэн хуралдаанаар хэлэлцүүлэн соёрхон батлуулах нь зүйтэй гэж үзлээ.

УИХ-ын эрхэм гишүүд ээ. Озоны үе давхаргыг задалдаг бодисын тухай 87 оны Монреалын протоколд Бээжин хотноо 1999 онд болсон 11 дүгээр хуралдаанаар оруулсан нэмэлт, өөрчлөлтөд нэгдэн орсныг соёрхон батлах тухай асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа. 

Д.Лүндээжанцан: Сү.Батболд гишүүнд баярлалаа.

Байнгын хорооны санал, дүгнэлттэй холбогдуулан асуулт асуух гишүүд байна уу алга байна.

Одоо санал хураалт явуулъя. Хуулийн төслийг хэлэлцэх эсэх асуудлаар санал хураая.

Байнгын хорооны саналаар хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтад 48 гишүүн оролцож зөвшөөрсөн 42, татгалзсан 6, 87.5 хувийн саналаар хэлэлцэх нь зүйтэй гэж үзлээ. 

Одоо Байнгын хорооноос хуулийн төслийг батлах санал гаргасан тул Озоны үе давхаргыг задалдаг бодисын тухай Монреалын протоколд Бээжин хотноо 1999 онд болсон 11 дүгээр хуралдаанаас оруулсан нэмэлт өөрчлөлтөд нэгдэн орсныг соёрхон батлах тухай хуулийг баталъя гэсэн санал хураалт явуулъя.

Санал хураалтад 48 гишүүн оролцож зөвшөөрсөн 43, татгалзсан 5, 89.6 хувийн саналаар Озоны үе давхаргыг задалдаг бодисын тухай Монреалын протоколд Бээжин хотноо 1999 онд болсон 11 дүгээр хуралдаанаас оруулсан нэмэлт өөрчлөлтөд нэгдэн орсныг соёрхон батлах тухай хуулийг баталлаа.

Дараагийн хэлэлцэх асуудалдаа оръё.

Бусад асуудлын хүрээнд гээд та танилцуулаад явчихсан байгаа.

Эрхэм гишүүдээ бусад асуудлын хүрээнд Төрөөс мөнгөний бодлогын талаар 2008 онд баримтлах үндсэн чиглэл батлах тухай УИХ-ын тогтоолын төслийг хэлэлцье. Хууль санаачлагчийн илтгэлийг Монголбанкны тэргүүн дэд ерөнхийлөгч Энххуяг танилцуулна.

Энххуяг ерөнхийлөгчийг индэрт урьж байна. Батсүх ерөнхийлөгч Валютын сангийн хуралд өнөөдөр явсан, ирэх долоо хоногийн эхээр ирнэ. Тийм учраас тэргүүн дэд ерөнхийлөгч нь тавих юм байна.

Б.Энххуяг: УИХ-ын эрхэм гишүүд ээ. Монголбанкнаас боловсруулсан Төрөөс мөнгөний бодлогын талаар 2008 онд баримтлах үндсэн чиглэлийн төслийг Монголбанк энэ оны 9 дүгээр сарын 28-ны өдөр УИХ-д өргөн барьсан билээ.

2008 онд явуулах төрийн мөнгөний бодлогын талаар хэрэгжүүлэх энэ өргөн барьсан төсөлд Монголбанк дараахь чиглэлд, зорилтуудыг дэвшүүлсэн байгаа.

1.Инфляцийг дунд хугацаанд тогтвортой нам түвшинд байлгах, санхүүгийн зах зээл, банкны салбарын тогтвортой байдлыг үргэлжлүүлэн өсөлт, тэлэлтийг хангах, хоёрт нь мөнгөний бодлогын үр ашгийг дээшлүүлэн эдийн засгийн тогтвортой өсөлтийг хангахад нийцсэн санхүүгийн дэд бүтцийг хөгжүүлэхээр төлөвлөж байгаа юм.

2007 оны ажлаа товчхон танилцуулъя гэж бодож байна. Монголбанк нь 2007 оныг мөнгөний бодлогын арга хэрэгслүүдээ боловсронгуй болгоход гол анхаарлаа чиглүүлж ажиллалаа. Эдийн засаг дахь зээлийн хүүг бууруулахад чиглэгдсэн арга хэмжээ болгон 1997 оноос хойш өөрчлөлтгүй байсан заавал байлгах нөөцийн … 14 хувиас 5 хүртэл буулгасан.  Энэ хэмжээгээр эдийн засаг руу нэмэлт 55 тэрбум төгрөгийн эх үүсвэрийг орох зээлийн хэлбэрээр орох нөхцөл бололцоо нь бүрдсэн. 

Арилжааны банкуудын бодит эдийн засгийг зээлжүүлэх чадавхид нөлөөлдөг Төвбанкны үнэт цаасныхаа арилжааг өөрчлөөд 7 хоногийн үнэт цаасаа хэмжээг нь хязгаарлалгүйгээр арилжааны банкуудад зарж байгаа. Мөн 7 хоногийн үнэт цаасны хүүгээ бодлогын хүү болгон 2008 онд ашиглахаар төлөвлөж байгаа. Эдийн засаг дахь зээлийн хүү 2007 онд төгрөг болон валютын зээлийн хувьд нэлээд буурсан. Жишээ нь 2007 оны 9 дүгээр сарыг өнгөрсөн оны 9 дүгээр сартай, мөн үетэй харьцуулбал төгрөгийн зээлийн жигнэсэн дундаж хүү жилийн 26.1 хувиас 19.7 хувь, валютын зээлийн хувьд 15.3-12.7 хувь хүртэл буурсан байгаа.

Мөн банкуудын зээлийн багцад ажиглагдаж байгаа нэг нааштай зүйл бол энэ оны 2 дугаар улирлын байдлаар нийт хэвийн зээлийн багцын 50-иас илүү хувийг анх удаагаа 1 жилээс дээш хугацаатай урт хугацааны зээл эзлэх болжээ.

Хөдөө орон нутагт, ялангуяа сумдад ганцхан банк ажиллаж байсан байдал халагдаж байгаа. Хоёроос гурван бусад банкны салбарууд өрсөлдөх болсон нь зээлийн хүү, зээлийн хугацаанд эерэгээр нөлөөлсөн.

Банкны хууль, төв банкны хуулинд оруулах зарчмын өөрчлөлтүүдийг бэлэн болгосон. Энэ зарчмын өөрчлөлтүүд нь арилжааны банкуудад үнэт цаасны захыг илүү нээлттэй болгох, банкуудын удирдлагын зохистой хэм хэмжээг сайжруулах, төвбанкны ажиллагааг илүү нээлттэй тунгалаг болгох зэрэг чиглэлээр зарчмын өөрчлөлтүүдийг оруулсан байгаа. Мөн банкны салбарыг хадгаламж эзэмшигчдийн эрх ашгийг хамгаалах зорилгоор Банкны хадгаламжийн даатгалын хууль УИХ-д өргөн баригдсан.

Ололт, дэвшлийн хажуугаар Монголбанкны төрийн мөнгөний бодлого, зохицуулалтад дараахь учир дутагдалтай зүйл оршиж байна гэдгийг тэмдэглэж хэлмээр байна.

Инфляцийг жилийн 5 хувьд барих энэ Төрийн мөнгөний бодлогын гол заалт тасрахаар байгаа. Мөнгөний нийлүүлэлт сүүлийн 4 жилийн турш жилдээ 30-40 хувь өссөн. Төсвийн сувгаар дамжиж тэлэх бодлого явагдсан, мөн нийгмийн халамжийн чиглэлээр ард иргэдийн гар дээр бэлэн мөнгө ихээр очиж байсан орчинд Монголбанк мөнгөний нийлүүлэлтийн хурдыг сааруулах, инфляцийн өсөлтийг тогтоох зорилгоор бодлогын хүүгээ өсгөн мөнгөний бодлогыг хумих чиглэлийн арга хэмжээг түргэн шуурхай авч хэрэгжүүлэх ёстой байсан.

Инфляцийн гол өсөлтийг тодорхойлж буй мах, гурилын нийлүүлэлтийг зохицуулах ажиллагааг Засгийн газраас шууд санаачлан зохион байгуулах нь зүйтэй гэж Монголбанк үзэж байгаа. Шатахуун болон гурилын импортод ногдуулж буй албан татварт уян хатан хандах, махны нийлүүлэлтийн зохицуулалтыг хавар бүр хийх зэрэг биднээс шалтгаалах зохицуулалтын арга замууд байгаа.

Гадаад талаас гурил, буудай, цемент зэрэг бүтээгдэхүүнээр дамжин инфляцид нөлөөлсөн хүчин зүйлүүд байгааг хэлэх ёстой байх. Мөн гадаадаас хямд эх үүсвэр Засгийн газартай хамтран оруулж ирэх чиглэлээр Монголбанк идэвх, санаачилга муутай ажилладгийг зөвшөөрөх хэрэгтэй.

Монгол Улсын гадаад өрийн бичиг бол дэлхийн санхүүгийн зах зээл дээр борлогдох магадлал өндөр байгаа гэж хэлж болно. Харин орж ирэх мөнгийг зарцуулах чиглэл, ашиглах төслүүдийн үндэслэл зэрэг бэлтгэл ажилд анхаармаар байна. Мөн Энэ яригдаж байгаа эх үүсвэр нь хөнгөлөлттэй бус арилжааны нөхцлөөр яригдах учраас уг эх үүсвэрийг хамгийн үр өгөөжтэйгээр ашиглан гадаад өрийн дарамтаас болгоомжлох шаардлагатай юм.

2008 онд хийх төрөөс мөнгөний бодлогын талаар баримтлах үндсэн чиглэлээр хийх шинэлэг ажил, төлөвлөсөн зүйлүүдээс бас товчхон дурдъя.

Төвбанкны үнэт цаасаар дамжуулан эдийн засаг дахь мөнгөний өртөгт Монголбанкнаас шууд бусаар нөлөөлөх сувгийг ажиллуулахад Монголбанк гол анхаарлаа төвлөрүүлнэ. Төвбанк өөрийн бодлогын гол хэрэгсэл болгон 7 хоногийн үнэт цаасны хүүг зарлаж байгаа. Энэ хүүгийн хөдөлгөөнөөр банк хоорондын захын хүүг хөтлөөд улмаар цааш нь банкуудын зээл хадгаламжийн хүүнд нөлөөлж эхлэх зорилтыг тавьж байна.

Ингэснээр Төвбанк мөнгөний бодлогыг явуулдгийн хувьд бодлогынхоо хүүгээр эдийн засагт эсвэл тэлэх, эсвэл хумих бодлогыг дохио сигналаа өгдөг сонгодог жишигт ойртоно. 

Инфляци өсч буй өнөөдгийн нөхцөлд бодлогын хүүгээ өсгөх арга хэмжээг Монголбанкнаас сая авч хэрэгжүүлсэн бөгөөд дараа дараагийн саруудын инфляцийн өрнөл, түүний хэмжээ, шалтгаан зэргийг судалж үзсэний үндсэн дээр Монголбанк дараа дараагийн мөнгөний бодлогын хариуг барих болно. Ханш, төсөв мөнгө, төлбөрийн тэнцэл гэсэн ийм гол гол макроэдийн засгийн талаар бүх мэдээллийг тухай бүр цуглуулан макроэдийн засгийн түвшинд үүсч болох тэнцвэрт бус байдал, сөрөг үр дагавраас урьдчилан сэргийлэх хариуцлагатай ажлыг гүйцэтгэхийн тулд Монголбанк өөрийн мэдээлэл, судалгааны албыг сайжруулахад дараа жил анхаарах юм.

Арилжааны банкны зээл, хадгаламжийн өсөлтийн хурд өндөр байгаа. Манай Монголын эдийн засаг мөнгөжиж байгаа. Энэ манай нийгмийн бий болсон баялгийн нэлээд хэсэг нь банкны хадгаламжийн хэлбэрээр, банкуудад хадгалагдаж буй энэ хариуцлагатай орчинд Монголбанк банкуудад тавих хяналт шалгалтын, нэгдсэн хяналтын системийг жил тутмын арилжааны банкыг шалгадаг ажиллагаандаа нэвтрүүлнэ.

Банкуудаас цоо шинэ бүтээгдэхүүн, цоо шинэ үйлчилгээ бас ихээр гарч байгаа. Энэ нь харилцагчдад нэмүү өртгийг бий болгохоос гадна тэр хэмжээгээр урьд өмнө байгаагүй, таньж мэдээгүй цоо шинэ эрсдлүүдийг дагуулдаг. Иймд бас нэг салбар хөгжих, өргөжихийн хэрээр Монголбанкнаас хийдэг зохицуулалт, хяналт шалгалтыг нарийвчлан гүнзгийрүүлэх ажиллагаа бас давхар хийгдэх ёстой юм.

Монголбанк нь банкны салбараа хянадаг, Санхүүгийн зохицуулах хороо нь хөрөнгийн захыг анхаараад явах нь хэт өрөөсгөл учраас төсөв, банк, хөрөнгийн захын хяналтыг барьдаг Монголбанк, Сангийн яам, Санхүүгийн зохицуулах хороо энэ гурван этгээд хамтран ажиллах санхүүгийн тогтвортой байдлын зөвлөл ажиллаж эхэлсэн. Энэ зөвлөл дээр энэ гурван зохицуулагчийн хооронд мэдээлэл солилцох, бодлогыг уялдуулах ийм ажиллагаа явагдах юм.

Энэ Байнгын хороон дээр яригдсан Монголбанкин дээр гарсан алдаа, дутагдлаас сургамж аваад гадаад нөөцийн удирдлагын чиг хандлагыг цоо шинээр байгуулсан эрсдлийн удирдлагын нэгжээр тодорхойлоод харин гадаад нөөцийн удирдлагын хэрэгжилтийг валютын газраас хэрхэн гүйцэтгэснийг доод аудит нь тусдаа шалгадаг, эрдслийн удирдлагын нэгж нь давхар шалгадаг ийм шинэ тогтолцоо 2008 оноос хэрэгжинэ.

2008 оны мөнгөний бодлогын төслийг хэлэлцсэн баталж өгөхийг УИХ-ын эрхэм гишүүд та бүгдээс хүсч байна. Анхаарал тавьсанд баярлалаа.

Д.Идэвхтэн: Төсөл санаачлагчийн илтгэлийг сонслоо. Илтгэл тавигчид талархал илэрхийлж байна.

Одоо төсөл санаачлагчийн илтгэлтэй холбогдуулж асуух асуулттай гишүүд нэрсээ өгье. Гишүүн Гантөмөр, З.Энхболд, Пүрэвдорж, Сүхбаатар, Эрдэнэсүрэн нарын гишүүдээр, за Гүндалай гишүүн орж ирж байна. Энэ 6 гишүүдийн нэрсээр асуух асуултын нэрсийг цэглэж байна.

Өнөөдрийн хэлэлцүүлэгт төсөл санаачлагчдын зүгээс Монголбанкны тэргүүн дэд ерөнхийлөгч Энххуяг, Монголбанкны валютын газрын дарга Одонгуа, Монголбанкны Бодлого, төлөвлөлт, мэдээллийн технологийн газрын дарга Амгалан, Монголбанкны хуулийн хэлтсийн дарга Эрдэнэбаяр, мөн Хяналт шалгалтын газрын захирал Ганбаатар нарын хүмүүс ирсэн байна.

Гантөмөр гишүүн асуултаа асууя.

Л.Гантөмөр: 2007 оны мөнгөний бодлого бол үндсэндээ биелэгдээгүй тасарсан байгаа. Тэгэхээр 2007 онд энэ инфляцийг барьж чадаагүй шалтгаан нь гадна талаасаа их олон шалтгаануудыг бид нар ороод байгаа юм. Тэдний зүгээс Их Хурал, Засгийн газар, Монголбанкны хувьд бид нэг ийм юм хийчих байсан юм даа. Энийгээ хийж амжиж чадсангүй дээ гэсэн бодол, санаанууд та бүхэн ярьж байна уу. Тийм юм байвал бидэнд нэгдүгээрт хэлж өгмөөр байх юм.

Хоёрдугаарт ирэх жил Монголбанк асуудалд хариуцлагатай хандаад инфляцийг 5 хувьд барина гэсэн 5.6 ч билүү дээ тийм санаа орж ирж байгаа. Энийг 2008 онд яаж биелүүлэх вэ гэж асуумаар байгаа юм. Их тэнэг асуулт юм шиг сонсогдож байж болно. Яагаад вэ гэхээр 2008 он бол сонгуулийн жил байгаа. Бид нар өнөөдөр энд их сайхан юм ярьж байгаад бүх төсөв, мөнгөний бодлого, үндсэн чиглэлээ баталж аваад маргаашнаас эхлээд сонгууль руугаа мордоно. Аль ч нам нь тэгнэ. Ялангуяа эрх баригчид бол улс орны эдийн засгийн хандлага дээр сонгуулийн жил огт анхаарч чаддагүй юм. Энэ бол бидэнд, зөвхөн бидний зовлон биш дэлхий даяар сонгуулийн жил бол заавал эдийн засаг савладаг, макро түвшиндээ контролио барьж чаддаггүй ийм асуудал байгаа юм.

Тэгэхээр та бүхэн эдийн засагч хүмүүсийн хувьд бидэнд чин сэтгэлийн зөвлөлгөө өгөөчээ гэж би хүсмээр байгаа юм.

Одоо бид нар энэ мөнгөний бодлогыг барьж байхдаа төсөв, үндсэн чиглэлдээ юуг бодолцох ёстой вэ. Засгийн газрын сайд нар бол энд цөөхөн байна. Тэгэхдээ сая шадар сайд сууж байх шиг байсан зөвлөлгөө өгмөөр байх юм. Хоёрдугаарт Их Хуралд бас зөвлөлгөө өгмөөр байна. Тэд нар бол 2007 онд Их Хурал юун дээр алдсан бэ, уг нь бол сонгуулийн жилээ угтаад 2007 ондоо инфляциа их сайн бариад зөв зогсоож чадсан бол бид 2008 онд бас ханатай болох байсан. Та нарын сэтгэлийг төсвийн зардал ДНБ-ний 47 хувийг эзэлнэ гэдэг тоо сэтгэлийг чинь зовоож байна уу, үгүй юү гэдгийг би хэлж мэдэхгүй байна, би хувьдаа их санаа зовж байгаа. Тэгээд сүүл рүүгээ 6, 7 сар руугаа контроль алдаад 8, 9 сардаа шинэ Засгийн газар байгуулна гэж баахан хэрүүл шуугиан болоод ингээд он дуусдаг. Тэгэхээр энэ дээр та нар мэргэжлийн хүмүүсийн хувьд Их Хуралд, Засгийн газарт өөрсөндөө өгч байгаа даалгавруудыг бидэнд хэлээчээ. Тэгэхдээ жирийн хүн ойлгохоор нэгбүрчлэн тайлбарлаад өгвөл их баярлахаар байна. Баярлалаа.

Д.Идэвхтэн:  Асуултанд хариулъя Энххуяг.

Б.Энххуяг: Асуултад хариулъя. Инфляци 8, 9 сард маш хүчтэй цогисон тийшээгээ. Энд одоо ингээд хийчих байж уу гэсэн бодол санаа та нарт байна уу гэж асууж байна тийм үү. 

Тэгэхээр ер нь бодлогынхоо арга хэмжээг бид арай хожуу авлаа. 10 дугаар сарын 17-ны өдөр 7 хоногийнхоо үнэт цаасны хүүг 6.4-7.4 болгож зарласан арилжааны банкуудад. Энэ арга хэмжээг арай түргэн, арай эрт авах байсан юм болов уу гэсэн бодол санаа бий Гантөмөр гишүүн.

Ирэх жилийн хувьд та инфляци ямар байх вэ, юу зөвлөх вэ гэж асууж байна, улс төрч хүний хувьд асууж байх шиг байна. Эдийн засагч хүний хувьд шууд хариулъя тэгэх үү. Хөнжлийн хэрээр хөлөө жий гээд эхлээд хэлчихмээр байна. Яг л төсвийн олсон орлогын хэмжээнээс давуулалгүйгээр зарцуулъя. Хоёрт нь зарцуулалт дотроо Монголбанк ер нь хэлээд байгаа л даа. Төсвөөр тэлэх бодлого явсан, нийгмийн халамжийн чиглэлээр мөнгө гар дээр их очсон, нөгөө нэг мах, ногоо нэг гурил руу очиж эрэлт үүсгэх мөнгөний хэмжээ нэмэгдсэн 30, 40 хувиар. Тэгэхээр энд ямар ч байсан төвбанк энэ их мөнгөний нийлүүлэлтийг хурдыг сааруулах, хумих бодлого явуулах ёстой байхаа. Инфляци бидний төлөвлөж байснаас 2 дахин илүү гарчээ. Энэ бол үнэхээр сэтгэл зовоох, түгшээх үзүүлэлт мөн. 

Хамгийн орлого багатай улсуудын халааснаас 12 хувийг нь хумсалж байна гэсэн үгээ. Тэгэхээр урсгал зардлын дотор үнэхээр улс төрчид та нар мөнгийг зарцуулах эрх, мэдэлтэй улсууд. Зарцуулмаар байгаа бол Монгол Улсад ахиухан хөрөнгө оруулалт, юм бүтээн актив үйлдвэрлэж бүтээж өгөөчээ гэж хэлмээр байна. 

Д.Идэвхтэн: Хариулж дууссан уу. Одоо З.Энхболд гишүүн.

З.Энхболд: Монгол Улсын Их Хурлын 2006 оны 11 дүгээр сарын 2З-ны өдрийн 86 дугаар тогтоолоор 2007 онд баримтлах үндсэн чиглэлийг баталж өгсөн. Би биелэлтийг нь хараад сууж байна. Та нар 5 төрлийн үүрэг авсны дотор бүтэж байгаа юм нэг ч алга. 5 хувьтай байх инфляци одоо 13 руу явж байна оны эцэс рүү. Монголд ажиллаж хийж байгаа хүн болгоны хармаанаас 5-хан хувийг аваарай гэсэн та нар 13 хүргэж авах гэж байна. 

Банкны салбарын санхүүгийн зуучлалыг гүнзгийрүүлэн бүтээгдэхүүний хэлцлийг уртасгах ба үүний тулд гээд 5 зорилт тавьсан, биелэсэн юм нэг ч байхгүй. Манай улсын банкны хүү адил шилжилт хийсэн улсуудынхаа заримаас нь хоёр аравны хэд дахин заримаас нь нэг аравны хэд дахин өндөр. Хамгийн өндөр хэвээр байсаар л байна. Та нарын бэлдэж өгсөн материалын 43 дугаар хуудсанд байна.

2006 онд 28 байсан, энэ жил 20 руу орох байх гэж найдаж байсан тэр ямар үр дүнд хүрэхийг мэдэхгүй.

Төв болон Зүүн Европын орнуудын дундаж 8.5 байгаа шүү дээ. Тэгэхээр эндээс би дүгнэлт хийж байна л даа. Манай төвбанк бол чадваргүй юм байна. Энийг удирдаж байгаа улсууд адилхан шилжилт хийчихээд нэг адилхан нийгмээс хүмүүсийн ажилдаа хандах хандлага бүх юм л адилхан байгаа шүү дээ. Харин ч сахил хүртээд шал дордов гэгчээр мөнгөгүй байсан үеийн хүүтэйгээ, 2001 оныхоо хүүтэйгээ адилхан түвшинд оччих 2006 онд. Мөнгөгүй байхад сайхан байлаа шүү дээ инфляци болдоггүй, тэгээд эдийн засаг өсөөд томроод мөнгө төгрөгтэй болоод ирэхээр буцаад инфляциндаа дарлуулаад хоёр оронтой тооруугаа орчихлоо. Одоо та нарыг чинь юу гэж ойлгох вэ ажлаа хийж байна гэж үзэх үү, ажлаа хаяад явчихсан юмуу. 

Гуравдахь зорилт. Арилжааны банкуудаа хянана, олон улсын жишигт нийцүүлнэ гэдэг зорилт тавьсан байхгүй Хадгаламж банкнаас 14 тэрбум төгрөг алга болчихсон.

Дөрөвдэх зорилт. Төгрөгийн ханшийг тогтвортой хангахын тулд бодлогын чанартай арга хэмжээ нэвтрүүлнэ. Дэлхий даяар ам.доллар унаж байна. Зөвхөн Монголд өсөж байна бүх юм нь эсрэгээр.

Тавдахь зорилт. Банкны салбарын эрхзүйн орчныг боловсронгуй болгох чиглэлээр даатгалыг бүрдүүлнэ иймээ тиймээ хууль орчноо өөрчилнө. Монголбанкны зүгээс санаачилсан нэг ч хууль орж ирж батлагдаагүй. Дөнгөж саяхан өөрийн чинь уншсан илтгэл дээр Хадгаламжийн даатгалын тухай дахиад ярьж байна. Бид нар хоёр жилийн өмнө үүрэг өгөөд тэр нь одоо биелэгдээд энэ үр дүнгээ  хийчихлээ. Одоо бид нарт  дараагийн шинэ зорилт ийм байна гэж хэлж байх ёстой.

Гэтэл 2007 оны үүрэг даалгаварт чинь 100 хувь тасарсан байна шүү дээ. Бүр ноцтойгоор. Хэзээ ч хоёр оронтой инфляци нь сүүлийн 6-7 жилд ороогүй шүү дээ. Гэтэл та нар одоо янз бүрийн юм ярих л байх л даа. Бензин, буудай гээд. Мэдээж байгаа. Тэгэхдээ та нар үндсэн ажлаа хийж чадаагүй, ажилдаа пропорциональный хандаж чадаагүй. Ийм их мөнгөний эрэлт болно..

Би асуултаа асууя.

Д.Идэвхтэн:  Хугацаа дуусчихлаа. За нэг минут өгье.

З.Энхболд: Тэгээд одоо өөрсдөө юу гэж үзэж байна та нар. Дахиад 2008 оныхыг батлаад өгөөчээ гэж үзэж байгаа юмуу. 2007 онд хийсэн алдаанд чинь ямар хариуцлага тооцох ёстой юм бэ шударгаар алдаагаа хүлээчихээч. Тэгээд бид нарт ингэж арга хэмжээ авч болно гэж. Би бол мөнгө санхүүгийн, эдийн засгийн хэн ч атаархахаар ийм сайхан орчинд бол энэнээс хамаагүй сайн үр дүн гарах ёстой гэж бодож байгаа юм. Гэтэл тэгж чадсангүй шүү дээ. Тэгээд одоо ямар арга хэмжээ авахуулмаар байна тэрийгээ хэлээдэхээч. Батсүх нь ядаж байхад байхгүй юм.

Д.Идэвхтэн: Асуултад хариулъя.

Б.Энххуяг: Энхболд гишүүний асуултад хариулъя. Би хийсэн, хийгдэх ажлын талаараа танилцуулга сая хийсэн. Энд ерөнхийдөө инфляцийг тогтоон барих дээр арай түргэн, арай шуурхай ажиллах ёстой байсан гэдгээ би хэлсэн Энхболд гишүүнээ. Мөн гадаад эх үүсвэр, хямдханаар оруулж ирэх ажиллагаанд санаачилга муутай Монголбанк ханджээ гэдгээ би бас хүлээсэн байгаа. 

Д.Идэвхтэн: Асуултад хариулж байгаа заалны микрофоныг чангалаач дээр техник хариуцаж байгаа хүн.

Пүрэвдорж гишүүн асуултаа асууя.

Л.Пүрэвдорж: Баярлалаа. Тэгэхээр яах вэ 5 хувиар инфляци өсөхөөр бодоод төсөв, нийгмийн бодлого бүх зүйлээ бид хийсэн л дээ. 13 хувь болчихсон байна. Он дуустал энэнээс буурах эсэхийг мэдэхгүй байна. 8 хувиар даваад явчихна гэдэг чинь үндсэндээ хөнгөн ч асуудал биш л дээ. Тэгэхээр яах вэ бид нар өнөөдөр улс төржихдөө биш, нэгнийгээ баалахдаа биш гол нь Улсын Их Хурал өнөөдөр үнэхээр бодитой шалтгааныг нь олж хармаар байна.

Энэ дээр Монголбанк бидэнд өнөөдөр бэлэн бол тэрнийгээ хэлж, бэлэн биш бол энэ хэлэлцүүлгийн явцад бас бэлдэж тодорхой юм гаргаж ирмээр байна. Энэнтэй холбогдуулаад би 4 зүйлийг, энэ мөнгөний өсөлтийг 4 зүйлээр задлаад хэлээд өгч чадахгүй юу гэсэн ийм асуудал байна. Нэгдүгээрт нь мөнгөний нийлүүлэлтээс болоод өссөн зүйл юу байна вэ, энэ дотроо  төсвийн тэлэлт, бүр дотор нь аваад үзэх юм бол нийгмийн халамжид гарч байгаа мөнгө огцом их нэмэгдсэнтэй холбоотойгоор нөлөөлөл байна уу, үгүй юү. Ийм хоёр асуудал байна.

Дараагийн асуудал бол Монголд ерөөсөө өрсөлдөөнгүй байдал, монополь байдлыг ашиглаад энэ үйлдвэрлэгчид, нийлүүлэгчид хийсвэрээр нэмчихээд байгаа зүйл ямар хувь хэмжээтэй байна вэ. Эцэст нь энэ гурил, нефть хоёрын үнэ яг энэ мөнгөний өсөлтөд хэдэн хувиар нөлөөлчихөөд байгаа юм бэ. Энэ 13 хувиа ингээд задлаад хэлээд өгвөл цаашдынхаа ажил, бодлогыг явуулж болмоор байна нэгдэх асуудал бол энэ байна.

Хоёрдугаар асуудал юу байна вэ гэхээр ерөнхийдөө ирэх оноос төсвийн мөнгөний, төсвийн шугамаар мөнгөний нийлүүлэлт их нэмэгдэж байна, Монголбанкны шугамаар мөнгөний нийлүүлэлтийг хумъя, бодлогоо хатууруулъя гэсэн ийм санал оруулж ирж байгаа юм байна лээ. Би энэнүүнтэй ерөнхийд нь эсэргүүцээд байх юм алга зөвшөөрөх ёстой байх. Гэхдээ эдийн засгийн өнөөдрийн явж байгаа өсөлтийг мөнгөний нийлүүлэлтээр хавчиж хяхахгүй байх явдал бол мөн энэнээс дутуугүй чухал зорилт. Тийм учраас энэ хоёр зорилтоо 2008 онд яаж хангах гэж байгаа юм бэ, энэ талаар бодсон, хийх гэж байгаа зүйлээ их тодорхой хэлээд өгөөчээ гэж Монголбанкнаас асуумаар байна.

Гуравдахь асуудал бол өнгөрсөн онд энэ өнгөрч байгаа онд зээлийн дундаж хүү нэлээд буурсан гэсэн мэдээллийг бидэнд өгсөн. 28 орчим хувь байсан зүйл төгрөгийнх гэхэд 19 рүү орж ирж 10 орчим хувиар буурч байна гэсэн ийм мэдээллийг Монголбанк түрүүчийн байнгын хороод дээр хийх, намын бүлэг дээр хийх хэлэлцүүлгийн үед өгч байсан. Энэ бол их сайшаалтай зүйл юм. Тэгээд 2008 онд аргагүйн эрхэнд мөнгөний нийлүүлэлтийг хатуурхах, ерөнхий хандлага нь чангалах ийм бодлого явагдана гэж байна. Би түрүүнд хэлсэн энэ бол зайлшгүй зүйл байх гэж. Гэхдээ энэ чинь зээлийн хүү буурч байгаа хандлагаа хязгаарлаж зогсоох юм биш бизээ. Ирэх онд та бүгд минь зээлийн дундаж хүүг ямар хэмжээгээр буурна гэж тооцоолж байна вэ гэсэн ийм З асуултад хариулж өгөөчээ гэж хүсмээр байна.

Тэгээд хэлэхэд үнэхээр энэ нөлөөллүүдийг нь авч үзэж байж тохирох тохирох арга хэмжээг төсөв, мөнгөний бодлого дээр суулгаж өгмөөр байна. Хэрвээ мөнгөний нийлүүлэлтээс голлоод аваад тэрнийг нь чангатгамаар байна, барааны нийлүүлэлтээс болоод байгаа бол нийлүүлэлт, хангамжийг нь сайжруулах асуудал авмаар байна. Хэрвээ тэр монополь байдал, өрсөлдөөнгүй байдал гарчихаад байгаа бол энэнд тохирсон арга хэмжээг төр засгаас авмаар байна. Тийм учраас та бүгд чинь энийг задлаад хэлээд өгөөч. Задалж хэлэхэд одоо хэцүү байгаа бол бодож сууж байгаад маргааш, нөгөөдрөөс бидэнд гаргаад өгөөчээ гэж хүсч байгаа юм баярлалаа.

Д.Идэвхтэн: Өнөөдөр бол хэлэлцэх эсэхээ шийднэ шүү дээ. Тэгээд анхны хэлэлцүүлгээр нэлээд нарийн хэлэлцүүлэг явагдана. Тэр үед асуулт хариулагдах байх. Энххуяг дэд ерөнхийлөгч Пүрэвдорж гишүүний асуултад хариулъя, тодорхой З асуулт тавилаа.

Б.Энххуяг: 8 дугаар сарын 1 дүгээр сараас 8 дугаар сар хүртэл.

Д.Идэвхтэн: Заалны микрофон чангалаадахаарай. Гишүүд зааланд орж ирээрэй.

Б.Энххуяг: 1 дүгээр сараас 8 сар хүртэл 10 орчим хувьтай байсан инфляци дээр Статистикийнхантай хамт суусан юм Пүрэвдорж гуай Монголбанк нийлээд. Тэгээд яг таны сая хэлдгийн дагуу задаргаа, шинжилгээг хийсэн юм. Тэгээд 10 хувиа ерөнхийдөө, 10 хувийн өсөлтийн тал нь хонь, үхрийн мах байсан өсөлтийн, дээр нь 70 болгоод ирэхээр 2 зүйл нэмэгдээд орчихож байгаа юм мах үхэр, хонь хоёр дээр гурил нэмээд, гурилын өсөлтийг оруулаад, тэгээд их, дээд сургуулийн сургалтын зардлын нэмэгдлийг оруулаад ирэхээр 10 хувийн өсөлтийн 70-ийг бид тайлбарлаж байсан. Тэгээд бусад үзүүлэлт бол нөгөө 30-даа яваа байх.

Орлого цалин, тэтгэврийн өсөлтөд нөлөөлдөг үү гэж асуух шиг болсон тийм үү инфляцид.

2005 онд шиг санаж байна, 2005 оны тоон дээр манай эдийн засагчид суугаад ерөөсөө хоёулаа хоёр талдаа бие биенээ далладаг юм байна гэсэн ийм дүгнэлтэд хүрсэн. Юу юугаа даллаж байна вэ гэхээр цалингаар тооцоод инфляцитай нь бид харьцуулж байсан юм. Цалингийн өсөлт инфляцийг даллаж байсан, цалингаасаа гадна бас орлогоор, бусад орлогоор амьдрах тохиолдол манайд байдаг учраас энэ Хөдөлмөр, нийгэм хамгааллын яамнаас аваад орлогын мэдүүлэг, цалингаас гадна дээр нь бусад орлогуудыг нэмээд инфляцидаа тооцож үзэхэд бас л инфляцийг өдөөдөг, далладаг гэсэн ийм дүгнэлт гарч байсан 2005 онд.

Төвбанкны хувьд бол макроэдийн засгийн нөхцөл байдал түргэн түргэн өөрчлөгдөж байгаа учраас бидний зорилт, зорилго бас өөрчлөгдөж байна энийг хэлэх нь зөв байх.

2007 оны 8 дугаар сарыг хүртэл эхний 8 сард яаж олигтойхон зээлийн хүүг бууруулах вэ гэдэг зорилтын араас нэлээд явсан, заавал байлгах нөөцөө бууруулсан, төвбанкныхаа үнэт цаасыг ахиухан гаргаж байгаа. Одоогийн байдлаар 5.3 тэрбум төгрөгийг арилжааны банкуудад төлчихөөд байна. Арилжааны банкуудад хэлж байгаа. Бид нар 5.3 тэрбумыг Монголбанк өглөө шүү. Энэ хэмжээгээр та нар ээдээ цаашаа олгох зээлийнхээ хүүг бодоорой гэж ингэж хэлж байгаа. Ингээд 8, 9 дүгээр сард үнэ савлаад эхэлсэн. Одоо харамсалтай нь зээлийн хүүгийн асуудал бидний хувьд хоёрдугаарт орж байна. Тэрийгээ нуулгүй хэлчихье. Энэ 13 хувийг яаж барих вэ, яаж тогтоох вэ гэдэг дээр л гол санаа зовинож байна. Тийм ч учраас жаахан хумъя гэдэг эхнийхээ алхмыг авлаа. Гол бодлогын хүү болох 6.4-өө 7.4 болгоод зарлаж байна. Тэгээд 9 дүгээр сарын инфляцийн талаар бас Статистиктэй санал солилцох болно. Одоо гол санаа зовоож байгаа зүйл бол хэрэглээний үнийн индекс.

Засгийн газраар, Монголбанкаар гээд задалж болох уу гэж байх шиг байна. Энэ бол хэцүү байхаа. Бид бас энэ асуултыг тавиад сууцгааж үзсэн. Манай эдийн засагч хүүхдүүд бол хараахан ийм асуултад хариулж чадахгүй юм байна лээ.

Зээлийн хүү 19.7 болж буурсан, зээлийн хүү ялангуяа төгрөг дээр хөөрхөн дорвитой явчихсан шүү доошоогоо. Нөгөө хамгийн үнэтэй байсан сумдын зээл буурсан юм. Хуучин Хаан банк ганцаараа байхад сарын 3.5 авч байсан, одоо Хас хажуугаар нь орсон, Шуудан бас орох гэж байгаа. Шууд 3.5 байсан зээл бол 2.5 болж буураад зээлийн хамгийн үнэтэй хэсэг бол нэлээд буурсан юм. Энэ хандлага бол цаашаа үргэлжилнэ. Түрүүн би хэлсэн одоогийн зорилгын хувьд эхлээд хэрэглээний үнийн индексээ яаж хяналтад авах вэ, буулгах вэ гэдэг дээр анхаарна.

Гэхдээ зээлийн хүүг бууруулах зорилтыг одоо мартахгүй. Энэ бол анхаарлын төвд байна.

Д.Лүндээжанцан: Пүрэвдорж гишүүн тодруулъя.

Л.Пүрэвдорж: Тэгэхээр үхэр, хонины махны өсөлтөд хоёр, хэд хэдэн хүчин зүйл нөлөөлж байгаа шүү дээ. Хомсдсон байж болно нийлүүлэлт нь, угаасаа тэр цалин чинь даллаад явчихсан байж болно шүү дээ. Ялангуяа сүүлийн 8 дугаар сарын эцэс 9 дүгээр сард нэмэгдсэн нэмэлт чинь гэнэтхэн нэг өглөө босоход л нэмэгдсэн шүү дээ. Тэгэхээр тэр барааныхаа нэр төрлөөр хэлэлцэж байгаа чинь үндсэндээ бидэнд бодлого гаргаад ирэх задаргаа тийм болж чадахгүй байна. Энийгээ сайн бодож цаашдаа гүнзгийрүүлэх талаас нь ажиллаачээ гэсэн асуулт гэх юмуу, хүсэлт гэх юмуу ийм зүйлийг хэлж байна.

Дараа нь би нэг зүйлийг хэлээд байгаа юм. Та нар мөнгөнийхөө бодлогыг жаахан хатууруулах юм байна, энийг эсэргүүцэх юм алга гэж. Тэгэхдээ ирэх онд чинь бид 10 хувиар эдийн засгийн өсөлт тавьж байгаа шүү дээ. Энийг арай мөнгөний бодлогоор хатингашруулаад байхгүй болгочих юм биш биз дээ гэж би асуугаад байгаа шүү дээ. Энэ дээр Монголбанк ямар бодлого гаргаж ирж байна вэ гэдгийг хэлээд өгөөч гэж би хүсч байгаа шүү дээ.

Б.Энххуяг: Тодруулгад хариулъя. Сүүлийн З-4 жилийн манайд эргэлдэж байгаа бэлэн, бэлэн бус мөнгөний М-2-ын өсөлт 35, 40 хувьтай байсан. Энийг дараа дараагийн жилүүдэд өндөр хувь, өндөр өсөлт хадгалагдаж, өсөлтийн хурдац саарна Пүрэвдорж гишүүн.

Энд бол 25-30 гэсэн хувийг хэлмээр байна. Тэгэхээр энэ бол одоо  бид 10 хувийн өсөлт ярьж байгаа орчинд хангалттай.

Д.Лүндээжанцан: Сүхбаатар гишүүн асуултаа асууя.

Ц.Сүхбаатар: Тэгэхээр энэ мөнгөний нарийн бодлогыг нь сайн мэдэхгүй юм. Зүгээр ядуурлыг бууруулах, ажлын байр бий болгох гээд манай Монгол орон чинь том зорилт эдийн засгийн хүрээнд л тавиад байгаа шүү дээ. Бүгдээрээ бүх бодлогоороо дамжиж байж энийг гэтлэн давах ёстой. Яаж энэ бодлогод мөнгөний бодлого нь нөлөөлж очдог юм бэ. Энэ чиглэлээр өнгөрсөн онд тавьсан тэр биелэсэн, биелээгүй зорилт дотроос чинь энэ чиглэлээр л мөнгөний бодлого зөв зүйтэй явсан гэж хэлэхээр юм байна уу гэж асуумаар байгаа юм.

Тэгээд энэнтэй холбогдуулаад тэр давхар зээлийн асуудал байна шүү дээ тэр төслүүдээр орж ирж байгаа зээлүүд ялангуяа нийгмийн чиглэлээр. Би энийг тодорхой түвшинд асууж байсан. Энэ маань нэг хувь нь гэдэг юмуу, нойль зууны төдөн хувийн хүүтэй ирээд арилжааны банкуудаар дамжиж олгогдоод тэгээд 1.5-2.5 хувь болоод хэдийгээр буурсан ч гэсэн ямар ч байсан жилийн дүнгээрээ 24-өөс дээш хувьтай, зарим нь 30 ч гарч байгаа байх ийм хувийн зээл олгогдоод байгаа шүү дээ.

Тэгээд энэний цаана ядуурал, ажлын байр бий болгох, жижиг, дунд үйлдвэрлэлийг дэмжих тэр хэсэг дээрээ очиод яг зээл авдаг, авахын хүссэн нөгөө ажилтай, ажилгүй байгаа тэр хэсэг дээр чинь очиод зээл нь тээглээд арилжааны банк дундаас нь нөгөө орж ирсэн зээлээс нь хүү авч арилжааны банкууд хөлжиж баяжиж ашиг нь нэмэгдээд ийм л үйл явц яваад байгаа шүү дээ. Тэгэхээр энийг Монголбанк хязгаарлан зогсоох арга байна уу, үгүй юү.

Энэнтэй холбогдуулаад яриад бүтдэггүй, Монголбанк энийг дэмждэг юмуу, үгүй юмуу энэ нэг Хөгжлийн банк ч гэнэ үү өөрөөр хэлбэл Засгийн газрын банк байгуулаад тэгээд энэ гадна, дотны гэрээ, хэлэлцээрээр орж ирж байгаа зээлээ энэ банкаар дамжуулъя, хөрөнгө оруулалтын гэдэг юмуу, бизнесийн чиглэлийн зээл нь арилжааны банкуудаар явдаг л юм байгаа биз энэ чиглэлийн зээлийн бодлого ямар байх ёстой юм бэ.

Тэр Хөгжлийн банк тусад нь байгуулаад Засгийн газар нэг их ашиг олохгүйгээр зөвхөн тэр банкныхаа үйл ажиллагааг санхүүжүүлэх хэлбэрээр яваад, тэр ядарсан, зүдэрсэн зээл авъя, хэсэг бүлгээрээ хөдөлмөр хийе гээд байгаа сум, аймагт байгаа хүмүүст зээл олгох нөхцлийг нь, өөрөөр хэлбэл хамгийн хөнгөлөлттэй, хүүгүй зээл олгох энэ боломжийг нь бүрдүүлэх бодлогыг Монголбанк дэмждэг юмуу, эсвэл арилжааны банкаараа явах ёстой, хэдэн арилжааны банкаа цааш нь хөгжүүлэх ёстой гэсэн бодлого барьдаг юмуу гэсэн ийм асуулт байгаа юм.

Нөгөө талаар цалин, тэтгэврийн зээлийг их ярьж байгаа л даа. Ер нь эд хөрөнгө, бодитой зүйл барьцаалж байж зээл авдаг юмуу, өдөр тутам хэрэглэх, сар болгон авах цалин, бэлэн мөнгө, тэтгэврээсээ барьцаалж байж, барьцаалах ч юу байх вэ дээ тэрнийгээ хойш нь гулсуулж, шилжүүлж байж зээл аваад байгаа бодлого нь зөв юмуу. Энийг Монголбанкныхан тайлбарлахдаа тэр цалин тэтгэврийн зээлэнд чинь ард түмэн дуртай байгаа шүү. Тийм учраас манай арилжааны банкуудын явуулж байгаа бодлого зөв шүү гэж хариулж байгаа юм. Тэр чинь аргаа бараад хоногийн хоолгүй, идэх мөнгө, өмсөх хувцасгүй, тэгээд хүүхдийн сургалтын төлбөр гээд янз бүрийн аж ахуйн бизнес жаахан юм хийе гэвэл тэрэндээ зориулж үр хүүхэддээ тэтгэврийн зээл, цаашилбал цалингаа жилээр, тэтгэврээ хоёр, гурван жилээр барьцаалаад л зээл авч байгаа шүү дээ. Энэ яг зээлийн бодлого мөн юмуу, арилжааны банкийг дэмжиж байгаа, ашиг олж энэ арилжааны банкууд тодорхой хэмжээний ашиг олж байгаа шүү дээ. Энэ бодлого зөв юмуу, үгүй юмуу. Энийг Монголбанк юу гэж үздэг юм бэ. Ялангуяа Хаан банк, Хас банк гээд орон нутагт гараад тэр жижиг зээл дээр тоглохын зэрэгцээ цалин, тэтгэврийг бүр хэдэн сараар, жилээр нь өртүүлж дээр нь хүү авч бүр амьдралыг нь хүнд байдалд оруулж байгаа шүү дээ.

Тэгээд тэрэнд хүмүүс нь дасчихсан, зээлийг нь төлөхийн тулд ахиж зээл авдаг энэ асуудлын талаар хэлж өгөөчээ.

Д.Лүндээжанцан: Сүхбаатар гишүүний асуултад хариулъя. Дамжуулсан зээл өртөг өндөр, эхлээд өөрөө орж ирэхдээ. Дараа нь дамжихдаа арилжааны банк бүр нэмдэг гэдэг шүүмжлэлийг УИХ-аас Монголбанк, Сангийн яаманд байнга тавьж байгаа. Тийм учраас улсын төсвийн орлого ч зузаарсан, Монгол Улс хөрөнгө мөнгөтэй болсон. Одоо энэ авах зээлүүд дээр Сангийн яам ч төр, Монголбанк ч тэр доноруудад хэлж байгаа. Хүүгээр нөхцлөө битгий тулгаачээ. Энэ дээр уян хатан хандаач гээд. Энэний үр дүнд жишээлэхэд Японы хамтын ажиллагааны банкнаас орж ирж байгаа зээл эд нарын хүүг нэлээд доошлуулсан шүү дээ. Урдахь дамжуулан зээлдүүлж байсан төслүүд дээр Монголбанк, Сангийн яам жишээлэхэд авч байсан хувиудаа багасгасан, эргэж харсан ийм зүйлүүд 2007 онд явагдсан. Хөгжлийн банк бол арилжааны банкууд сонирхохгүй, эхний З, 4 жилдээ ашиг, орлого авчрахгүй, аягүй бол нийгмийн чиглэлийн энэ арга хэмжээнүүдийг улсаас, төрөөс нь эх үүсвэрээ гаргаад санхүүжүүлж, зээлжүүлдэг ийм тусгай санхүүгийн институц байдаг юм байна лээ. Хуулийн төслийг Монголбанк, Сангийн яам хамтарч суугаад боловсруулсан. Энэ дээр харин анхаарах зүйл гэвэл нэг хэсэгтээ улсын төсвөөс дотац нэхэх ийм санхүүгийн үр дагавар бас гарч магадгүй юм байна лээ. Нөгөө хувийнхан сонирхохгүй, эхний жилүүддээ алдагдалтай ажиллаж байж, дараа нь ашигруугаа орох төсөл учраас.

Хоёрдугаарт Монголбанкны анхаарч байгаа нэг зүйл бол банкны зах зээлд Хөгжлийн банк гарч ирснээр энэ банкны өрсөлдөөнд хэрхэн нөлөөлөх вэ гэдгийг нэлээд анхааралтай бид судалж байгаа.

Цалин, тэтгэврийн зээл.Хөдөөд, ялангуяа сумдад тэтгэврийн дэвтэр ТҮЦ-д барьцаалаастай байдаг байсан. 2003, 2004 оноос өмнө. Одоо бол бидний ойлгож байгаагаар Хаан банкин дээр нэлээд олон хэмжээний тэтгэврийн дэвтэр байх шиг байна лээ. 

Сүхбаатар гишүүнээ гол нь нэг нь зээлье, нэг нь зээлдүүлье гэсэн харилцаанд орсон шүү дээ. Хүүгий нь буурч байгааг хэлэх ёстой байх. 3.5-2.5 руу орсон. Дахин зээл дээр төлөөд байх юм бол 2.1, 1.9 гэсэн хэмжээгээр буурах юм байна лээ. 

Монголбанкнаас 2008 онд нэг зүйлийг анх удаагаа цоо шинээр гаргаж тавъя гэж байгаа. Ялангуяа хөдөө орон нутгийн иргэдийн санхүү, эдийн засгийн боловсрол тааруухныг ашиглаад жишээлэхэд хугацаа хэтэрсэн хүүн дээр хүүгүй төлөвлөөд үндсэн өр рүүгээ оруулдаггүй ийм явдлууд байна уу, одоо тийм мөлжлөгийн шинж чанартай зээл хөдөө орон нутагт байна уу гэдгийг сая 7 дугаар сард Өвөрхангай аймгийн 4 сумдаар явж үзсэн. Сумдад З банк ажиллаад эхэллээ. Энд юу болж байна вэ, байдал ямар байна вэ гэхээр сайн ч юм байна, саар ч юм байна. Гурван банк ажиллахаар шууд зээлийн хүү буурч байна. Хаан банкны үйлчилгээ эелдэг болж байна, тулгахаа больж байна. Гэтэл З-уулангаас нь зээл аваад тэр зээлдэгч нь нөгөө нэг банкны сайн зээлдэгч гээд хэрэг дээрээ сайн зээлдэгч нь зээлээ нөгөө банкнаас зээл авч төлөөд ингээд зээлийн давхардал үүсээд бас системийн хэмжээнд энийг эрсдэлтэй гэж авч үзээд бид аймгийн Монголбанкуудаар тухайн аймгийнх нь 4, 5 сумыг очиод шалгаадахаачээ гэдэг ажил хийгдэх гэж байна.

Д.Лүндээжанцан: Эрдэнэсүрэн гишүүн асуултаа асууя.

Б.Эрдэнэсүрэн: Өнгөрсөн жил мөнгөний бодлогын асуудал яригдаж байхад мөнгөний бодлогод хийх гол шинэчлэл бол инфляцийг онилох гэж та бүхэн ярьж, олон дахин ярьж энэ материал оруулж ирсэн л дээ. Онилоод буудчихсан чинь ерөөсөө байндаа тусаагүй юм шиг байна л даа. Тэгээд огт оносонгүй.

Тэгээд манай бүлэг дээр ярьж байхад бас мөнгөний бодлогод орсон нэг чухал юм бол дамжуулан зээлдэх зээлийг бууруулах асуудал гэж ярьж байсан. Тэгээд бүлэг дээр асууж байхад танай ерөнхийлөгч одоохон энэ материал …. гэсэн бас л байхгүй байна. Ингээд практик үйл ажиллагаандаа ч тэр, бодлогын хувьд ч тэр энэ хариуцлагатай байгууллага худлаа яриад байдгаа хэдийд болих юм бэ. Ийм чухал асуудал яригдаж байхад энэ банкны ерөнхийлөгч яагаад энэ асуудлаа өөрөө байж хэлэлцүүлж болоогүй юм болоо. Заавал Ерөнхийлөгч нь оролцох шаардлагатай байсан юмуу гэсэн нэг сонирхсон асуудал байна.

Хоёрдугаар асуудал банкнуудын ашигт ажиллагааны түвшин ямар байдаг юм бэ хамгийн доод түвшин, дээд түвшин. Би хувьдаа бодоход манайд бусад орнуудаас банкнуудын ашигт ажиллагааны түвшин харьцангуй өндөр байна уу гэсэн ийм ойлголттой байгаад байгаа юм. Та нөхдийн энд хийсэн дүгнэлтээр бол манайд буурсан хүүгийн бууралтын нааштай зүйл байна л даа. Тэр бууралт бол зөвхөн зээлийн хүү, хадгаламжийн хүүгийн зөрүүгээр л буурсан бууралт байгаа. Гэтэл түрүүчийн хурал дээр би тодорхой хариулт авч чадаагүй юм.

Энэ материалд өгөхдөө зээлийн хүүг биччихээд хадгаламжийн хүү ерөөсөө дурдахгүй юм. Бусад орны хэмжээнд, дэлхийн хэмжээнд хадгаламжийн хүү ер нь ямар түвшинд байгаа юм бэ, манайх хэд дахин өндөр байгаа юм бэ. Энэ асуудлыг яагаад хөнддөггүй юм бэ. Би дахин хэлэхэд энэ хадгаламжийн хүүг өндөр байлгаж зөвхөн мөнгө банкинд хадгалуулж өсгөнө гэдэг бол ерөөсөө нийгмийн хөгжлийн ихэнх хандлага байдаг шүү дээ. Одоо зөвхөн идэвхгүй, олсон мөнгөө хадгалаад л өсгөөд байдаг ийм юм руу энэ нийгэм чинь хандчих гээд байна гэдгийг би дахин хэлмээр байна л даа. Энэний эсрэг бодитой, дорвитой бодлого явуулах ийм зүйл байж болдоггүй юмуу гэсэн ийм зүйлийг тодруулъя гэсэн юм.

Д.Лүндээжанцан: Хариулъя./16.35-17.35 цаг, В.Оюун/.  

Б.Энххуяг:-Эрдэнэсүрэн гишүүнд 1 дэх өдөр амалсан зүйлээ бид сая өгчихлөө, дамжуулсан зээлийн танилцуулга 10-аад төслөөрөө байгаа байх, задаргаатайгаа. 

Банкуудын ашигт ажиллагааны хувьд арай дэлгэрэнгүй тоог манай хянан шалгахын захирал Ганбаатар өгнө. Яг хадгаламжийн хүүгийн хувьд ерөнхийдөө банкуудын олгож байгаа 1 жил хүртэлх хугацааны төгрөгийн хадгаламжинд олгож байгаа хүү банкны системд дунджаар 12-17 байгаа. Ялангуяа зарим том арилжааны банкууд бол мөнгөн дүнгээрээ шууд ялгаварлачихдаг юм байна лээ. 100 сая 500 саяас дээш хүү авчирч өгөх юм бол илүү өндөр хэмжээний хүү өгөхөөр. 

Бусад орнуудтай харьцуулбал ямар вэ гэж байна. Манайх өндөр 17, 12 гэсэн ийм ренжтэй, инфляц 13 хувьтай байгаа. Ингээд хадгалуулсан мөнгөн дээр 9 сард хүн 4 нэгж, 3 нэгж, зарим нь 12-оор хадгалуулсан бол 1 нэгж алдахаар ийм байгаа.

Урд хөрш бол 4-6 хувьтай байгаа. ОХУ бас тэрнээс арай жаахан илүүтэй. Гэхдээ манайх бол өндөр. Хадгаламжийн хүүний түвшинг яг ярих юм бол манайх өндөр.

Монголбанкны ерөнхийлөгчийг асуусан. Валютын сан, Дэлхийн банкны захирагчдын жилийн уулзалт гээд жилдээ нэг удаа болдог юм. 10 сарын 21, 22-нд АНУ-д болж байгаа. Баяртсайхан сайд Мянганы сорилын сангийн гарын үсэг зурах ажиллагаанд оролцох болсон учраас Монголбанкны ерөнхийлөгч явахаар болсон. Их Хурлын даргаас би зөвшөөрөл авсан гэж бодож байгаа. Мэдэгдээд, зөвшөөрлөө аваад явсан. 

Ашигт ажиллагааны талаар Ганбаатар захирал илүү дэлгэрэнгүй нэмэх үү?

Ганбаатар:-2, 3 жилийн өмнө арилжааны банкны ашигт ажиллагаа харьцангуй өндөр байсан, одоо ч гэсэн бас өндөр байгаа. Гэхдээ яг харьцаагаар нь аваад үзэх юм бол ерөнхийдөө буурч байгаа. Ашигт ажиллагааны үзүүлэлтийг илэрхийлдэг гол үзүүлэлт нь болохоор ерөнхийдөө банкуудын жилдээ олж байгаа ашгийг нь нийт активт нь харьцуулсан харьцааг голлодог л доо. 2-3 жилийн өмнө энэ харьцаа системийн дундаж үзүүлэлтээр 4 хувьтай байсан. Сүүлийн жилүүдэд болохоор арилжааны банкуудын өрсөлдөөн нэмэгдээд зээлийн хүү буурч байгаа нөхцөлд ашигт ажиллагааны үзүүлэлт буурч байгаа. Өнөөдрийн байдлаар 9 сарын байдлаар аваад үзэх юм бол активын өгөөжийн үзүүлэлт 2.1 хувьтай байгаа. 3, 4 жилийн өмнө 4 хувьтай байсан үзүүлэлт.

Олон улсын жишигт ямар байдаг вэ гэхээр ерөнхийдөө 1.5-аас 1.8 хувьтай байхад энэ банк их сайн ажиллаж байна гэсэн иймэрхүү ерөнхий жишиг байдаг.

Р.Гончигдорж:-Төгрөг, долларын ханшны өсөлтийг ямар хүчин зүйлүүдээс болж бий болж байна гэж үздэг вэ? Ер нь доллараар хадгалах хадгаламжийн болон зээлийн хүү, төгрөгөөр хадгалах хадгаламжийн зээлийн хүүгийн хоорондын зохистой харьцаа тогтсон гэж үзэж байгаа юу? Ер нь доллараас бусад валютын хадгаламж зээлүүд дээр хүү нь ам.доллартай адилхан хэмжээнд байгаа юу? Ам.долларын бусад валюттай харьцах ханшны уналт энд нэг хүчин зүйл болж байна уу гэдэг дээр тодруулга авмаар байна. Энэ  нь өөрөө инфляцид нөлөөлж байгаа нөлөөллийн бас нэг зохих хувийг эзэлж байгаа гэж ойлгож байгаа учраас.

Ер нь инфляцийн өдөлтийн нөлөөллийн графикийг жилийн дагуу та бүхэн гаргадаг уу? тэгээд тэрнийгээ онилно гэдгээрээ өдөлтүүдийнхээ өндөрсөлтийг намсгах тэр буудалтыг яаж явуулж хийж ирсэн юм бэ?

Одоо бид нарт мөнгөний бодлогыг оруулж ирэхдээ инфляцийн жилийн графикийн зураглалыг та нар гаргасан уу? тэр зураглалаа бас дэлгэрэнгүй байдлаар лавламж болгож гаргаж өгөөчээ гэж хүсч байна.

Мөн зээлийн үйл ажиллагааны зардлыг багасгана гэдэг дээр нэлээн том ажилласан гэж ойлгож байгаа. Түүгээр дамжуулж зээлийн, ялангуяа дамжуулан зээлдэх зээлийн хүүг багасгах, ер нь банкны зээлийн хүүг багасгах энэ чиглэл дээр ямар ахиц гаргасан бэ? энэ чиглэл дээр Монголбанкны зүгээс явуулсан, авсан арга хэмжээ байна уу, хэр зэрэг үр дүнд хүрэв гэдэг энэ асуудлыг тодруулж асуумаар байна.

Ер нь гишүүд нэлээн тодруулж асуугаад байгаа нь бид нар тэртээ тэргүй цалин, тэтгэвэр тэтгэмжийг нэмэх, нийгмийн асуудал гарах тэр мөнгөний нийлүүлэлттэй холбогдсон хүчин зүйлүүд гарна. Энийг нийлбэр дүнгээрээ гарах нь гарцаагүй, магадгүй 1 сард гэнэтхэн 20 хувиар нэмэх биш, ер нь тэтгэвэр, тэтгэмжийн нэмэлтийг тухайн тэтгэвэр тэтгэмж авагч жилийн нийлбэрээрээ нийлбэр нь тогтмол байхаар нэмэгдүүлэх үйл явцыг та бүхэнтэй уялдуулж тасралтгүй графикаар нэмэгдүүлэх ийм бодлогыг Засгийн газартай уялдуулж болох уу, болохгүй юу?

Өөрөөр хэлбэл мөнгөний нийлүүлэлтийн зочмог нэмэгдлүүдийг тасралтгүй нэмэгдэл болгох тийм графикаар эцсийн үр дүндээ тэтгэвэр цалин юмуу, хүүхдийн мөнгө авагч жилийн нийлбэртээ авах ёстой нэмэгдсэн хэмжээгээрээ авч чадсан байхаар ийм зүйл дээр ажилласан оролдлогууд юмуу, ажиллах ёстой гэж үздэг ийм үйл ажиллагаа байна уу, үгүй юу гэдгийг бас тодруулж асууя.

Б.Энххуяг:-Дотоодын арилжааны банкуудын валютын хадгаламжууд валютынхаа нэр төрлөөс шалтгаалаад хүү нь дээшээ, доошоо ялгаатай байдаг уу гэж асуусан. Бидэнд байгаа мэдээгээр бол тийм зарчмын ялгаа байхгүй. Еврогоор авч байгаа. Голдуу доллараар авна. Жилийн 4, 5.4, зарим том банкууд авчирч хадгалуулж байгаа мөнгөн дүн их байх юм бол 5.4-аас илүүг олгож байгаа юм байна лээ. Тийм учраас ялгаа бол байхгүй.

Улаанбаатар банк юань хадгалж нэг үзээд ер нь больсон доо. Ганцхан л тохиолдол байгаа. Юанаар авсан нь.

Онилно, хажуугаар нь, дээгүүр нь бууджээ гэж гишүүд хэлж байна. Тэгэхээр тэр загвар луугаа бид явж байна. Тэрнийг 2007 оны мөнгөн бодлого хийж байхад нэлээн хэдэн жилийн бэлтгэл ажил, нэлээн хэдэн жилийн судалгаа шаардагдаж байж бүрэн гүйцэд Монголд хэрэгжинэ гэдгээ бид хэлж байсан санаж байна. Тэгэхээр энэ рүүгээ бид явж байна. Төвбанкныхаа үнэт цаасны хүүг 7 хоногийн бодлогын хүү болгож зарлаж байна гэдэг маань анхны алхам. Яг яаж онилдог юм, хараа нь юу юм гэвэл ерөнхийдөө 4-5 тэгшитгэл бүхий нэг жижиг загвар Монголбанкин дээр ажиллуулдаг юм. Сая бид нар 10 сарын 17-нд бодлогын хүүгээ 6.4 болгоод, болгосныгоо өсгөөд 7.4 болгоход хэд хэдэн гол макро үзүүлэлтэн дээр чухам яаг яаж өөрчлөгдөх юм бэ гэдэг тооцоог манай судалгааныхан шууд хэлж байсан. Инфляц төдөөр буурна гэдгийг хэлж байсан. Эдийн засгийн өсөлт ингэж саарна гээд бага хэмжээний тоо хэлж байсан. Мөнгөний нийлүүлэлтийн нөгөө өндөр хурдац 30, 40 хувийн өндөр хурдац чинь 25 руу, 28 руу орж ирэх нь байна гээд хэд хэдэн хувилбараар тооцоод тэрнийгээ тойрч суугаад ярилцсан л даа. Хүүгээ нэмэхийн өмнө.

Зээлийн хүүгийн талаар байдал ямар байна гэдэг тоогоо би дахиад хэлчихье. Энэ оны 9 сарыг өнгөрсөн оны 9 сартай харьцуулахад … хадгаламжаараа уралддаг юм. Хадгаламжийн уралдааныг бид хадгаламжийн дээд доод хүүний хэмжээ гэж хуульчилж заадаггүй учраас зардлын гол зүйл анги шүү дээ хадгаламж чинь. Хадгаламжийн хүүний зардал. Энэ дээр нөөц бололцоо бий. Хуучин 8, 9 сараас өмнө инфляц 6, 7-той байх үед бидний хэлж байсан үг 17-г 1 жилийн хугацаатай олгодог юм байж. 17-гоос чинь тэр үеийн инфляц 7-г хасахаар яг бодитой цаад хүндээ очиж байгаа өгөөж нь 10 нэгж байна. Энэ арай өндзөр байна. Энэ дээр хүүгээ буулгах нөөц бололцоо байна гэдгийг ялангуяа энэ оны эхний хагаст энэ мессежийг ялангуяа банкуудад нэлээн өгч байсан. Одоо харамсалтай нь хүү нь нэмэгдээд ирэхээр бас бид тэгж арилжааны банкуудыг шахаж болохгүй байна л даа.

Ц.Одонгуа:-Гончигдорж гишүүний ханштай холбоотой асуултан дээр хариулт өгье. Өнөөдөр Монголын эдийн засагт гадаад валютуудын эсрэг төгрөгийн ханшны хөдөлгөөний талаар асууж байна. Өнөөдөр Монголд валютын ханшны хөвөх тогтолцоо хэрэгжиж байгаа. Энэ тогтолцооны дагуу өнөөдөр төгрөгийн ханш ам.доллар болон бусад валютын эсрэг эрэлт хэрэгцээн дээр уялдаад явж байгаа. Гэтэл гадаад зах зээл дээр долларын ханш суларч байгаа үед Монголд чангараад байгаа энэ асуудлыг сүүлийн үед нэлээн олон асуудал өрнөж байгаа л даа. Бид нар иймэрхүү байдлаар авч үзэж байгаа. Өнөөдөр хэдийгээр төгрөгт итгэх итгэл байгаа, банкинд итгэх итгэл сайжраад хүмүүст төгрөгөөр нэлээн хадгаламж хийж байгаа боловч, долларыг шүтэж байгаа манай энэ шүтсэн хэвээрээ байна.

Нөгөө талаар манай сүүдрийн эдийн засаг томроод сүүдрийн эдийн засаг дээр нэлээн том долларын гүйлгээ явж байна. Тийм учраас долларын эрэлт хэрэгцээ манайд тогтвортой их хэмжээгээр, өссөн хэмжээгээр байгаа манайд жил ирэх тусам. Нөгөө талаар манай гадаад худалдааг аваад үзэх юм бол гадаад худалдааны ихэнх хэсэг нь, бараг 80, 90 хувь гэж болно. Бүгдээрээ доллараар явж байна. Еврогийн зоны, валютын зоны орнуудтай хүртэл манайх доллараар гүйлгээ хийгээд байгаа. Тэгэхээр энэ байдлаас болоод ерөнхийдөө төгрөгний эсрэг бусад валютуудын юу Монголын зах зээл дээр эрэлт хэрэгцээ нь өндөр байгаа учраас ингэж тогтоогдоод байна. Тэгэхээр энийг бид нар бас анхааралдаа авч байгаа. Судалж үзсэн биш судалж үзэж байгаа. Гэхдээ өнөөдөр төгрөгний зах зээл өнөөдөр хязгаарлагдмал, олон улсын шинж чанартай болж чадаагүй байгаа. Тухайлбал, яагаад ийм асуудал гарч байгаа гэхээр өнөөдөр Монголд байж байгаа активууд гадаадад зарагдахгүй байна, манайхан гадагшаа капиталын урсгал бага, ерөнхийдөө хөрөнгийн зах зээлийн харилцаа холбоо бага, санхүүгийн интеграцчилал бага явж байгаа учраас төгрөгний зах өөрөө хумигдмал хэвээрээ байгаа учраас ийм өөр байдлаар яваад байгаа.

Тогтвортой ханшийн талаар тогтвортой түвшин байгаа юу гэсэн асуудал асуусан. Энэ талаар хэлэхэд өнөөдрийн байдлаар манай тогтоогдсон тийм түвшин байхгүй. Бид нар өнөөдрийн бид нарт байж байгаа үзүүлэлтээр өнөөдөр монголын эдийн засгийн монголын экспортын барааны онцлог эд нарыг аваад үзэхээр яг олон улсад тогтсон валютын сангийн аргачлалаар тэнцвэртэй түвшинг тогтоох хүндрэлтэй байгаа. Энэ асуудлыг бид нар валютын санд тавьсан. Валютын сан өөрөө тогтооход хүндрэлтэй, ер нь хамтарч хийе гээд бид нар 2008 оны ажлын төлөвлөгөөнд оруулчихсан байгаа. Энэнтэй холбогдуулаад бас монголын өнөөдрийн эдийн засаг спот үнээр удирдагдаад явж байгаа. Бензиний үнэ өсвөл өсөөд, алтны үнэ өсвөл монголын эдийн засаг сэргээд. Энэ хамаарлыг багасгахын тулд ирэх жилд монголд форвар зах зээлийг хөгжүүлье. Энэ талаар бас анхаараад. Ерөнхийдөө бол энэ ханшийг тойрсон нэлээн олон асуудлыг бид нар бас гүнзгийрүүлж үзье гэсэн ийм төлөвлөгөөтэй байна. Энэ асуудал ямархуу ахиц гарах нь уу, бид нар та нартай мэдээллээ харилцан солилцож байх болно.

Б.Энххуяг:-Бид нар загвар ярьсан шүү дээ.Загвар дээр стимуляц хийлээ гээд. Тэгээд тэтгэвэр 20 хувиар нэмэгдлээ цалин 30 хувиар нэмэгдлээ гээд бид гол гол макро параметруудад гарах нөлөөллийг хөөж үзэхэд жишээ нь, цалингийн нэмэгдэл шиг санаж байна. Цалингийн нэмэгдэлд 6-7 сарын дараа мөнгөний нийлүүлэлтийг нэг хүчтэй. Цалин 1 сард нэмэгдсэн бол тухайн оны 6, 7 сард мөнгөний нийлүүлэлтийг нэг хүчтэй өсгөөд тэгээд 8,9, 10-р саруудад нөлөөлөл буураад явчихаж байгаа юм жишээ нь. Цалингийн нэмэгдэлд 9-12 сарын дараа инфляц, хэрэглээний үнийн индексийг хөөрхөн нөлөө үзүүлээд 9-13 дахь сараас эхлээд үзүүлж байгаа нөлөө нь алга болж байгаа. Загварчлалын л асуудлууд юм даа.

Хүүхдийн мөнгийг бөөнөөр нь өгөх үү, 4 хуваах уу, 12 хуваах уу гэдэг дээр бид бас симуляц хийж байсан. Аль болохоор тарааж жигд хуваах нь хэрэглээний үнийн индексдээ хамгийн хал балгүй юм байна гэсэн тийм дүн харагдаж байсан шүү. Энэ оны 1 сард хийсэн санагдаж байна.

Д.Лүнэдэжанцан:-Айлд юм болох талаасаа, хөрөнгө оруулах талаасаа, ажлын байр бий болгох талаасаа гээд бас өөр хоёр талтай.

Б.Энххуяг:-Нөгөө хүүхдийн сургалтыг даах талаасаа бас өөр.

С.Баярцогт:-Мөнгөний бодлогын хэлэлцүүлэг бол яг үндсэндээ санаанд нийцэхгүй байна. Өнгөрсөн жил 2007 оны мөнгөний бодлогыг ярьж байхад бид нар олон зүйлийг яриад шинэ ерөнхийлөгч гарч байна, бараг шинэ дэд ерөнхийлөгч, шинэ баг бүрдэж байна, бодлогын хувьд тодорхой хэмжээний өөрчлөлтүүд хийнэ гээд. Гол юм бол инфляцид та бид ийм бодлого явуулна гээд 5-аар авсан. Одоо бол өнгөрсөн байдлаар хүлээгдэж байгаагаар 13 өдөр гарчих юм шиг байна. Ойролцоогоор 8 пунктээр шууд өсч байгаа байхгүй юу. Түрүүнд Пүрэвдорж гишүүний асуугаад байгаа асуулт бид нарт чухал байхгүй юу. Монголбанкнаас шалтгаалаад мөнгөний бодлогын инструмент буруу ашигласнаас юмуу, ашиглаагүйгээс болоод инфляц хэдэн хувь юм бэ? та нар тэрэнд л хариулах ёстой байхгүй юу. 

Хэрвээ хонь, үхрийн махны үнэ өссөн, энэ бол инфляцид хамгийн их хувь эзэлж байна гэх юм бол энэ бол сангийн бодлогтой холбоотой. Танайхтай ерөөсөө холбоогүй. Танайх тэр талаар тайлбар хийх ч хэрэггүй. Энэ дээр бид нар Засгийн газар ярих байхгүй юу. Малын тоо монгол улсад байгаагүй ихээр өсчихсөн. Энэ дээр төр зүгээр бодлого явуулахад махны үнийг хангалттай барих бололцоотой байгаа. Одоо бараг 40 сая хүрчих гээд байна шүү дээ. Би юу гэж асуух гээд байна гэхээр Монголбанк яг тэр өөртөө хариуцсан юмаа энэ тайлбартаа хийгээчээ. Тэрнийгээ тайлбарлаач. Би яагаад энийг асуугаад байгаа юм гэхээр та нар одоо яаж 5.9-д барих юм бэ? би итгэхгүй байгаа юм.Ямар ямар инструмент хэрэглэж байгаад ирэх жил 5.9-д барина гэж зоригтой хэлээд байгаа юм бэ?

Засгийн газар чинь хэлж чадахгүй айгаад байгаа шүү дээ. Нэг оронтой тоонд барина гээд. Засгийн газар бол 9.9 л гэж оруулж ирэх гээд байгаа байхгүй юу санаа нь бол. Тэгэхэд та нар ямар ямар инструмент барих гээд байгаа юм. Ингээд хэлж өгөөд байна. Пүрэвдорж гишүүний асуусан асуултад та нар яг өөрсдөө хариуцаж байгаагаа хэлж чадах юм бол бид нар харин энэ мөнгөний бодлогыг батлахад зөв зүйтэй баталж болно. Тэгэхгүй бол одоо гүйцэтгэлээр нь харах юм бол өнгөрсөн жилийнх дээр танайх бараг бүх пунктээр нь хасах авч байгаа шүү дээ. Түрүүнд манай зөвлөл дээр яригдаж байсан. Та нар мөнгөний бодлогыг баталж байхад та нарт хүчээр тулгаж баталж байгаа бол та нар хэлж сурах хэрэгтэй. Бид нарын биелүүлж чадахгүй мөнгөний бодлогыг УИХ баталлаа шүү. Бид нар эсвэл ажлаа өгье, эсвэл энэ мөнгөний бодлогоо бид нарын чадах түвшинд баталж өг гэдэг ийм зарчим руу шилжүүлье л дээ. Тэгэхгүй бид нар дургүй ламд дарж байгаад сахил хүртээнэ гэдэг зарчмаар явуулчихдаг. Хүрч ирээд эргээд тайлбаруудыг нь харахаар зэрэг Засгийн газрын инфляцийн тайлбарыг хараарай хүн үнэмшихийн аргагүй 3 зүйл тавьчихсан байгаа байхгүй юу. Монголбанк дээрээс нь ерөөсөө тэр эдийн засгийн инструмент ашиглаж тайлбарлахгүй байгаа байхгүй юу. Ийм маягаар цаашаа явж болохгүй нэгдүгээр асуудал.

Хоёрдугаар гол асуудал, танайх шинэ ерөнхийлөгчтэй болоод тавьсан нэг асуудал бол манайд ерөнхийлөгчийн бодлого хэтэрхий давамгайлсан, ерөнхийлөгчийн зөвлөлтэй болно, бодлогынхоо алдааг засна гээд 5-р зүйл болгоод билүү оруулж ирж байсан санаж байна. Өнгөрсөн жил. Энэнтэйгээ холбогдуулж яг юу хийсэн юм бэ? Одоо энэ Монголбанкийг тойрсон маш том скандал үүсчихээд байна шүү дээ. Би бол та нарт найдаж болохгүй юм байна, харин УИХ хууль санаачлая, ямар ямар хууль санаачилбал та нар арилжааны банкнуудын эрхүүдээ хязгаарлах юм бэ? хүнээс хамаардаг зүйлээ болимоор байгаа байхгүй юу. Тэгэхгүй бол манайд нэлээнтийм авхаалжтай сэргэлэн ерөнхийлөгчтэй байх юм бол хамаагүй их гүйлгээ хийгээд. Би гайхаад байгаа юм, дэд ерөнхийлөгч байсан хүн илүү хяналтаа хариуцах ёстой байхгүй юу.

Б.Энххуяг:-Бид 1-8 сарын инфляцийг задалсан гэдгээ түрүүнд хэлсэн. Мөнгөний хүчин зүйлүүд байгаа. Мөнгө 4, 5 жил дараалаад 30, 40 хувиар өсчихсөн. Тэр нь инфляцдаа очиж суугаагүй байсан үеүд саяхан байсан. Тэр үед сонгодог тайлбар бол мөнгөний эрэлтийн функц монгол улсад өөрчлөгдөж байгаа юм байна. Нэлээн их хэмжээний мөнгийг шингээж байгаа юм байна гэж. За ингээд төсвийн тэлэх бодлого явсан нийгмийн халамжийн чиглэлээр мөнгө очсон. Нөгөө нэг цөөхөн барааны араас хөөцөлдөх мөнгөний хэмжээ өссөн байгаа. Энэ тохиолдолд хумих ёстой, хатуу бодлого явах л ёстой.

С.Баярцогт:-Ер нь цаашдаа олон зүйлийг хэлж болно. Тэгэхдээ би Монголбанкийг ингэж хэлж сур гэж хэлэх гээд байгаа юм. Инфляц 8 хувиар өсчээ. Мөнгөний бодлогын инструмент хэрэглэсэн энэ хэрэглээний үр дүнд бид нар тэд хүртэл бууруулсан, тэд болтол өсөх байсан. Эсвэл бид нар энийг буруу хэрэглэсэн учраас юмуу, дутуу, өөрсөд дээрээ шүүмжлэлтэй хандаад бид нар тэдэн хувь өсгөхөд нь хариуцлага хүлээнэ. Энэнээс илүүд нь Засгийн газар хариуцлага хүлээнэ. 

Еще дээрээс нь та нар Засгийн газар зардал ихэсгэсэн үйл ажиллагаа болгон дээр Монголбанк сонордуулга гаргаж байх ёстой байхгүй юу. Ийм юм боллоо шүү, энэ бол инфляцийг тэдэн хувь хүргэж магадгүй гэсэн маягаар. Би өөрөөр юу гэж хэлэх гээд байна гэхээр Монголбанкны ерөнхийлөгч яг одоо юу гэж хэлэх ёстой юм, мэдэгдэл маягаар Засгийн газрын том хөдөлгөөн болгон дээр урьдчилан сэргийлж үг хэлж баймаар байгаа байхгүй юу. Бодлогынхоо зөвлөлөөр хэлэлцэж байгаад. Тэгэх юм бол дараа нь та нар чичлүүлэхгүй байхгүй юу. Юу хийж байгаа нь мэдэгдэхгүй явж явж байгаад жилийн дараа орж ирж ийм юм болоод байгаа юм.

Б.Энххуяг:-Монголбанк бол байр сууриа Сангийн яам, Засгийн газарт илэрхийлдэг. Үр дагаварууд ийм байж болно шүү гэдгийг бид нар хэлж байсан. Хуулийн нэг асуулт байсан уу? захирлын зөвлөлийн. Банкны хууль шинэ удирдлага томилогдоод шууд банкны хууль, төвбанкны хуулийг яаж өөрчлөх вэ, яаж сайжруулах вэ гэдэг тэрэн дээр шууд суусан. Нямдорж гуайг Их Хурлын дарга байхад бид 2 тусдаа багц хуулийнхаа өөрчлөлтийг өргөн барьсан. Тэр дотор захирлуудын зөвлөл гэдэг нь Монголбанкны ерөнхийлөгчтэй зөвлөнө гэсэн тэр үйл үгийг хассан. Хэдэн гишүүн байдаг юм, 6 гишүүн, 8 гишүүн бүгд гараа өргөөд зарчмын асуудал дээр. Бүгд тоолоод хэн нь эсрэг хэн нь за өгсөн юм тэрнийгээ тооцоод явах тийм төсөл өргөн барьсан.

Хоёрт, хяналтын зөвлөлөөр манай дэргэд хяналтын зөвлөл байгаа шүү дээ. Хяналтын зөвлөлөөр хөрөнгө оруулалт, гадаад валютын нөөцийн удирдлагын асуудлуудыг илүү түлхүү, дэлгэрэнгүй тавья, нээлттэй тунгалаг болгоё гэсэн ийм заалт явж байгаа.

Д.Лүндээжанцан:-Асуулт хариултаа таслая, хуулийг яаравчлах зайлшгүй шаардлагатай. Эдийн засгийн байнгын хороо шалгалтын дүн, асуудал оруулж ирэх үед энэ асуудлыг ч гэсэн давхар ярих хэрэгтэй байх. 

Ингээд төслийн талаар асуух асуулттай гишүүд асуултаа асууж дууслаа. Одоо байнгын хорооны дүгнэлтийг сонсоё. Уг тогтоолын төслийн талаар Эдийн засгийн байнгын хорооны санал дүгнэлтийг сонсоё. Санал дүгнэлтийг УИХ-ын гишүүн Одхүү танилцуулна. 

Д.Одхүү:-УИХ-ын дарга, эрхэм гишүүд ээ,

Монгол Улсын Засгийн газраас 2007 оны 9-р сарын 28-ны өдөр УИХ-д өргөн мэдүүлсэн төрөөс мөнгөний бодлогын талаар 2008 онд баримтлах Үндсэн чиглэл батлах тухай УИХ-ын тогтоолын төслийн хэлэлцэх эсэх асуудлыг Эдийн засгийн байнгын хороо 2007 оны 10-р сарын 17-ны өдөр хуралдаанаар хэлэлцээд гаргасан санал дүгнэлтийг та бүхэнд танилцуулж байна.

Байнгын хорооны хуралдаан дээр УИХ-ын гишүүд 2007 онд хэрэглээний үнийн индексээр илэрхийлэгдсэн инфляцийг жилийн 5 хувиас хэтрүүлэхгүй байх мөнгөний бодлого баталсан боловч энэ оны 9-р сарын байдлаар инфляц 13.2 хувьтай байгаа талаар шүүмжлэлтэй хандаж санал бодлоо илэрхийлж байлаа. Түүнчлэн УИХ-ын гишүүн Р.Амаржаргал заавал байлгах нөөцийн хэмжээг богино хугацаанд 14 хувиас 5 хувь болгож шууд 9 пунктээр буулгасан нь бизнесийн салбарт дарамт болох, мөнгөний нийлүүлэлтийг зөв оновчтой хийж инфляцийг эмчлэх бодлого баримтлахгүй байгаа, УИХ-ын гишүүн Д.Ганхуяг инфляцийг зөвхөн нэг тоон дээр хатуу хандах бодлого нь хэр оновчтой эсэх, энэ тоог инфляцийн голч гэж нэрлэж болох эсэх, ирэх онд баримтлах мөнгөний бодлогын талаар бодитой хэрэгжих боломжтой төлөвлөлт хийх, УИХ-ын гишүүн Р.Буд, Д.Ганхуяг нар арилжааны банкнуудын зээлийн хүү өндөр хэвээр байгаад дүгнэлт хийж, үүнийг бууруулах талаар оновчтой бодлого баримтлах, УИХ-ын гишүүн Батхүү, Раш, Гантөмөр нар ам.доллар болон бусад валюттай төгрөгийн харьцах ханшийн бодлогыг хэр зөв барьж байгаа, УИХ-ын гишүүн Гантөмөр ипотекийн зах зээлд Монголбанк идэвхтэй оролцох, УИХ-ын гишүүн Баярсайхан өнгөрсөн онд баримталсан мөнгөний бодлогын 2 дахь заалт буюу банкны салбарын санхүүгийн зуучлалын талаар хийсэн ажлын биелэлт муу байгаа, УИХ-аас байгуулагдсан хяналтын зөвлөлийг УИХ-аар мөнгөний бодлогыг хэлэлцэх үед оролцуулдаг болгох, УИХ-ын гишүүн Баярсайхан, Мөнхтуяа, Одхүү нар монгол улсын эрдэс баялгийг олон улсын хөрөнгийн зах зээлд гаргах талаар зөв менежмент хийж, Монгол улсын санхүүгийн чадавхийг дээшлүүлэх талаар идэвхийлэн ажиллах шаардлагатай байгаа талаар үг хэлж санал гаргасан болно.

Байнгын  хорооны хуралдаанд оролцсон гишүүдийн олонхийн саналаар төрөөс мөнгөний бодлогын талаар 2008 онд баримтлах үндсэн чиглэл батлах тухай УИХ-ын тогтоолын төслийг чулганы хуралдаанаар хэлэлцэх нь зүйтэй гэж үзлээ.

УИХ-ын эрхэм гишүүд ээ,

Төрөөс мөнгөний бодлогын талаар 2008 онд баримтлах үндсэн чиглэл батлах тухай УИХ-ын тогтоолын төслийн талаар Эдийн засгийн байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан:-Одоо байнгын хорооны санал дүгнэлтээс асуулт асуух гишүүдээ нэрсийг авчихаад тэгээд завсарлая. Маргааш 10 цагаас чуулган үргэлжилнэ. Ерөнхийлөгч үг хэлэх ёстой, Үндсэн чиглэл, мөнгөний бодлого, төсвийн асуудлаар байр сууриа илэрхийлж үг хэлнэ. Тэгээд энэ мөнгөний бодлогоо эртхэн дуусгаад маргааш Нийгмийн бодлогын байнгын хороо, Төсвийн байнгын хороо, Аюулгүй байдлын байнгын хороо, Эдийн засгийн байнгын хороо дөрөв хамтарч хуралдаад тогтвортой амьжиргаа-2 гэдэг төслийг зөвшилцөх асуудал. Чуулган дөнгөж завсарлангуут маргааш. Жаахан зай гарна. Чуулганаа хурдан завсарлавал ингэх хэрэгтэй байна.

Дараа нь Хүнс, хөдөө аж ахуй, байгаль орчны байнгын хороо хуралдаж ХАА-н чиглэлийнхээ асуудлаар үндсэн чиглэлийг хэлэлцэх хэрэгтэй байна. Маргааш Төсвийн байнгын хороо хуралдаж үндсэн чиглэлийг хэлэлцэх хэрэгтэй байна. Эдгээр хороод хуралдаж байж сая Үндсэн чиглэлийг Эдийн засгийн байнгын хороон дээр ирэх 7 хоногт нэгтгэж яриад тэгээд нэгдсэн хуралдаанаар Үндсэн чиглэлийн 1-р хэлэлцүүлгийг хийж байж, мөнгөний бодлогын 1-р хэлэлцүүлгийг хийж байж төсвийн мөнгөний бодлогыг хүлээж авна. Ингээд төсвийн 1-р хэлэлцүүлгийг хийх боломж нээгдэх учраас маш шахуу ажиллах шаардлага гарлаа. Баасан гаригийн хувьд маргааш чуулганаа хийгээд нэгдсэн хуралдааны дараагаар шууд залгаад байнгын хороод маш идэвхтэй хуралдах ёстой гэдгийг би … ингээд Ганди, Улаан, Мөнхтуяа, Бакей дарга нарт зориуд би энэ асуудлыг анхааруулж байна. За завсарлачихъя. /17-35-18.05. Ц.Нарантуяа/

